
Күйікқала

Тіпті, «Қорқыт осында 
жай тапқан» деп халық кие 
тұтып, қастерлейтін Қорқыт 
атаның мазары бірнеше елде 

бар. Бірақ, Қорқыт – қазақтың 
төл тұлғасы екенін академик 
Әлкей Марғұлан дәлелдеп, 
жерленген жері Қызылордада, 

Қармақшы ауданында 
екенін нақтылай түскен. Бұл 
тақырыпта Халықаралық Түркі 
академиясының президенті 
Дархан Қыдырәлі «Айқын» 
газетіне берген сұхбатында: 
«Қорқыт аңыздары қазақта 
мол сақталған. Сонымен қатар 
Қорқыт мазарларының негізгісі 
– Сырдың бойында тұр. Олай 
дейтініміз, Түркияның Бай

бурт қаласында да, Кавказда 
да Қорқыттың мазары бар. Де
генмен де, Қорқыт күйлерінің 
тек қазақ арасында сақталуы, 
басқа түркі халықтарында 
кездеспейтін Қорқыт 
аңыздарының бүгінге дейін 
қазақ арқылы жетуі – Қорқыт 
мұрасының мұрагері қазақ 
екенін көрсетеді» деген бола
тын. Рас, бірнеше ғасырдан 
бері Қорқыт қалдырған рухани 
мұра қазақ жұр тын татулыққа 
шақырып, бірлігін бекемдеп 
келеді. Қорқыт ата айтқан «Қыз 
анадан үйренбей өнеге алмас, 
Ұл атадан үйренбей сапар 
шекпес», «Тәкаппарды Тәңірі 
сүймес» сынды нақылдардың 
сөз арасында жиі айтылаты
ны да сондықтан болуы ке
рек.  Бізде ғана емес, түркі 
халықтарының біраз елінде 
Қорқыт осылай қастерленеді. 
Сондықтан бір біле ріміз, Қор
қыт – түбі бір түркі халық тарын 
біріктіретін бірденбір тұлға.

Бүгінде Қорқыт мұрасын 
дүйім елге жарқырата ұсы
нып, тереңірек зерттеу ісі
не жол ашу үшін түркі ел
дері ұйымшылдықпен бірі ге 
түсті. Соның айқын дә лелі 
– «Қорқыт және Ұлы дала 
сазы» халықаралық фольк
лор лықмузыкалық өнер 
фестивалі. Осы кезге дейін 
2006, 2011, 2014, 2017 жыл
дары ұйымдастырылған фес
тиваль Қорқыт ата мұрасының, 
халықтың аңыз әңгімелері мен 
әуендерінің зерттелуіне, көп 
тал қысына түсіп, кеңінен тара
уына септігін тигізді.

Бұл туралы жырау Алмас 

Алматов «Бұл фес тиваль – 
түркі бауырластардың өнерін 
бағалау, олардың әлемін, мә
дениетін танудың бірденбір 
ғы лыми трибунасы» деген бо
латын. 

Қорқыт ата мұрасын бір
лесе зерт теу, Ұлы баба төңі
регіне топтасу 1997 жылдан 
басталады. Сол жылы ҚР 
Президентінің қол дауы мен 
Қызылорда қаласында «Қорқыт 
және түркі әлемі» атты халық
аралық ғылымитеориялық 
конференция өтті. Ал 1999 
жылы «Қорқыт ата кіта бының 
1300 жылдығы» ЮНЕСКО 
көлемінде атап өті луі түркі 
халықтарына ор тақ дәс түрлі 
музыка өнерінің қа нат жаюына, 
зерттелуіне жол ашты. 

Ауқымды шара аясын
да халық аралық ғылыми
танымдық конференция 2006 
жылы «Түркі халық тарының 
дәстүрлі музыкасы бүгіні мен 
келешегі» тақырыбында, 2011 
жылы «Түркі халықтарының 
дәс түрлі музыкалық мәде
ниеті: келелі мәселелері 
мен келешегі», 2014 жылы 
«Қорқыт ата мұра лары – түркі 
халықтарының рухани қазы
насы» атауымен өткен. Осы 
кезге дейін төрт рет ұйым дас
тырылған дәстүрлі өнер фес
тивалі Түркия, Әзербайжан, Ал
тай, Қырғызстан, Башқұртстан, 
Саха, Молдава, Қарақалпақстан 
елдерінің өнерпаздарын Сыр 
еліне жинады және әр фес
тиваль сайын тың идеялар 
талқыға түсіп, дәстүрлі өнер 
жаңа қырынан таныла түсті. 

Түркі руханиятының темірқазығы
БҮГІН ҚЫЗЫЛОРДАДА ТҮРКІТІЛДЕС ЕЛДЕРДІҢ ДӘСТҮРЛІ ӨНЕР ФЕСТИВАЛІ БАСТАЛАДЫ

Айдана ЖҰМАДИНОВА.

Қорқыт және оның қазыналы мұрасы – Елбасы айтқан 
нағыз ұлттық кодымыз. Біз ғана емес, түбі бір түркі 
халықтарының біраз жұрты Қорқыт атаны құрметтеп, 
аңызға толы өмірін ұрпақтан ұрпаққа жеткізген.

Кеше «Достық үйінде» об
лыс әкімі Қуанышбек Ысқақовтың 
төрағалығымен облыстық 
ассамблеяның «Татулық пен келісім 
формуласы: бірлік пен жаңғыру» 
тақырыбындағы ХХІІ  сессиясы өтті. 
Онда облыстық Қазақстан халқы ас
самблея хатшылығының атқарған 
жұмыстары мен алдағы жоспары, 
сондайақ, аймақтың әлеуметтік
экономикалық дамуы туралы айтыл
ды. 

Сессияның ашылуында аймақ 
басшысы қазіргі таңда Қазақстан 
халқы Ассамблеясы біріктірушілік 
және зияткерлік әлеует жинақтап, 
татулық пен бірліктің ұйытқысы 
болып отырғанын айтты. Сес
сия қонақтарын құттықтап, ыстық 
ықыласын жеткізді. 

– ХХVII сессия барысын
да Елбасы Қазақстан қоғамындағы 
тұрақтылықты сақтау үшін барлық 
тетіктердің қалыпты әрі тиімді 

жұмысын қамтамасыз етуді тап
сырған болатын. Қазіргі таңда 
Сыр өңірінде Елбасының тапсыр
малары жүзеге асып, толымды 
істер атқарылып жатыр, – деді об
лыс әкімі. Естеріңізге салайық, 
«Қызылорда облысын әлеуметтік
экономикалық дамытудың 2019
2022 жылдарға арналып әзірленген 
кешенді жоспары» осы жылдың 
28 мамыр күні Үкімет мәжілісіне 
ұсынылып, жанжақты талқыланып, 
бекітілді. Кешенді жоспардың негізгі 
бағыттары өнеркәсіп, «Байқоңыр» 
кешенінде арнайы экономикалық 
аймақ құру, агроөнеркәсіптік ке
шен, кәсіпкерлікті дамыту, тұрғын 
үйкоммуналдық шаруашылығы, 
экология, су шаруашылығының аху
алы, әлеуметтік сала мен Қызылорда 
қаласының бас жоспарын қамтиды. 
Оны іске асыру нәтижесінде 
жалпыөңірлік өнім көлемі 2 трлн 62 
млрд теңгеге дейін ұлғайтылатын 
болады. Сонымен бірге, алдымызда 
Мемлекет басшысының айқындап 
берген ел қажетіне бағытталған, 
ел мүддесіне қызмет ететін 10 тар
мақтан тұратын межелі міндет бар.

Тату елдің
тұғыры биік

Айсәуле ҚАРАПАЕВА.

Кез келген мемлекет үшін қоғамдық келісімнің маңыздылығы 
ерекше. Халыққа бейбіт заманда мамыражай өмір сүруден 
артық ешқандай бақыт жоқ. Сондықтан елімізде татулық 
пен тұрақтылыққа тәуелсіздік алған жылдан бастап ерекше 
мән беріліп келеді.  Ассамблеяның 20 жылдан астам уақыттан 
бері атқарған қызметі мен жүріп өткен жолы қазақстандық 
этносаралық және конфессияаралық келісім үлгісінің әлемдік 
қауымдастық алдында беделді ұйымға айналып,  қоғамның 
құрамдас бөлігі екенін көрсетті.  Ең бастысы, Қазақстан халқы 
Ассамблеясының қызметі нәтижесінде елімізде этностық немесе 
діни ерекшелігіне қарамастан, әрбір азаматтың конституциялық, 
азаматтық құқықтары мен еркіндігін толық қолдана алатын 
этносаралық және конфессияаралық келісімнің айрықша үлгісі 
қалыптасты. Сөйтіп, Қазақстанның көпэтностық кеңістігінде 
сенім, келісім мен өзара түсіністік берік орнады.

Марат Мұханбетқазыұлы 
Тәжиннің басқа жұмысқа ауы
суына байланысты Қазақстан 
Республикасының Мемлекеттік 
хатшысы қызметіне Қырымбек 
Елеуұлы Көшербаев та ғайын
далды. 

Қырымбек Елеуұлы екі жа
рым айдан астам жетекшілік 
еткен Қазақстан Республика
сы Президенті Әкімшілігінің 
Басшысы қызметін енді 
Қарағанды облысының әкімі 
қызметін атқарып келген Ерлан 
Жақанұлы Қошанов атқаратын 
болды.

Сондайақ, Президент Жар
лығымен Роман Васильевич 
Скляр Қазақстан Республи
касы ПремьерМинистрінің 
орынбасары, Бейбіт Бәкірұлы 
Атамқұлов Қазақстан Респуб
ликасының Индустрия және 
инфрақұрылымдық даму ми
нистрі, Мұхтар Бескенұлы 
Тілеуберді Қазақстан Рес
пуб ликасының Сыртқы іс тер 
министрі, Ғалымжан Тель
манұлы Қойшыбаев Қазақ
стан Республикасы Премьер
Министрі Кеңсесінің Басшысы 
болып тағайындалды.

Кадрлық
өзгерістер болды

Кеше Мемлекет басшысы Қасым-Жомарт Тоқаевтың 
Жарлығымен бірқатар кадрлық өзгерістер болды.

Назерке САНИЯЗОВА.

МӘЖІЛІС

Атап айтқанда, Сержан Нәметша облыс 
әкімінің штаттан тыс кеңесшісі болды. Сер
жан Қасқырұлы – мемлекеттік қызметте ұзақ 
жылдық тәжірибесі бар білімді маман, білікті 
басшы. 2015 жылдан бері ол «Қызылорда электр 
тораптарын тарату компаниясы» АҚның ішкі 
аудит қызметіне жетекшілік жасап келді. Ал 
Хамит Тарбақов облыс әкімі аппаратының әдеп 
жөніндегі уәкілі лауазымына тағайындалды. 
Прокуратура саласында ұзақ уақыт еңбек еткен 
Хамит Мұратұлы былтырдан бастап облыстық 
адвокаттар алқасының мүшесі, адвокат ретінде 
қызмет атқарып келді. Аймақ басшысы жаңа ла
уазым иелеріне тілектестік білдірді. 

Аппарат мәжілісінде «Рухани жаңғыру» 
бағдарламасының жүзеге асырылуы, міндетті 
әлеуметтік медициналық сақтандыру жүйесіне 
көшуге дайындық, Мемлекет басшы

сының төрағалығымен 15 шіл деде өткен 
оперативтік мәселе лерге арналған мәжілістегі 
тапсырмалардың орындалу барысы қаралды. 

Жүйелі жұмыс – 
нақты нәтиже

Сейсенбіде облыс әкімі Қуанышбек 
Ысқақовтың төрағалық етуімен аппарат 
мәжілісі өтті. Аймақ басшысы алдымен 
бірқатар кадрлық өзгерісті таныстырды.

Мемлекет басшысы Қасым
Жомарт Тоқаев Қазақстан 
халқына арнаған Жолда
уында «Мүмкіндігі шектеулі 
адамдарға, оның ішінде 
мүгедек балалар тәрбиелеп 
отырған отбасыларға ерек
ше назар аударуды, олар 
үшін тең мүмкіндіктер жасау
ды» тапсырған болатын. Бұл 
бағытта облыста ауқымды істер 
атқарылып келеді. Кездесуде 
облыс әкімі бұл жұмыстарды  
егжейтегжейлі айтып өтті. 

– Аймақта 30 мыңға жуық 
мүмкіндігі шектеулі жан
дар бар. Олардың өмір сүру 
деңгейін  жақсарту үшін 2013 
жылдан бастап, әр екі жыл 
сайын арнайы Жол картасы 
бекітіледі. Соңғы алты жыл 
ішінде аталған бағдарламаны 
жүзеге асыру үшін әлеуметтік 
төлемдерді есептегенде бюд
жеттен 23 млрд теңгеден астам 
қаржы жұмсалды. Биыл осы 
мақсатқа  937 млн теңге бөлініп 
отыр. Бұл өткен жылмен 
салыстырғанда 1,7 есеге артық. 
Әлеуметтік оңалту шараларын 
орындауда біз соңғы 34 жыл 
көлемінде республика бойын
ша бірінші орында келеміз. Осы 
жылы аймақта оңалту шарала
ры 80 процентке орындалып, 
республика бойынша  орташа 
есеппен 57 процентті құраған. 
Бұл көрсеткіш жылданжылға 
көбеймесе, азаймайды, – деді 
аймақ басшысы.

Кездесуде мүмкіндігі шек
теулі азаматтар тарапынан 
мүгедектікке жәрдемақыны 
та ға йындау, тегін дәрідәр
мек тер алу, ақылы емдеу меке
ме леріндегі жеңілдіктер, өзге 
өңірлерге барып ем қабыл
дау үшін квота бөлу, жолда 
жүру және жаңа шағын ау
дандарға қоғамдық кө лікті 
көбейту, ипотекалық үй алған 
тұрғындарға несие про центін 
төмендету, сондайақ,  ғи
марат тарға, оның ішінде жаңа
дан салынатын ғимараттар мен 
тұрғын үйлерде мүмкіндігі шек
теулі азаматтар үшін кедер гісіз 
орта қалыптастыру мәсе лелері 
сөз болды.

– Ерекше қажеттілігі бар 
жан дардың жүріптұруына 

көптеген кедергілер бар екенін 
жақсы білемін. Мәселені бір 
күнде шешіп тастау мүмкін 
емес. Әлі де шешімін таппаған 
мәселелер бар. Солардың бірі 
– әлеуметтік  нысандардың 
қол  жетімділігі. Қала инфра
құры лымы ол үшін әлі де 
толық бейімделмеген. Осы 
мақсатта «Nur Otan» партиясы
мен қабылданған «Кедергісіз 
келешек» жобасы аясында 
тиянақты жұмыстар қолға алын
ды. Барлығы қаржыға келіп 
тірелетіндіктен, олар кезең
кезеңімен шешілетін болады, – 
деді облыс әкімі. 

Жиында көтерілген өзекті 
мәселенің бірі – «Қызылорда 
облысының мүгедектер қоға
мы» қоғамдық бірлестігінің 
төрағасы Мұрат Жұмаділлаев 
айтып өткен инватакси қыз
меті. Бүгінде қалада 3 арнайы 
бейімделген және 4 жеңіл 
автокөліктер инватакси қыз
метін атқарады. Өткен жылы 
Халық банкінің демеушілігімен 
бейімделген «Газель» шағын 
автобусы беріліпті. Жасыраты
ны жоқ, бүгінде кресло арбада 
отырған мүгедектерді тасымал
дау үшін инватакси қызметін 
алушылар саны жылданжылға 
көбейіп отыр. Қолданыстағы 
заңнамаларға сәйкес қоғамдық 
бірлестіктерге бюджет есебінен 
қаржы қарастырылмаған. Бұл 
орайда облыс әкімі тиісті бас
қарма басшыларына қо сымша 
қаражат есептерін пысықтап, 
тиіс ті ұсыныс беруге  тапсырма 
берді. 

Кездесуде І топ мүгедегі, 
ақын Нұрмұханбет Әбіл қасымов 
ұйымдастырушыларға алғыс 
біл діріп, өз жыр шумақ тарын 
арнап, аймақ басшысына жыр 
жинағын сыйлады. Облыс әкімі 
келген азаматтарға ризашылық 
білдіріп, айтылған ұсыныстың 
барлығы «2025 жылға дейінгі 
мүге дектігі бар адамдардың құ
қық тарын қамтамасыз ету және 
тұрмыс сапасын жақсарту» 
жөніндегі жаңа Ұлттық жоспар
дың ая сындағы Жол картасын
да ес кері летіндігін атап өтті. 
Қосымша ұсыныстарды жазба
ша беру жағы да ескертілді.

Кедергісіз орта:
Жұмыс та, 
ширататын
шаруа да бар

Кеше «Nur Otan» партиясының «Кедергісіз келешек» 
жобасы аясында облыс әкімі, партияның облыстық 
филиал төрағасы Қуанышбек Ысқақов өңірдегі мүмкіндігі 
шектеулі азаматтармен кездесіп, олардың ұсыныс-
пікірлерін тыңдады.

Т.Құлахмет ширек финалда 75 келіге дейінгі 
салмақта армениялық Арман Дарчинянмен кездесті. 
Төрешілер бірауыздан 5:0 есебімен жеңісті 
Т.Құлахметке берді. 

Ал Қ.Қоңқабаев 91 келіден жоғары салмақта кеше 
Германияның бес дүркін чемпионы Нелви Тифакпен 
шеберлік байқасып, жеңіске жетті.

Қазақстандық боксшылар қатарынан Сәкен Бибо
сынов (52 келі) және Василий Левит (91 келі), Бек
зат Нұрдәулетов (81 келі) пен Абылайхан Жүсіпов 
(69 келі) жартылай финалға жолдама алған еді. Ал 
Қайрат Ерәлиев жарақатына байланысты өзбек жігіті 
Миразизбек Мирзахалиловке жол берді.

Жерлестеріміз 
жартылай финалда

Жерлестеріміз Тұрсынбай Құлахмет пен 
Қамшыбек Қоңқабаев Ресейдің Екатеринбург 
қаласында бокстан өтіп жатқан әлем 
чемпионатында жартылай финалға шықты.

Мөлдір ҚАЛЫМБЕТ.

1-бет. 

1-бет. 

Еліміздегі медицина саласы ора-
сан зор өзгерістер қарсаңында тұр. 
Мемлекет басшысы Қасым-Жомарт 
Тоқаевтың Жолдауында атап 
көрсетілген бағыттар соған дәлел. 

Жолдау елдің әлеуметтік-эконо-
ми калық дамуының өзекті мәселелері-
не және қазақстандықтардың әл-
ауқатын одан әрі арттыру жөніндегі 
міндеттерге арналған. Мемлекет 
басшысы медициналық қызметтердің 
сапасы халықтың әлеуметтік көңіл-
күйінің маңызды компоненті екенін 
атап өтті. 2020 жылдың 1 қаңтарынан 
бастап Міндетті әлеуметтік 
медициналық сақтандыру жүйесі 
іске қосылады. Мемлекет тегін 
медициналық көмектің кепілдік 
берілген көлемін сақтайды.

ТМККК және МӘМС пакеттері 
бірінші кезекте халықтың әлеуметтік 
осал топтары үшін меди циналық 

көмектің қолже тімділігін арттыруға 
бағыт талған. Мәселен, 2020 жыл-
дан бастап жеңілдігі бар 15 санат 
үшін жарнаны мемлекет төлейді. 
Жұмыс берушілер, жұмыскерлер, 
кәсіпкерлер денсаулық қор-
жынын толтыруды жал ғастырады. 
МӘМС-ке түскен барлық қаражат 
Ұлттық банкте сақталады және 
МӘМС жүйесінің медициналық па-
кеттеріне жұмсалады. Осы лайша, 
медициналық қызметтерге арналған 
жеке «қалта» шығындарының 
төмендеуі және қымбат тұратын 
меди циналық қызметтерге қолжетім-
діліктің айтарлықтай артуы күтілуде.

Руслан БЕКТІБАЕВ, 
«Әлеуметтік медициналық 

сақтандыру қоры» КЕАҚ 
облыс бойынша филиал

директоры.

ҚР Президенті Қасым-Жомарт 
Тоқаев тұңғыш Жол дауында «Хал-
қымызды толған дыратын барлық мә-
селе лер бізге белгілі. Осыған орай, 
ахуалды жақсарту үшін іс-қимыл 
жоспары әзір леніп жатыр. Бізге зор 
жауапкершілік жүктеліп отыр. Мен 
ел тағдырына жаны ашитын әрбір 
азаматқа сенім артамын. Қазақстан 
– ор тақ шаңырағымыз! Мен бә ріңізді 
мерейлі мекенімізді өр кендетуге үлес 
қосуға шақырамын!»  деді. 

Сонымен бірге, Мемлекет бас-
шысы сындарлы қоғамдық диа-
лог татулық пен тұрақтылық негізі 
екенін баса айтты. 2020 жылы во-
лонтерлар жылы болатынын еске 
сала келе, «Маңызды міндеттердің 
бірі – жастар мен студенттерді ерікті 
жұмысқа тарту, оларға белсенді 
өмірлік позицияларды сіңіру. Бұл 
– азаматтық қоғамдық бекемдеуде 
жұмысымыздың маңызды бөлігі» 
деді. Қала мен ауыл мектептері 
арасындағы орта білімнің сапасы 
алшақтап бара жатқанын тілге тиек 
етіп, ауылдық жерлердегі білікті пе-
дагог кадрлардың тапшылығын бол-
дырмау мақсатында «Дипломмен 
– ауылға!» бағдарламасының аясын 
кеңейтіп, жұмысты жаңа деңгейде 
жалғастыруымыз қажет тігін айт-

ты. Сондай-ақ, Үкіметке келесі 
жылдан бастап осы бағдарламаны 
қаржыландыруды 20 млрд теңгеге 
жеткізуді тапсырғанын мәлімдеді. 

Жас маман жобасының да қол-
дауға ие болғаны айтуға тұрарлық 
жаңалық. Оны іске қосу үшін та-
мыз конференциясында Президент 
Үкіметке нақты тапсырма берді. 

Жолдауда Мемлекет бас шы сы   -
ның білім саласына қатыс ты та-
ғы бір айқындаған мәселелерінің 
бірі  – қар  жы  лан дырудың біркелкі 
болмауы және өңірлік басқарудың 
қа зіргі жүйесінің тиімсіздігі. Пре зи -
дент бұл тұрғыда «Білім бөлім дерін 
басқару және бюджет қар  жы сын 
әкімшілендіру функцияларын ау-
дандық деңгейден облыс тық деңгейге 
беру керек. Білім беру дің барлық 
деңгейінде дербес қар жыландыру 
тәртібін енгізу қажет» деп атап өтті. 

Жолдауда аталған міндеттерді 
орындау үшін бүкіл қоғамның тас-
түйін бірлігі мен ынтымағы қажет. 
Әрине, бұған барша қазақстандықтар 
жұмылуымыз керек.

Шолпан СҮЛЕЙМЕНОВА,
 №277 мектеп-лицейінің 

мұғалімі.

– Саяси құжатта көр се тілген 
мақсат-мін деттер түйінді мәсе-
ле лердің шешілуіне ықпал етіп, 
тұрақтылық пен табысқа бастай-
ды. Оны әлеуметтік өзгерістердің 
кешенді бағдарламасы десек болады, 
– деді Н.Байқадамов. 

Сонымен қатар Наурызбай 
Сейітқалиұлы об лыста идеологиялық 
бағытта қолға алынған шара ларға 
тоқталып, білім беру саласындағы 
басым міндеттерді, ден саулық сақтау 
саласын дағы оң бастамалар мен 
спорттағы байыпты істерді ортаға 
салды. Спикердің айтуын ша, биыл 
білім беру сапасын арттыру мақ-
сатында бірқатар шара жүзеге асқан. 
Соның нәтижесінде Сыр жастары 
халықаралық, рес публикалық білім 
додаларында топ жарып жүр. ҰБТ 
нәтижесі де жоғары. Түлектердің 
60 процент тен астамы жоғары оқу 
орындарының мем ле кет тік гран-
тына қол жет кізген. Сонымен бірге 
биылғы оқу жылында облыстың 
еңбек ресурстары балансына сәйкес, 
колледждерде «Жаңа мамандықтар 
атласын» зерделей отырып, өңірге 
қажетті мамандықтарды ашу және 
түлектерді тұрақты жұмысқа орна-
ластыру бойынша рейтинг жүргізу 
қолға алынады. 

– Жасанды интеллект санадан 
асып тү сіп, робототехника жаңа 
қарқынмен дамып келеді. Сондықтан 
креативті ой лайтын және серпінді 
инновацияны жасауға қабі летті 
маман дарды әзірлеу керек. Ол 
үшін алда пайда болатын немесе 
тұрақты сұранысқа ие болып қала 
беретін мамандықтарды айқындауға 
ықпал ететін құралға, яғни атласқа 
сүйенгеніміз жөн. Үздіксіз білім 
алуды да тоқтатпау қажет. Әлемдік 
тәжірибеге көз жүгіртсек, кей ел-
дерде табиғи ресурс аз болғанымен, 
билік адами капиталды дамытуды 
жолға қойған және өмір бойы білім 
алу тұжырымдамасын негізге алған. 
Болашақтың нақты инвестициясы да 
осы,  – деді облыс әкімінің орынба-
сары. 

Облыс әкімінің орын басары 
денсаулық сақтау саласындағы 
цифрландыру тұрғындарды әуре-
сарсаңнан құт қа рып, ашықтық пен 
жария лылықты қамта ма сыз ету-
ге мүмкіндік бергенін жеткізді. 
Дәрігер тап шылығы мәселесін шешу 
бағытындағы ілкімді істерді алға 
тартты. Соң ғы үш жылда 400-ге жуық 
жас маман өңірдегі медициналық 
ұйымдарға жұмысқа тартылғанын, 
қазір оның тең жартысы бас тапқы 

медициналық сани  тарлық көмек көр-
сету ұйымдарында қыз мет ететінін 
айтты. 

Жастарды бұқаралық спортқа жұ-
мылдыруға бағыт талған жоба лардың 
қар қын алуы да қуантады. Қазір об-
лыста заманауи спорт алаңдары, ста-
диондар, сауықтыру алаңдары көптеп 
салынуда. Мәсе лен, биыл билік 
пен жеке сектор арасындағы тиімді 
байланыстың, яғни МЖӘ-нің аясын-
да 20 жоба жүзеге аспақ. «Облыстың 
әлеуметтік-экономикалық дамуы -
ның 2019-2022 жылдарға арналған 
кешенді жоспары» негізінде 7 
спорттық нысан құрылысын іске 
асыру көзделген. Оның ішінде бай-
дарка және каноэ есу базасының, сол 
жағалауда орналасатын көгалдағы 
хоккей алаңы құрылысы мен 
Тасбөгет, Жосалы, Жалағаш, Шиелі 
кенттері мен Ақай ауылынан салы-
натын 5 дене шынықтыру-сауықтыру 
кешенінің құрылысы бар. 

Бұдан бөлек, облыс әкімінің орын-
басары 2020 жылы атаулы күндерге 
орай басымдық берілетін шараларды 
қаперге салды.

– Әл-Фарабидің 1150 жылдық, 
Абай Құнан байұлының 175 жыл-
дық және Алтын Орда мемлекетінің 
750 жыл дық мерейтойын, сон дай-ақ, 
ең ұлы мереке – Ел Тәуелсіздігінің 
30 жылдығын атап өтеміз. Бүгінде 
кешенді шаралар жоспары әзірленуде, 
–деді Наурызбай Байқадамов.

Брифингті қоры тын  ды лаған 
Наурыз бай Сейіт қалиұлы аймақ да-
муын ілгерілететін жұ мыс тардың 
одан әрі жалғасатынын, жаңа мін дет-
терді іске асыруға, жаңа шылдықтар 
енгізуге күш салынатынын атап өтті.

Қызмет сапасы әлеуметтік 
көңіл-күйге әсер етеді

Адами капиталды 
дамыту алғышарттары

Өңірлік коммуникациялар қызметінде облыс әкімінің 
орынбасары Наурызбай Байқадамов Президент Қасым-Жомарт 
Тоқаевтың Жолдауынан туындайтын тың міндеттерді тарқатып 
айтты. 

Білім саласына серпін береді

Айталық, 2017 жылы өткен 
фестивальда Түркия елінен кел-
ген Хаджеттепе университетінің 
профессоры Озкул Чобано-
глы «Дәдә Қорқытты болашақ 
ұрпақ тануы керек. Барлық түркі 
мемлекеттерінің білім жүйесіне 
Қорқыт туралы пән енгізілсе де-
ген ұсынысымыз бар. Сонымен 
қатар, Ұлы ойшыл туралы толық 
зерттеу жүргізе алмасақ, онда біз 
үшін өз-өзімізге мазар қазғандай 
боламыз», – десе, қобызшы 
Қазақбай Дотаұлы «Қобыз аспа-
бын  Қорқыттан бөліп тастай 
алмаймыз. Бабаның күйлері 
тек қазақ ұлтында сақталған. 
Сондай-ақ, терімен қапталған, 
жылқының қылымен тартылған 
қоңыр үнді қобыз тек бізде ғана» 
деген болатын. 

Қорқыт мұрасы – бір ұлттың 
ғана емес, тұтастай түркі әлемінен 
хабар беретін рухани құндылық. 
Сондықтан 2014 жылдың ақпан 
айында облыстық тарихи-мәдени 
мұраларын қорғау және пайдала-

ну жөніндегі ғылыми-әдістемелік 
кеңесте сол кездегі облыс әкімі 
Қ.Көшербаевтың қолдауымен 
ЮНЕСКО-ның адамзаттың 
материалдық емес мәдени 
мұрасының ұлттық тізбесіне 
«Қорқыт ата мұралары» номи-
нациясын енгізу қаралған бола-
тын. Бұл игі бастама ойдағыдай 
жүзеге асып, оң нәтиже беруі 
үшін бірқатар ауқымды шара-
лар ұйымдастырылды. Айталық, 
2017 жылы Қызылорда, Ал-
маты қалаларында Қазақстан 
Республикасының ЮНЕСКО 
және ИСЕСКО істері жөніндегі 
Ұлттық комиссиясымен бірлесе 
отырып, Қорқыт ата мұраларын 
насихаттау мақсатында «Қорқыт 
ата мұралары» көпұлттық но-
минациясын ЮНЕСКО-ның 
материалдық емес мәдени 
мұрасының репрезентативтік  
тізіміне енгізу бойынша  
сараптамалық кездесулер 
ұйымдастырылған. 

Көп тілегімен, ұлттық өнер 
жанашырларының қолдауымен 
іске асқан бұл бастама тұтас 

түркі жұртына игілік әкелді.  
2018 жылдың 26 қараша – 2 
желтоқсан күндері Маври-
кий Республикасының астана-
сы Порт-Луи қаласында өткен 
ЮНЕСКО-ның материалдық 
емес мәдени мұраларды 
қорғау жөніндегі комитетінің 
13-үкіметаралық отыры-
сында Қорқыт ата мұралары 
мақұлданып, «Қорқыт ата 
мұрасы: дастан, аңыз және му-
зыка» деген атаумен ЮНЕСКО-
ның тізіміне енгізілді. 

Қорқыт ата мұрасы – түркі 
руханиятының темірқазығы. 
Ал, Қорқыт ата мұраларының 
әлем жұртшылығына танылуы 
– түркі жұртының ортақ жеңісі 
екені белгілі. Бүгін Сыр елінде 
«Қорқыт және Ұлы дала сазы» 
халықаралық фольклорлық 
өнер фестивалі бесінші рет 
ұйымдастырылмақ. Руханият 
жанашырларының бұлай бас 
қосуы баба мұрасының, түркі 
халықтары дәстүрлі өнерінің 
жаңа биікке шығуына жол аша-
тыны анық.

Елбасының «Болашаққа бағдар: 
рухани жаңғыру» бағдар ламалық 
мақаласы аясында атқарылып жатқан 
жұмыс туралы облыс әкімінің орынба-
сары Наурызбай Байқадамов хабарла-
ма жасады. Бұл ретте тікелей және ұзақ 
мерзімді нәтижеге қол жеткізу үшін 
типтік ережеде мақсат-міндеттер, 
индикаторлар айқындалған, арнайы 
жобалар белгіленген. Олар «Қазақ 
тіліндегі 100 жаңа оқулық», «Туған 
жер», «Қазақстанның сакральды 
географиясы», «Жаһандағы за-
манауи қазақстандық мәдениет», 
«Қазақстанның 100 жаңа есімі», 
«Қазақ тілінің латын әліпбиіне 
көшуі», «Ауыл – ел бесігі» деп ата-
лады. 

Облыста 6 басты бағыттан, 7 ар-
найы жобадан тұратын бағдарлама 
мен «Ұлы даланың жеті қыры» жо-
басын жүзеге асыруды бағыттау, 
бақылау, сараптау үшін «Рухани 
жаңғыру» орталығы құрылды. «Жол 
картасы» жасалып, іс-шаралар жо-
спары бекітілді. Аймақ басшысының 
қолдауымен өткен жылдан бері 
бағдарлама аясында 1600-ге жуық 
шара ұйымдастырылды. Нәтижесінде 
бағдарламаны жүзеге асырудың 
тиімділігі жөнінен Қызылорда об-
лысы 5-орыннан көрінді. Алайда, 
түйінді мәселелер де жоқ емес.

 – Қала, аудан әкімдіктері, 
басқармалар, басқа да мемле кеттік 
органдар, жо ғары оқу орында-
ры мен колледждердің жоспары 
бағдарламаның негізгі бағыттары 
мен мақсатына сәйкес келе бермейді. 
Өткізі летін шаралардың сапасы, 
идеологиялық мәні мен ауқым-
дылығы ойландырады. Оған ме-
кеме басшылары сирек қатысады. 
Креативтілік, шығармашылық ізденіс 
жетіс пейді. Қоғамдық са на ның өзгеру 
деңгейін анықтайтын, сол арқылы 
тиісті шешім қабыл дауға негіз бола-
тын социо логиялық зерттеу жүргізу 
мардымсыз, – деді Н.Байқадамов. 

Облыс әкімі аталған бағ-
дарлама – тарихымызды тану, 
құндылықтарымызды қадір леу 
арқылы қоғамды, жастар ды алдағы 

кезең талаптарына сай тәрбиелеудің 
қайнар көзі екенін, жұмысты жүйелі 
жүргізудің маңыздылығын атап өтті.

2020 жылдың 1 қаң тары нан бас-
тап елімізде мін детті әлеуметтік 
меди циналық сақтандыру жүйесі 
қолданысқа енгізіледі. Жаңа жүйеге 
көшу дайындығы туралы облыстық 
денсаулық сақтау басқармасының 
бас шы сы Жақсылық Әбдусә метов 
баян дады. 

– Бүгінде қызыл орда лық  тардың 
3,4 проценті ем ханаға тіркелмеген. 
Емхана қызметкерлері оларды 
тіркеу, жүйедегі санатын нақтылау 
жұмысын жүргізуде. Сақтандыру қо-
рына жиналған қаржы көлемі бойын-
ша облыс 15-орында болса, өсімпұл 
мөлшері жөнінен алғашқы жетіліктің 
қатарында. Бұл жарнаның уақытылы 
аударылмайтынын көрсетеді. Егер 
жарна үш ай бойы аударылмаса, 
жүйеден түсіп қалуымыз мүмкін, – 
деді Ж.Әбдусәметов. 

Сонымен қатар, жиында жылу 
беру маусымына дайындық, егін 
жинау, жаңа оқу жылындағы мек -
теп  тердегі оқу барысы сөз болды. 
Облыстық энергетика және тұр ғын 
үй-коммуналдық шаруа шылығы 
басқармасының басшысы Медет 
Усаиннің айтуынша, жоспар лан ған 
әлеуметтік нысандар мен қазан дық-

тарды жөндеу жұмысы түгел дерлік 
жүргізілді. Келісімшарт бойынша та-
сымалдаушы мекемелер қа жет ті отын 
көлемін кезең-кезеңімен жеткізуде. 

– Қызылорда қаласы мен ау-
дан әкімдері көмір бағасын өсірмеу 
мақ сатында кәсіпкерлермен мемо-
рандумдар жасады. Жалпы, алдағы 
жылу маусымына дайындық кес-
теге сәйкес жүргізілуде және бұл 
мәселе облыстық штабтың тұрақты 
бақылауында, – деді басқарма бас-
шысы.

Қызылорда қаласы мен Шиелі ау-
данында Еуро палық қайта құру және 
даму банкі есебінен тозығы жеткен 
электр жүйелері қайта жаңғыртылып 
жа тыр. «Қызылор да жылу  электр-
орталығы» кәсіп орны жоспарланған 
жөн деу жұмысының – 99, «Қызыл-
орда электр тарату тораптары» ком-
паниясы 95 процентін аяқтады. Осы 
орайда аймақ басшысы нақты талап 
қойып, дайындық шаралары жеке 
бақылауында болатынын ескертті. 

– Әсіресе, әлеуметтік нысандарға 
жылу үздіксіз берілуі тиіс. Сонымен 
қатар, ауылдық жерлерге қажетті 
көмір қоры кешіктірілмей жеткізілуі 
керек, – деді облыс әкімі.

Биыл өңірде 183,1 мың гектар жер-
ге дақыл егілді. Оның 87,9 мың гекта-
рын күріш алқабы алып жатыр. Егіс 

көлемі 2018 жылмен салыстырғанда 
5,8 мың гектарға артып отыр. 
Облыстық ауыл шаруа шылығы 
басқармасының басшысы Қамбарбек 
Мүбараков мәжілісте күріштен басқа 
дәнді дақылдар мен мақ сарының 
толық жиналғанын мәлімдеді. 

– Күрішті белгіленген мерзімде 
жинап болу үшін қолда бар барлық 
мүмкіндікті жұмылдырып отырмыз. 
Шаруашылықтарды жанар-жағар-
маймен қамтамасыз ету мәселесі 
толық шешілді. Күзгі егін жинау 
шараларына мемлекет тарапынан 
16 мың тонна арзандатылған дизель 
отыны бөлінді. Тамыз айында соның 
3 705 тоннасы жеткізілді, – деді 
Қ.Мүбәраков. 

Ауа райы қолайлы болса, диқан-
дар биыл Сыр салысын 5 қазаннан 
кешіктірмей қырманға жинамақ. 

Осы оқу жылында облыс тағы 293 
мектепте 162 мыңнан астам оқушы 
білім алуда. Оқушылар кон тингенті 
2018 жылмен салыс тырғанда 9 мыңға 
көбейген. Оның ішінде 1-сыныпқа 
барғандар үлесі 1500-ге артты. 
Облыстық білім басқармасының бас-
шысы Майра Мелдебекова алдағы 
үш жылда мектепте оқитындар 
саны бұдан да артуы мүмкін екенін 
жеткізді. 

– «Мектепке жол» акциясы ая-
сында әлеуметтік көмекке мұқтаж 
22 мың балаға көмек көрсетілді. 
Міндетті оқу қоры есебінен 25 мың 
оқушы бір мезгіл ыстық тамақпен 
қамтылды. Әлеуметтік жағдайына, 
басқа себептерге байланысты сабаққа 
бармай қалған бала жоқ. Барлық 
оқушы мектептерге толық орналасты. 
Оқу процесі бір-екі ауысым бойынша 
жүргізілуде, – деді ол. 

Одан бөлек, саладағы құрылыс 
қарқыны, жаңар тылған білім беру 
жүйесі жөнінде айтылды. Басқарма 
басшысының сөзіне сүйенсек, жаңа 
оқу жылында 1450 оқушыға арналған 
3 жеке мектеп ашу жоспарланған. 
Оның 2-і қыркүйек айында жұмысын 
бастады, 1-і қараша айында ашылмақ. 

Аймақ басшысы аппарат тық 
мәжілістің қорытындысы бойынша 
жауапты сала басшыларына нақты 
тапсырмалар жүктеді.

Жүйелі жұмыс – нақты нәтиже

Түркі руханиятының 
темірқазығы

Қазақстан Республикасы Қоршаған ортаны 
қорғау министрінің 2007 жылғы 7 мамырдағы 
№135-Ө бұйрығымен бекітілген «Қоғамдық 
тыңдауларды өткізу» Қағидасының 8-тармағына 
сәйкес, «Қызылорда қаласындағы Сырдария 
өзенінің сол жағалауындағы қозғалысы реттелетін 
жалпы қалалық маңызы бар магистральды көше 
жолдарын Мұратбаев көшесі бойындағы бұрыннан 
бар көпірден «Батыс Еуропа-Батыс Қытай» ав-
тотрассасына дейін салу.Түзетулер» Жұмыс 
жобасының «Қоршаған ортаға әсерін бағалау» 

жөнінде қоғамдық тыңдауды 2019 жылғы 21 
қазанда сағат 16.00 Қызылорда қаласы, Бейбарыс 
сұлтан көшесі, құрылыс 1 ғимаратының (облыстық 
басқармалар) 4 қабатындағы «Ситуациялық 
орталығы» мекен жайында өтетіндігін хабарлай-
мыз.

Хабарласу телефоны: 8 (7242) 60-53-08. 
Ескертулер мен ұсыныстарды мына электрон-

ды поштаға жіберіңіздер S.Ismailov @ korda.gov.
kz  немесе  8(7242) 60-53-08 телефон нөмерінен 
ақпарат алуға болады.

Қоғамдық тыңдау

ТАҒАЙЫНДАУ

Облыс әкімі 
аппаратының 
әдеп жөніндегі 
уәкілі 

Тарбақов Хамит 
Мұратұлы облыс 
әкімі аппаратының 
Әдеп жөніндегі 
уәкілі лауазымына 
тағайындалды. 

Х . Т а р б а қ о в 
1967 жылы туған. 
Әл-Фараби атын-
дағы Қазақ мем-
лекеттік ұлттық 
уни  верситетін бі-
тір ген. Еңбек жо-
лын облыстық азық-
түлік бірлес ті гінде 

қарапайым жұмыс шы ретінде бастаған.
1994-1995 жылдары – Қызылорда табиғат 

қорғау прокурорының көмекшісі, тергеуші, 
аға көмекшісі. 

1995-2002 жылдары – Қызылорда 
облыстық прокуратурасының прокуроры, аға 
прокуроры. 

2002-2012 жылдары Жаңақорған ауда-
ны прокурорының орынбасары, Қызылорда 
табиғат қорғау прокуроры, Қызылорда қаласы 
прокурорының аға көмекшісі, бөлім бастығы. 

2012-2017 жылдары – Қызылорда облысы 
прокурорының ішкі қауіпсіздікті қамтамасыз 
ету жөніндегі аға көмекшісі. 

2018 жылдан бастап осы кезге дейін 
Қызылорда облыстық адвокаттар алқасының 
мүшесі, адвокат ретінде қызмет атқарып келді.

Облыс әкімінің 
штаттан тыс 
кеңесшісі 

Нәметша Сер-
жан Қасқырұлы об-
лыс әкімінің штат-
тан тыс кеңесшісі 
лауазымына 
тағайындалды.

С.Нәметша 1952 
жылы туған. Жамбыл 
гидромелиоративтік 
құрылыс инсти-
туты мен Мәскеу 
халықаралық биз-
нес және ақпараттық 
т е х н о л о г и я л а р 
у н и в е р с и т е т і н 
бітірген. 

Әр жылдары Қармақшы аудандық пар-
тия комитетінде нұсқаушы, облыс әкімінің 
көмекшісі, Қызылорда қаласы әкімінің 
бірінші орынбасары, Қаржы министрлігінің 
Дәрменсіз борышкерлермен жұмыс жөніндегі 
комитетінің Қызылорда облысы бойынша 
басқарма бастығы қызметтерін атқарған.

2006-2015 жылдары облыстық құрылыс, 
жолаушылар көлігі және автомобиль жолда-
ры, сәулет және қала құрылысы, мемлекеттік 
сәулет-құрылыс бақылауы,  жұмылдыру 
дайындығы, энергетика және тұрғын үй-
коммуналдық шаруашылық басқармаларын 
басқарған,  2015 жылдан бастап осы кезге 
дейін «Қызылорда электр тораптарын тарату 
компаниясы» акционерлік қоғамында ішкі ау-
дит қызметінің бастығы лауазымында қызмет 
атқарып келді.

Иә, осының барлығы бірінші 
кезекте атқарылатын ауқымды 
жұмыстар қатарына жатады. 
Қазақстан қазір шын мәнінде 
әлемдегі халықты әлеуметтік 
қолдау жөніндегі қабылдаған 
шаралар бойынша санаулы 
мемлекеттердің қатарына кіреді. 
Сарапшылардың пікірінше, 
тұр ғын үймен қамтамасыз ету 
көп теген қолдау шараларының 
қа тарында ең маңызды болып 
табылады. 

Сыр өңірі құрысшылары 
соңғы жылдары еңбек қарқынын 
еселей тү суде. Осының нәтижесі 
болса керек, аймақ сала жұ
мысы жөнінен еліміз бо йынша 
алдыңғы қатарға шықты. Олар
дың еңбегін мыңдаған тұр 
ғын үйлер мен  қызмет көрсету 
ғима  рат та ры нан, мектептер мен 
бала бақша, ау ру ханалар мен 
емханалар, мың  даған ша қырым 
жолдардан бай қауға болады. 

Құрылыс индустриясы – 
эконо миканың негізгі іргетасы. 
Кез келген елдің экономикалық 
күшқуаты мен әлеуметтік 
тұрақтылығы осы саланың да
муына тікелей байланысты. 
Бүгінде өңірімізде құрылыс ин
дустриясы қарқынды дамып, ел 
экономикасының, оның ішінде 
тұр ғындардың әлеуметтік 
әлеуетінің артуына айрықша 
ықпал етіп келеді. Саланың 
өркендеуін облыс орталығы – 
Қызылорда қаласы аумағының  
өсуінен, аудан орталықтары, 
ауылдар мен елді мекендерге 
салынған әлеуметтік объектілер 
мен тұрғын үй құрылыстарынан, 
жолдардан байқауға бола
ды. Мұнан 75 жыл бұрын об
лыс та құрылыс саласында бір 
ғана мекеме болса, қазір олар
дың саны артты. Бұлардың 
ішін де құрылыс салуға тап
сырыс беретін, сәулеті мен 
жо басын келісетін, құрылыс
монтаж жұмыстарының, мате

риалдарының сапасына бақылау 
жасайтын, құры лысты жоба
лайтын мекемелер бар. Барлық 
аудандар мен қала әкімдіктері 
жанында құрылыс, сәулет және 
коммуналдық ша руашылық 
бөлімдері құрылған. 

Тәуелсіздіктің алғашқы жыл
да рында бүкіл еліміздегі сияқты 
Сыр өңірінде де құрылыс атаулы 
тоқы рады. Со ның ішінде, тұрғын 
үй салу жұ мыстары өте баяу
лады. Тіпті, ма ман дар да қажет 
болмай қалды. 80жыл  дардың 
ортасында басталған «Мерей» 
шағын ауданының құры лысы 
2004 жылы тоқтады. Арал 
теңізінің тартылып, экологиялық 
апат аймағына айналуы бүкіл 
дүние жүзін алаңдатқан оқиға 
болды. Елбасының тікелей 
қолдауымен «Сырдария өзе нінің 
арнасын реттеу және Солтүстік 
Арал теңізін сақтап қалу» жо
басы дүниеге келіп, «Көкарал» 
бөгеті тұрғызылды, «Ақлақ» су 
тоспасы салынды. Кіші Арал 
теңізі сақталып, елдің ризық
несібесіне айналды. Ай мақта 
балық шаруашылығы өркендеп, 
балықшылар атакәсібіне қай та 
оралды. Жағалаудағы елді ме
кендердің әлеуметтіктұр мыс
тық жағдайы жақ сарды. Бүгінде 
Аралда бұрынғы Кеңес зама
нында болмаған жаңа техноло
гиямен балық зауыттары жұмыс 
істеуде. «ЖезқазғанСексеуіл
Бейнеу» темір жол желі лерінің 
құрылысы жүргізіліп, Сек
сеуіл арқылы өтетін теміржол 
бой ында көптеген нысандар 
ашылды, жергілікті тұрғындар 
жұмыспен қамтылды.

Соңғы жылдары облыс ау
мағында бірқатар әлеуметтік 
маңызды нысандар пайдалануға 
берілді. Жалғыз баспанасы 
апатты деп танылған отбасылар 
жаңа шағын аудандардан пәтер 
алды. Аймақтың құрылыс ин
дустриясын өрге сүйреп келе 

жатқан ірі әрі қуатты құрылыс 
компанияларының қатары жыл 
өткен сайын көбейе түсуде.  

Сол кезеңде Сұлтан Бей
барыс, Жаппасбай батыр кө
шелері бойын дағы, Тасбөгет 
кенті, Титов қыстағы, «Сыр
дария», «Астана», «Арай», 
«Арай2», «Нұр Орда», «Иппо
дром», «СПМК» жаңа шағын 
аудандары мен тұрғын үй 
кешендерінің құры лысы кең 
өріс алды. Халықты таза ауызсу
мен қамтамасыз ету мақсатында 
қабылданған «Ақбұлақ» бағ
дарламасы аясында қаланың 
бір қатар елді мекендерінде ау
қымды жұмыстар жүргізілді. 
Нәтижесінде 57 скважина іске 
қосылып, облыс орталығы – 
Қызылорда қаласы толықтай 
жерасты су көзіне қосылды. Об
лыс аудандарында бұл орайда 
көптеген жұмыстар атқарылды. 

Елді мекендер сапалы ауызсуға 
қосылуда. 

2016 жылы аумағы 980 гек
тарды құрайтын толықтай ин
женерлік инфрақұрылым жүйе
лерімен қамта масыз етілген 
«Бәй терек» жаңа шағын ауданы 
ашылып, жер кезегінде тұрған 
6 мыңға жуық азаматқа жеке 
тұрғын үй құрылысы үшін жер 
бөлінді.

Құрылыс материалдары 
өн  дірісі мен айналысатын, те
мірбетон, қыш, металлплас
тик, ағаш, түрлі аяқжол және 
аллея төсеніштерін, тағы басқа 
да қажеттіліктерді шығаратын 
зауыттар мен өнеркәсіп орын
дары бар. Республика бойын
ша барлық аудандары мен елді 
мекендерінің бас жоспарлары 
бекітілген облыстың бірі – 
Қызылорда. Қаланың бас жоспа
рына біршама өзгеріс енгізіліп, 

аумағы 9 мың гектарға кеңейіп 
отыр. Бұл да аймағымыздың 
дұрыс бағытта дамып, өсіп келе 
жатқанын білдіреді.

Құрылыс дегеніміз – ауыт
қуына ешқандай жол беріл
мейтін стан дарт тардың, норма
лар мен ережелердің толықтай 
жиынтығы. Себебі, таразы ба
сында сол ғимараттарда өмір 
сүретін, жұмыс істейтін адам
дардың тағдыры тұр. Мұны 
құры лысшы мамандығын таңда
ған адам ғана түсінеді.  Қазір 
қарап отырсаңыз, Қызылорда 
құрылыс алаңына айналғандай...

Ауқымды  саланы  алға  
жылжытуда құрылысшылар 
қауымының  еңбегі ерен. Мил
лиардтаған теңгенің ірі жобала
ры құрыш қолды азаматтардың 
табандылығының арқасында 
жүзеге асырылуда. Заманауи 
мектеп тер мен балабақшалардың 

бой түзеуі, денешынықтыру 
кешендерінің салынуы, жылдар 
бойы армандап келген тақтайдай 
тегіс жолдардың ауыл дарға 
дейін жетуі – бәрібәрі құрылыс
шылардың қолымен тындыры
лып жатқан игі істер. Соңғы 6 
жылда бұрынғы аймақ басшы
сы Қырымбек Көшербаевтың 
бастамасымен облыс бойынша 
200ден аса әлеуметтік нысан 
пайдалануға берілді. Ал биыл 23 
әлеуметтік нысанның  құрылысы  
жүргізілуде.  Өткен 8 айда 3 
әлеуметтік нысан пайдалануға 
берілді. Олар – сол жағалаудағы 
Жастарға қызмет көрсету орта
лығы, қайта жаңғыртылған 
Ғ.Мұ ратбаев атындағы орталық 
стадион және Арал ауданы 
Ши жаға елді мекеніндегі 100 
орындық ауылдық клуб. 

Елбасы Н.Назарбаевтың 
тапсырмасына сәйкес облыс 
құрылысшылары Түркістан 
қаласына сый ретінде халыққа 
қызмет көрсету кешенінің 
(Шығыс моншасы) құрылысын 
жүргі зуде және оны жыл аяғына 
дейін пайдалануға беру жоспар
лануда. Түр кістан облысы Арыс 
қаласында орын алған төтенше 
жағдайдан кейін қаланы қайта 
қалпына келтірудегі Сыр құ
рылысшыларының ауызбір ші
лігі мен ерліктерін ерекше атап 
өтуге болады. Арыс қаласы 
17 аумаққа бөлініп, біздің об
лысқа бөлінген 6аумақта 267 
тұрғын үйді қайта қалпына 
келтіру тапсырылған еді. Бір 
үйдің баласындай жұмыла кі
ріскен Сыр құрылысшылары 
өз деріне жүктелген жауапты 
іс ті абыроймен атқарып, 1 ай 
ішінде 267 тұрғын үйге то лық 
жөндеу жұмыстарын жүр гізіп, 
тұрғындардың алғы сына ие бол
ды. Арыстағы жұмыс қарқыны 
облыс әкімі Қуаныш бек Ысқа
қов тың тікелей бақылау ында 
бол  ғанын атап өткіміз келеді.

Қызылорда сәні мен салта
наты жағынан өзге қалалардан 
кем түспейді. Бұл ретте Сыр
дарияның сол жаға лауын ерек
ше атап өтуге болады. Қазір
дің өзінде сол жаға лауда 18 
көпқабатты үйлерден тұра
тын шағын аудан, бала бақша, 
жастарға қызмет көрсету орта
лығы, «Болашақ» универ

ситетінің кампусы, 1925 жылы 
«Қазақ» деген атауды қайтару ту
ралы тарихи қаулы қабылданған 
бұрынғы Қазақ Орталық Атқару 
комитеті ғимаратының сыз
басының негізінде салынған 
«Рухани жаңғыру» орталығы 
ғимараттары бой көтерді.

Биылғы жылы 4 әлеуметтік 
нысан ел игілігіне беріледі. Тағы 
23нің құрылысы жүргізілуде. 
Соңғы 6 жылда тұрғын үйді 
пайдалану көлемі 2,5 есеге арт
ты. Осы уақыт аралығында 
қаламызда жаңа 10 шағын аудан, 
5 тұрғын үй кешені пайдалануға 
беріліп, 8 мыңға жуық адам 
жаңа баспанамен қамтамасыз 
етілді. Биыл «Нұрлы жер» 
мемлекеттік бағдарламасы ая
сында тұрғын үй құрылысы және 
инженерлік коммуникациялық 
инфрақұрылымды дамытуға 
рес публикалық бюджеттен 
12,9 млрд теңге бөлінді. Жал
пы бағдарлама аясында биыл 
облыс көлемінде барлық қар
жыландыру көздерінен 1862 
пәтерді құрайтын 43 көпқабатты 
тұрғын үйдің құрылысын жүр
гізу жоспарлануда. 

Мемлекетіміз өз азаматта
рының баспанамен қамтылуына, 
бақытты болуына мүдделі. Тұр
ғын үй құры лысы – тек мақсат 
қана емес, ел эко номикасының 
өрлеуіне серпін беретін зор 
күш. Халықтың әлеуметтік жа
ғынан осал топтарын барын
ша қолжетімді тұрғын үймен  
қамтамасыз ету бағытында ха
лыққа бастапқы жарнасыз алуға 
мүмкіндік беретін «Орда» жол 
картасы іске асуда. Сонымен 
қатар, «Баламекен» жобасы 
шең берінде 100 отбасы «Бо
лат Өтемұратов қорының», ал 
қалған 50 отбасы жергілікті 
бюджет есебінен тұрғын үймен 
қамтамасыз етілуде. Маусым 
айында 100 пәтерлі 50 үй дің 
құрылысы пайдалануға бе
рілді. Бұған қоса «Бақытты от
басы» бағдарламасы аясында 
тұрғындарды баспанамен қам
тамасыз ету шаралары жүзеге 
асырылуда.

Облыста мемлекеттік бағдар
ла малар арқылы тұрғын үй 
салу алдағы жылдарда да өрісін 
кеңейте беретін болады. 

Ж.ӘЛМАХАН.

Сыр құрылысшыларының еңбегі ерен 
АЙМАҚ АСУЫ

Қазақстан Президенті Қасым-Жомарт Тоқаев биыл 
Қазақстан халқына арнаған Жолдауында Үкіметтің 
жүйесіз бағдарламалар қабылдау тәжірибесін тоқтатып, 
тұрғын үй саясатын жетілдірудің бірыңғай моделін әзірлеу, 
жеңілдетілген мөлшерлемемен несие беру, «Бақытты от-
басы» бағдарламасы шеңберінде салынатын үйлерді ұлғайту 
туралы тапсырма беріп,  2022 жылға қарай осы мақсаттарға 
240 млрд теңгеден астам қаржы бөлуді міндеттеген болатын. 

Экономикаға тартылған ин
вестиция, құрылыс, тұрғын үйді 
пайдалануға беру көлемі бойын
ша және ауыл шаруашылығында 
да өсім қамтамасыз етілді. Об
лыстың экономикалық даму ын
дағы өсімге қол жеткізу үшін 
аймақ экономикасын ин дуст
рияландыру арқылы әрта рап
тандыру стратегиясы жү зеге 
асы рылуда. Осы ретте «қара
пайым заттар экономикасы» бағ
дарламасы аясында жалпы құны 
12,6 млрд теңге болатын 124 жо
баны жүзеге асыру жұмыстары 
атқарылып жатқанын атап өткен 
жөн. Сондайақ, Сыр өңірінде 
2018 жылы жаппай кәсіпкерлікті 
дамытудың үшжылдығы жария
ланды. Осылайша, шағын және 
орта бизнесті дамыту қолға 
алын ды. Тек, соңғы алты жыл
да тұрғын үйді пайдалануға 
беру көлемі 2,5 есеге артып 
отыр. Осы уақыт аралығында 
Қы зыл орда қаласының өзінде 
жаңа 10 шағын аудан, 5 тұрғын 
үй кешені, 361 тұрғын үй пай
далануға беріліп, 8 мыңға жуық 
адам баспаналы болды. Оның 
ішінде, «Баламекен» жобасы 
шең берінде «Болат Өтемұратов 
Қоры» есебінен осы жылы 100 
үй пайдалануға берілді. Бұл жұ
мыстарға қор есебінен 450 млн 
теңге бөлінді. Сонымен қатар, 
Сырдарияның сол жағалауында 
сәулеті мен дәулеті келіскен 
жаңа қала бой түзеп келеді.

Аймақ басшысы және атап 
өткендей, Қазақстан халқы ас
самблеясы Қоғамдық келісім мен 
ұлттық бірліктің ұйытқысына 
айналды. Ассамблея құрылған 
күнінен бастап 24 жылдан астам 
уақыт бойы тарих, мәдениет 
және тіл ортақтығын дамытуда 
қызмет етіп келеді.

– Облыстық Қазақстан хал қы 
ас самблеясының бастамасы мен 
әртүрлі форматтағы 96 ісшара 
өткізілген. Мәселен, ассам
блея  ның бастамасымен өңірде 

«Қа  зақ тану» республикалық 
мәдениағартушылық жобасы 
ұйым дастырылды. Айта кету 
ке рек, бұл жоба Қызылорда об
лысынан бастау алды. Сондай
ақ, ассамблеяның қолдауымен 
Байқоңыр қаласы әкімшілігінің 
ұйымдастыруымен «Халықтар 
достығы» ұлттықмәдени фес
тивалі өтті. Облыстық Қазақстан 
халқы ассамблея хатшылығы өз 
қызметін бірнеше бағытта жү
зеге асыруда. Атап айтқанда, 
об лыстық этномәдени және ау
дандық этно бірлестіктер, қо
ғам дық келісім және аналар 
кеңестері, жастар қанаты және 
ассамблея жанындағы депу
тат  тық топ, «Қазақстан халқы 
Ассамблеясы» кафедрасы және 
ғылымисараптамалық топ, 
қайы  рымдылық, медиация, ау
дан орталықтарында меценат
тарды тарту бойынша жұмыстар 
жүргізуде. Жыл басынан бері 
меценаттардың қолдауымен 798 

қайырымдылық ісшара ұйым
дастырылып, 24794 адамға 270 
млн 809 мың теңгеге көмек 
көрсетілді. Өңірде облыстық, 
2 қалалық, 7 аудандық және 
155 кенттік және ауылдық қо
ғам дық келісім кеңесі жұмыс 
істейді. Олар ассамблея оты
рыс тарында жергілікті халықты 
толғандыратын өзекті мә селе 
лерді қа растыра отырып, қо
ғам дық бақылау қыз мет те
рін орындайды. «Облыс тық 
Қа   зақстан халқы ассамблея
сы   ның хатшылығы мен об
лыс әкімі аппаратының «Қо
ғам  дық келісім» мекемесі 
этно  мәдени бірлестіктерге ұй
ым дастырушылық және әдіс
те мелік көмек, тұрақ ты қолдау 
көрсетуі қажет. Об лыс әкімдігі өз 
тарапынан об лыстық Қазақстан 
халқы ассам блеясының, «Дос
тық үйінің» материалдықтех
ни калық базасын нығайтуға, қо
ғамда бей бітшілік пен келісімді 

қамтамасыз етуге бағытталған 
ісшаралар мен жобаларды өткі
зуге қаржы бөлуге тиіс ті қолдау 
көрсететін болады. Сондайақ, 
2020 жылы Қа зақстан халқы Ас
самблеясы өзі нің 25 жылдығын 
атап өтеді. Осы мерейтойға орай 
аймақтың басты сыйлығы  игі 
істеріміз бен жетістіктеріміз бо
луы керек»,  –деді облыс әкімі.

Сессия барысында ҚР Пар
ламенті Мәжілісінің Экология 
мәселелері және табиғат пайда
лану комитетінің мүшесі Генна
дий Шиповских телебайланыс 
арқылы өзінің пікірін білдірді. 

– Сыртта жүрсем де туған 
же рім нің тілеуін тілеп, жақсы 
өз герістерді көріп мақтанып 
оты рамын. Мен бала кезімнен 
теміржолшы болуды арманда
дым. Ол арманым орындалды. 
Жұмысыммен қатар, қоғамдық 
істерде белсенділік көрсететін 
едім. Оның ішінде облыстық 
ассамблеяның жұмысына жақ

сы араластым. Қазақстан халқы 
Ассамблеясының 20 жылды
ғында «Менің Қазақстаным» 
ат ты поезды Астана қаласына 
дейін айдап келдім. Бұл естен 
кетпес сәт еді. Еліміздің саяса
тын жүргізуге өз үлесімді 
қосуыма себепші болған осы ас
самблея болып табылады. Мен 
де еңбектің адамы бола тұра, ҚР 
Парламенті Мәжілісінің депута
ты болдым. Тағдырыма, атаана
ма, сенім білдірген өздеріңізге 
рахмет айтамын. Еліміздің бас
ты құндылығы – бейбітшілік 
пен бірлік, экономиканың тұрақ
ты өсуі, этносаралық тату лық 
пен қоғамдық келісім. Осы қо
лымызда бар байлықты қадірлей 
білейік, – деп жүрекжарды лебі
зін жеткізді.

Мұнан кейін Ресей Федера
циясы Шешенстан Республика
сының Серновод аграрлы
тех    никалық колледжінің 
оқы    тушысы Ис лам Губанов сөз 

ал ды. Ол ту ған жері – Сыр еліне 
кел  ге ніне қуа нышты екенін жа
сырмады. 

– Мен қасиетті Қорқыт 
елі  нің топырағынан шыққан 
ше  шен ұл тының өкілімін. Бү
гін сә ті түсіп, сүйікті жерім Сыр 
бойына келдім. Шешен бау ыр 
ларыңыздың ыстық ықы ласын 
қабыл алыңыздар. Құр метті 
жер лестер, шешен ұлты ның Қа
зақстан жеріне қоныстан ғанына 
75 жыл болыпты. Бұл жылдар 
аралығында біздің өміріміз бен 
тарихымыз, руханиятымыз бен 
мәдениетіміз біте қайнасып кет
ті. Өз халқымның атынан қиын
қыстау кезінде бізге пана болған 
қазақ жұртына шын жүрегіммен 
ризашылығымды білдіремін, – 
деді Ислам Вахидович. 

Жиын кезінде Жалағаш 
ау  да нының әкімі, облыстық 
ҚХА мүшесі Қайратбек Сәр
сен баев, облыстық ҚХА жа
нын дағы аналар кеңесінің 

төрайы мы Нұр сәуле Мұсаева, 
Қор қыт ата атындағы ҚМУ
дың «Архео логия және этно
графия» ғылымизерттеу орта
лығы ның жетекшісі Әзілхан 
Тәжікеев, «Жомарт» қоғамдық 
бірлестігінің еріктісі, ағылшын 
тілі пәнінің мұғалімі Ольга 
Сив цова, Қармақшы ауданы ІІІ 
Ин  тернационал ауылындағы 
№108 орта мектептің орыс тілі 
пә нінің мұғалімі Аида Мути
ева, «Жаңғыру жолы» жас тар 
қоз ғалысының белсендісі Лу
ца Константин сөз сөйледі. 
Спи керлер бейбітшілік пен ке
лісім, ұлттық құндылықтар, 
әлеу меттікэкономикалық мә
се лелер, саяси өзгерістер, қо
ғамдық даму мәселелері туралы 
ойпікірлерімен бөлісті. 

Шарада облыс әкімі аппа
раты жанындағы «Қоғамдық 
ке лісім» КММ директорының 
орынбасары Асылбек Теңел
ұлын 70 жас мерейтойымен 
құт тықтап, облыстың Құрмет 
гра мотасын табыстады. Өңірі
міз дегі мемлекеттік этносаясат
ты дамытуға елеулі үлес қосқан 
облыстық этномәдени бірлестік
тердің белсенділері Алғыс 
хат пен марапатталды. Сессия  
соңында ҚХАның «Қазақтану» 
жобасы аясында «Алмас қы
лыш» фильмі көрсетілді.

Сессияның қорытындысы 
не гізінде облыс әкімі өңірлік 
«Рухани жаңғыру» орталығы 
мен Қорқыт Ата атындағы Қы
зылорда мемлекеттік универ
ситеті облыстық Қазақстан 
хал қы ассамблеясымен бірлесе 
отырып қазақ мәдениетін, та
рихын, философиясын,  ұлттық 
құндылықтарды насихаттауға 
ба ғытталған «Қазақтану» мәде
ниағарту жобасын әрі қарай 
жал ғастыруды, Қызылорда қа 
ла сы және аудан әкімдері эт
но бағыттағы қоғамдық бір 
лестіктер мен қоғамдық ке лісім 
кеңестерін мемлекеттік әлеу 
меттік тапсырыс арқылы қол
дауды жүктеді.

Тату елдің тұғыры биік

1-бет. 

Ашылған және ашылатын жаңа
лықтардың алыс та болса жақын, 
жа қын да болса алыс болатын 
себебі, коммуникациялар ғаламдық 
сипатқа ие болып, экономика мен 
технологиялардың дамуында шешу
ші факторға айналуда. Бұрын БАҚ 
қызметі белгілі бір өңірмен шек
те ліп, бәсекелестік орта бір ғана 
ақ  параттық қауымдастықтың 
шең  бе рінде құрылатын еді. Енді ға
лам  дану дәуірі әлемдік эко номи ка ның 
бірыңғай нарығы – геоэкономика
ны қалыптастырып жатыр. Сон дық
тан барлық коммуникативтік ба  й ла
ныстардың ішіндегі ең көп таралған 
сала – телевизияның дамуы маңызды 
басымдылыққа ие болып келеді. 

Кескінді алысқа жібере алу
ды адамзат қай заманнан аңсады. 
Экранда  адамдар мен тарихқа жан 
біткенше, арада талай жүз жыл өтіп 
те кетті. Сірә, 1884 жылдың ең та
маша өнертабысы неміс инженері 
Пауль Нипковтың дискісі болған 
шығар. Оның көмегімен кескін электр 
импульстерге айналды. Құрылғы 
механикалық телевизия деп атала
тын дәуірге жол ашты. Ал 1925 жылы 
швед инженері Джон Бэрд қозғалатын 
кескіндерді жібере алатын алғашқы 
тележүйені ойлап тапты. Кескін 
желіде тігінен сканерленіп, секундына 
бес кескін жіберілетін. Тарихта алғаш 
рет берілген кескіннің бөлшектері 
ажыратылып көрінетін болды. 1928 
жылы Джон Бред жіберілетін суретті 
түрлітүсті жасап, шынайылыққа 
бір табан жақындата түсті. Бұл 
жүйеде Нипков дискісі үшеуден 
пайдаланылды. Камера ішінде әр 
дискінің алдында негізгі үш түстің 
біреуін ғана өткізетін сүзгі тұрды. 
Ал телевизиялық қабылдағышта әр 
дискінің артына оған түсі сәйкес 
келетін шам орнатылды.  

1930жылдардың ортасында меха
никалық телевизия дәуірі аяқталып, 
оны электрондық телеқабылдағыштар 
ауыстырды. Алғашқы данасын Вла
димир Зворыкин басқарған «Radio 
corporation of America» деп атала
тын америкалық ғылыми зертхана 
дайындап шығарды. В.Зворыкин 
электрондық телевизияның болашақ 
жүйе сінің негізіне айналған жіберу 
түтікшесінің құрылмасы – иконо
скопты жасап шығарды.

КСРОда электрондық теле визия 
дәуірі 1939 жылы Мәскеудегі Ша
боловка көшесінде жаңа телеор та
лықтың ашылуымен басталды. Сол 
жылы наурызда аптасына төрт рет 
екі сағаттан шығатын тұрақты теле
хабар  тарату жолға қойылды. Деген
мен 1941 жылы Ұлы Отан соғысының 
басталуына байланысты телевизия 
тоқтатылды. Трансляциялар тек 1945 
жылы ғана қалпына келтірілді. 

Соғыстан кейінгі уақыттың өзінде 
телевизияның стратегиялық маңызын 
түсінгендіктен, телехабар тарату
ды дамыту индустриясы басым бо
лып қала берді. 1950жылдардың 
басында теледидарлар сәл де болса 
қазіргі теледидарларға ұқсай бас
тады, радиобөлшектер азайып, 
экран дардың диагоналі үлкейтілді. 
1951 жылы маңызды оқиға – Мәскеу 
телеорталығы базасында Орталық Те
левизия студиясының ашылуы болды. 
1958 жылы 8 наурызда Қазақстанда 
Алматы телевизиялық студиясы – 
қазіргі «Qazaqstan» телерадиоком
паниясы өз жұмысын бастады. 1965 
жылға қарай телевизия Өскемен, 
Қарағанды, Жезқазған, Петропав
ловск, НұрСұлтан (Целиноградта), 
Орал, Балқаш, Семей мен Павлодарда 
пайда болды.

1960жылдары Алматы теле
студия сы ОТ (орталық телевизия) ха
барларын трансляциялап қана қоймай, 

өз бағдарламаларын да шығара баста
ды. Бұл нағыз кәсіби мамандардың 
үлкен еңбегінің арқасында мүмкін 
болды, өйткені камералар тым үлкен 
әрі зілдей еді, олардың салмағы 100 
келіге жететін. Үйдей телеаппарат
тар залға кейде сыймай қалатын, 
телевизиялық таспаның жуанжуан 
орамаларымен жұмыс істеген кездер 
еді ғой.    

Қат әрі бағасы қымбат болған
дықтан, телевизиялық қабыл дағышы 
бар адамдар көп болған жоқ. Алма
тыда 4000дай, ал басқа өңірлердің 
бәрін қосқанда баржоғы 2000дай 
адамда теледидар болды. Дегенмен 
олардың есігі қашан да айқара ашық, 
телехабарларды көруге теледидар 
экранының алдына көршілер мен до
стар үймелей жиналушы еді. 

Телевизия мәдениағарту шылық 
мақсаттарды көздеді. Алматы теле
студиясы «Ғылым мен техника 
әлемінде» бағдар ламаларын дай
ындап, студияға Қазақстанның 
ғалымдары мен инженерлерін жиі 
шақыратын. Қазақстан ТВ дамып 
бастағанда, сонымен бір мезгілде 
Кеңес космонавтикасының дәуірі де 
басталды. Қазақстандықтар, әлемдегі 
миллиондаған адамдар сияқты, те
ледидар экранының алдында оты
рып, Байқоңыр айлағынан ғарышқа 
ұшқандарды тамашалаушы еді.   

1967 жылы Алматыда «Орби
та» қабылдау жерүстілік станция
сы жұмысқа кірісті. Ал 1969 жылы 
түрлітүсті телевизия дәуірі бастал
ды. Алматы ОТ хабарларын түрлі
түсті кескінмен қабылдайтын болды. 
1970жылдары ең алғаш рет теле
визиялық сигналды магниттік таспаға 
жазып алуға арналған құрылғы – 
бейнемагнитафондар пайда болды. 
Алматы телевизиялық студиясында 
төрт бейнемагнитофон жұмыс істеп, 
бейнежазбаларды сақтап отыруға 
мүмкіндік туды. Ал жаңалықтар сту
диясына телетайптар орнатылды. 
Журналистер шұғыл жаңалықтарды 
эфирге телетайптан оқитын еді.     

Телевизия халықты барынша 
көп қамтып, олардың ойлау сипа
тына, елдегі саяси және эко но
мика лық жағдайға орасан зор әсер 
етуде. Телевизия жасап шығар ған 
образдар қоғамдық пікір қалып тас
тыруда шешуші күшке ие. Маңыз ды 
оқиғалардың бірі Мәс кеуден Олим
пиада80нің репортаждарын беру 
болды. Қазақстандықтар теледидар 
арқылы 1980 жылғы Олим  пиаданың 
бірінші чемпионы Жақ сылық 
Үшкемпіровтің жеңісіне куә болды.

1984 жылдың аяғында Алматыда 
Көктөбе жотасындағы Радиотарату 
телевизиялық станциясы пайдалануға 
қабылданды. Ол Желтоқсан мен 
Сәтбаев көшелерінің қиылысында 
орналасқан кәдімгі металл 
құрылмадан тұратын ескі Алматы 
телемұнарасын ауыстырды. Биіктігі 
372 метр жаңа телевизиялық мұнара 
астананың көркі әрі визит карточка
сына айналды. Оның жабын аймағы 4 
есеге ұлғайды.  

Телевизия қарқындап дамып жат
ты. 1958 жылдан бастап 1988 жыл
дар аралығындағы кезеңде 1036, 
оның ішінде 78  қуатты телевизиялық 
станция салынып, 1400ге жуық 
таратқыш пайдалануға берілді. 
Халық арасындағы телевизиялық 
қабылдағыштардың саны 1988 
жылға қарай 5 млн бірліктен 
асты. 1990жылдардың аяғын да 
Қазақстанда «Жарық» телевизиялық 
жерсеріктік хабар тарау желісі іске 
қосылды. Ауыл мен жетуге жолы қиын 
өңірлердің тұрғындары «Қазақстан» 
телеарнасына қолже тімділікке ие бол
ды. «Жарық» жүйесі КСРОдағы ең 
алғашқы Kuдиапазонды жерсеріктік 

телехабар тарату желісі болғанын 
атап өту керек. Осының арқасында 
Ұлы дала елі ғарыш жерсерігінен сиг
нал қабылдауға қол жеткізді.     

1991 жылы Қазақстан теле
визиясы Қазақстан Рес публи касының 
Тұңғыш Президенті Нұрсұлтан 
Әбішұлы Назарбаевтың ант қабылдау 

рәсімін трансляциялады. Тәуел сіз 
Қазақстанмен бір мезгілде «Хабар» 
жаңалықтар арнасы өмірге келді. 
Мемлекет қана емес, сонымен бірге, 
жаңа ақпараттық кеңістік те құрылып 
жатты. Мемлекеттік телевизиямен 
қатар «Азия ТВ», «Отырар», «Дала», 
«Гульжан ТВ», «Крамдс Твин» 
тәуелсіз телекомпаниялар да ашылды, 
бірақ ХХ ғасырдың аяғына қарай олар 
хабар таратуды тоқтатты. 1994 жылы 
халықаралық жоба – «АлмаТВ» теле
компаниясы пайда болды. «АлмаТВ» 
телевизиялық хабар тарату жүйесіне 
бірінші абонентті қосқан 1995 
жылдың 16 мамырын коммерциялық 
кәбілдік және жерсеріктік хабар та
рату дәуірінің басталуы деуге бола
ды. Дәстүрлі ТВмен салыстырғанда 
кәбілдік және жерсеріктік хабар 
таратудың мүмкіндіктері шексіз бо
лып көрінеді. Кәбілдік телевизияның 
жаңадан дамып бастаған кездерде 
сигнал аналогты болатын, яғни ол 
кескін мен дыбысының сапасы  аса 
жоғары емес ескі теледидарлардың 
мүмкіндіктеріне толығымен сәйкес 
келетін. Нәтижесінде сигналды 
жіберу дің аналогты тәсілі цифрлық 
тәсілмен толықтырылып, кейде 
толығымен ауыстырыла бастады. 

Қазіргі теледидар, күнтүн демей, 
әлемнің түкпіртүкпірінен ондаған 
арналарды бір мезгілде трансляция
лайтынын білсе, 30жылдардағы 
адамдардың не дейтінін кім білсін?! 
2000жылдары алға жаңа – цифрлық 
хабар таратуға көшу міндеті 
қойылды. Қазақстанның ірі қалалары 
жиіліктік «аштықты» сезіне бастады, 
яғни жиілік жетіспейтін болды. Бір 
Алматының өзінде аналогты пішімде 
12 телеарна мен 11 радиостанция 
хабар таратты. Шамамен саны сол 
мөлшердегі электрондық БАҚ аста
намызда да жұмыс істеп тұрды. 
Эфирлік телевизия жаңа заман 
телекөрерменінің біртіндеп ішін пы
стырды, бірақ телеарналар санын 
көбейтудің мүмкіндігі тағы жоқ, 
өйткені аналогты телеарналар жұмыс 
істейтін 50850 МГц диапазонының 
жұмыс істейтін жиілігі жетпейді. Ха
бар тарату торына жаңа арналарды 
қосу дыбыс пен кескін жіберудің са
пасына әсер етеді. Проблеманы тек 
цифрлық хабар тарату пішіміне көшу 
ғана шеше алатын еді. Ол жіберілетін 
сигналдың сапасын жақсартып қана 
қоймай, хабар тарату торындағы ар
налар санын да көбейтуге мұрсат 
береді. Бір аналогты арнаның орны
на он бес шақты цифрлық арнаны 
трансляциялауға жол ашылады. 

2012 жылы Қазақстан аналог
ты хабар таратудан цифрлық хабар 
таратуға көшуді бастады. Цифрлық 
эфирлік телерадио хабарларын тара
ту жобасы аясында 827 станцияның 
құрылысын салу мен  жаңғырту жүр
гі зіліп жатыр, олардың басым көп
ші лігі қазірдің өзінде пайдалануға 
енгізілді.  

Тарихқа азмаз саяхат цифрлық 
пішімнің өзі де бір күні өткен 
ғасырдың тренді болып қалатынын 
көрсетіп отыр. Сондықтан енді бірекі 
жылда телевизия жаңа технологиялар 
және ақпараттық платформалармен 
селбесе конвергенттік медиалардың 
жаңа нысандары мен революциялық 
өнертабыстарға жол ашса, таңғалуға 
болмайды. ТВ автокөліктің мульти
медиа ойнатқышымен, смартсағат
тар мен бірігуді бастап кетті, ал біз 
көп ұзамай қалаларда фантастикалық 
фильм дердегі таңғажайып технологи
яларды көретін боламыз. Ең бастысы 
– ештеңеге жалтақтамай, уақытпен 
қатар жүру. 

Р.АРЫСТАНБАЙ.

Телевизия:
аналогтан
цифрға дейінЖасыратыны жоқ, егемендіктің 

әдепкі кезінде, елжұртының жыр
тысын жыртып, жоғын жоқтап, 
халқына барынша адал қызмет ет
кен додалы тіршіліктің тарланда
рын елепескермей, билікқұмар 
«құрқылтай қайраткерлерге» тағзым 
ету үрдісі белгі беріп, тірлікті жапы
рып тастағандай саяси әулекілікке 
елергендердің екпіні пайда болған. 
Мұндай құлдық сана, даңдұң 
саясаттың түрі сол кездегі қаптап 
кеткен одақтар мен партиялардың да 
оңсоңын аңғара қоймаған бозөкпе 
тыраштардың да өңезесін ыстағаны 
өтірік емес, есімде.

Десек те, тәуелсіздіктің құнды
лығын сезіп, қадірін біліп бүгінгідей 
имандылықты, саяси тұрақтылықты 
таңдаған мұратты жолымызға 
ұстамды да дәйекті бағыт берген 
санаулы саңлақтардың болғанына 
шүкіршілік етесің. 

Сондықтан да туған ел мен жердің 
аңсарын тауып, қадірін дүйім жұртқа 
танытқан, көне дәстүрімізден дәрмен  
көріп ата салтын ұрпағына дарытқан 
шоқтығы биік ағаларымыздың 
тұлғасы көз алдымызда дараланып 
оқшаулана береді. Содан да болар, 
олардың маңызды өмірі тарих көшіне 
ілескен сан ұрпақтың санасын оя
тып, шуағын шашып жататыны басы 
ашық ақиқат. Осындай елге, туған 
жерге жасаған қызметін ұрпағы пір 
тұтар ақиық азаматтың бірі – Ғафур 
аға Мұхамеджанов. 

Қаратау миығындағы Ақсүмбе 
мен Қызылқұмның аралығында 
қоңыр тіршілігін жайлап, жәдігер 
тарихы мен өзіне тән мәдени мұра
ғатын сақтап, несібесін құдайдан 
сұраған атажұрт жамиғатының бел 
баласы Ғафур Мұхамеджановты 
білем деп айту мен үшін де дәреже.

Бабаларының киесі қолдап, әруағы 
жебеп, ұлы аталарының сарқытындай 
болған Ғафурдай ақиық ағамыздың 
берекебірлігі мол, алтын құрсақ 
Сыр елінде, атақты Жағыпар иман 
мен Сайыпназар мағзұм, киелі күйші 
Әлшекей мен Құлан ақын, төкпе 
айтыстың майталманы Жүсіпбек 
пен халық ақыны Манап, өзбек пен 
қазақты қатар тамсандырған Құтпай 
жырау, ірі қайраткер Садықбек Са
парбеков, текті де көсем Зұлпыхар, 
батыр Әнуар, дүйім жұртты аузына 
қаратқан жампоз Исатай Топышев 
пен ділмәр да іскер Тілеу Тотаев
тар туған Жаңақорған топырағында 
дүниеге келуі кездейсоқ емес, табиғи 
сәйкестік деп білемін.

Өйткені, өмірдің сырсипатын 
ерте танып, еңбекпен ерте есейген, 
кешегі сұрапыл соғыстың қайнаған 
ортасынан елге оралып, қоғамдық 
өмірдің саласалаларында әбден 
ысылған, елдің қадірқасиеті мен 
жоқжітігін жете  меңгерген. Ғафур 
Мұхамеджанұлы шынында да кез 
келгенге ішін алдырып көрмеген та
банды, табиғи қалпын таза сақтаған 
жан дүниесі тұнық, сөзі санаулы, 
орнықты кісі болатын.

Сосын да, кезінде көркемдігі 
жігіт тің төресін де оздырмаған 
Ғафе  кеңдей көкірегі зият ағамыз
дың пейілпарасатынан өзге де  
бола бермейтін жайсаңдық, бауыр
мал дық қасиеттерді сезіндік, ол 
кісі нің біздерге, туған өлкеде 
қоңыр тіршілігін жайлап, несібесін 
бір құдайдан сұраған атажұрт 
жамиғатының жәдігер тарихының 
шежіресіндей қымбат екені рас.

Ешнәрседен қаймығып беті 
қайтпаған, желдің ыңғайына қарап 
майысып біреудің ығына жығылып 
көрмеген, сылып алардай бір түйір 
артық еті жоқ, келбетті ақ сұр кісіні 
елде еңкейген қариядан, елпектеген 
бозбалаға дейін таныды, білді, сый
лады. «Ғафекең келе жатыр» дегенді 
естігенде небір өркеуделер орнынан 
ығысып жол бергенін білмей қалушы 
еді. Бірақ «Ғафекең біреудің оба
лына қалыпты» деген өсекті, жалаң 
лақапты әліге дейін есіткен жан бол
мас, сірә. 

Біз ол кезде жас едік, әйтсе де 
Ғафур ағамыздың ел ішіндегі бе
делабыройы біздің қиялымызға 
қанат бітіріп, арманымызды 
мұраттарға жетеледі. Содан да бо
лар, біздің мына жалғанда шындық 
пен әділдікке арқа сүйеп, бір аян, 
бір бүлкілмен ақырын басып, анық 
жүріп келе жатқанымыз Ғафекеңнің, 
Ғафекең үзеңгілес болған алдыңғы 
буын ағаларымыздың ақ батасының 
арқасы емес деп кім айта алады. 
Өйткені, жақсылардың үлгісі біздер 
үшін ізгілік өнеге, тәрбиенің мәйегі 
болғаны алғаусыз шындық еді. 

Сосын да кейінгі інілерінің кеу
десіне сәуле құйып, ел ықыласына 
бөленген жарықтықтың жарқын 
бейнесі әлі күнге дейін көз алдымыз
да, санамызда сол кейпімен қалды, 
сол бейнесімен сақталады.

Имандай шыным, есіңе түскенде 
ет бауырыңды елжірететін осындай 
адамыңның болғаны қандай бақыт 
десеңізші.

Мен, жерлестерімнің өз бауы

ры Ғафур ағамыз туралы, оның 
елге, жерге жасаған бейнеті, көрген 
қызығы мен шыжығы жайында 
есте қалғандарын айтып түгесе ал
майтынын аңғарамын. Сақы мінез 
құлқымен, келбеткескіні, бүкіл 
бітімболмысымен інілеріне құрметті 
болып, байырқалы өмір сүріп халық 
ықыласына бөленген тұлға Ғафур 
Мұхамеджановтың еңбе гін жөнімен, 
ретімен баға лап, Шиеліде мектептің 
атын беріп, шын ықыласпен ілтипат 
та ныт  қандарыңыз, алдымен киелі 
аруақты, сосын өздіөзіміз ді сый
лағандықтың, көшелі көре гендіктің, 
барды бағалап, жоқты түгендеп, 
төрт құбылаға тең қарайтын пара
саттылықтың белгісі деп білемін.

Соңғы жылдары Сыр елінде 
өтіп жатқан тағылымы мол иманды 
істер – ұлтты сүю, туған халқыңды 
қадірлеу, ел перзенттерінің аруағын 
риза етіп рухын ардақтау сөз жоқ нақ 
осындай мәндімағыналы, ұлтжанды, 
зиялы тірліктер арқылы жүзеге аса
тынын көрсетеді. 

Сыр бойы халқының шаруаға 
қайымдылығы ертеден белгілі. 
Экологиялық ауыртпалықты сезіне 
тұрып, сағы сынбай мың түйін шаруа
ның шідерін шешіп, қазіргі уақыттың 
талғамталабына сай жұмыс істеу, 
ұрпақ өсіріп, тұрмыс мәдениетті да
мыту тек рухы күшті, болашаққа 
сенімі мықты жанкешті адамдардың 
ғана қолынан келетіні белгілі жайт.

Мен білетін Сыр жұртшылығы 
осындай жандар.

Орайын тауып, сол көнтері ха
лық  тың мүддесіне мемлекеттік сер
гектік пен сезімтал қамқорлық жасап 
отырған облыс, аудан бас шы  лығына 
ризашылығымды біл діремін.

Жақсының жақсылығын елеп
екшеп айтатын, қателігіңді жаншы
май, жүрегіңді жабырқатпай 
жаныңа әрдайым жақын тұратын 
ел аза маттарының ынтымағы берік, 
еңбегінің қайтарымы мол болсын деп 
тілеймін!

Оңалбек СӘПИЕВ, 
Қызылорда облысының 

құрметті азаматы.
НұрСұлтан қаласы.

Көкірегі зият кісі

Ол 1936 жылы 21 қыркүйекте 
қазіргі Әйтеке би кентінде дүниеге 
келді. Әкесі Нұрбай  Қазалыға 
белгілі азамат Қыпшақбайдың ұлы 
еді. 1942 жылы Ұлы Отан соғысына  
аттанып, сол жақта қаза тапқан. Ал, 
анасы Күлжан 1949 жылы қайтыс 
болды. Дәкең ағасы Фазылбекпен 
бірге үлкен анасының тәрбиесін 
көрді. Анасы Күлбарам бағып, 
қағып, оқуын бітіртіп адам қатарына 
қосты. Ол кісі 1967 қайтыс болғанда 
перзенттік парызын орындап,   шы
ғарып салды. Аталған кенттегі № 
67 қазақ орта мектебін 1955 жылы 
бітірген соң, Ташкент қаласындағы 
теміржол транспорты институты
на оқуға түсіп, 1960 жылы құрылыс 
инженері мамандығын алып, жолда
мамен Қызылорда қаласына келді. Ол 
кезде құрылыс инженерінің дипломы 
бар қазақ жастары өте аз болатын. 
Қаладағы күрделі құрылыспен айна
лысатын «Қызылордастрой» тресінің 
басшылары көп ойланбастан, жас ма
манды № 3 құрылыс басқармасына 
құрылыс шебері етіп жұмысқа қабыл
дады. Құрылыс қашанда экономи
каны алға жылжытушы сала екені 
айқын. Осы жылдары Қызылорда 
қаласында сүт зауыты, ет комбина
ты, күріш зауыты, целлюлозакартон 
комбинаты, құс фабрикасы, тұрғын 
үйлердің құрылысы басталған кез 
еді.

Жас маман Дәруіш Нұрбай ұлы 
атал  ған және басқа да құры лыстар 
өдың бой көтеруіне атсалысты. Трест 
басшылары жауап ты жұмыстарды 
тапсырып, Дәруіш ағаның білік
тілігіне, жауап кер шілігіне көз 
жеткізді. Трест басқармаларында 
аға прораб, бас инженер қызметіне 
көтерілді. Дәруіш ағаның бас
қаруымен са лынған құрылыстар 
бақылау инс пекциясының жақсы 
бағасын алды. Құрылыстың сапасы 
бұрынғыға қарағанда жақсара түсті.

1967 жылы 300 пәтерлік 3 тұр
ғын үй, 240 орындық облыстық 
аурухана, облыстық партия коми
тетінің әкімшілік үйі (қазіргі қалалық 
әкімдік), 200 орын дық облыстық 
Қарттар үйінің пайдалануға бері
луінде Дәруіш ағаның өзіндік 
қолтаңбасы бар. Ал «сақалды 
құрылыс» аталған Арал қаласындағы 
аудандық аурухана және 60 төсектік 
перзентхананың пайдалануға бері
луіне төккен терін аралдықтар 
ұмытпаған болар.  

1984 жылы пайда лануға берілген 
Пионерлер үйі, 280 орындық 
№14 балабақша, Қазақ күріш 
ғылымизерттеу инсти ту тының, 
облыс тық атқару коми тетінің 
ғимараттарының сәулеті мен сапасы 
қандай инженердің қолынан өткенін 
дәлелдеп тұрған жоқ па?

Дәруіш ағамен бірге қызметтес 
болған құрылыс басшылары Ефим 
Скатков, Эдуард Туровский, Фарид 
Фаткульдинов бұл күнде жоқ. Де
генмен сол кездері қыз меттес болған 
шәкірттерінің бірі, Қазақстанның 
құрметті құры лы сшысы Бақытжан 
Базарбаев Дәруіш аға туралы «Мен 
1984 жылы Дәруіш аға басқарған 
құрылыс басқармасына (СУ Культ
бытстрой) бас инженер болып 
бардым. Бұл мекеме маған дейін 
көптеген мәдени және әлеуметтік 
ғимараттарды пайдалануға берген 
болатын. Мен келген соң тағы да 
әрқайсысы 280 орындық балабақша 
құрылыстарын аяқтап, жаңа аэро
порттың құрылысын жатақхана 
салудан бастадық. Ал, 1988 жылы 
«Қызылордастрой» трестінің басшы
сы Скатков Дәруіш ағаны трестке 
орынбасарлыққа тағайындады. Мен 
ағаның орнында басқарма басшы
сы болып қалдым. Ол қарапайым 
өмір сүрді. Жұмысшылардың бар 
жағдайын жасап, тіл табысып жұмыс 
істеді, барынша талапшыл еді. «Ұзын 

арқан, кең тұсауға» жол бермейтін. 
Жұмыстың сапасын өз көзімен 
көрмей дамыл таппайтын» дейді.

Дәруіш аға осындай озат ұйым
дастырушы, жоғарғы деңгейлі инже
нер екенін көрсете білді. Аймақтың 
құрылыс саласын дамытуға өзіндік 
үлесін қосқан белгілі азамат еді. 
Көп жылғы жемісті қызметі «Ерен 
еңбегі үшін» медалімен, бірнеше 
Құрмет грамоталарымен марапат
талды. Бүкіл ғұмырын құрылыс са
ласына арнаған ол көптеген шәкірт 
тәрбиеледі.

Ол үлгілі отағасы еді. Жары 
Зинегүл Нұрғалиқызымен 3 ұлқыз 
тәрбиелеп өсірді. Үлкен ұлы Талғат 
бұдан 12 жыл бұрын бақилық бол
ды, жұбайы Марал қыздарын өсіріп, 
шаңырағының отын сөндірмей отыр. 
Қызы Ләззат жолдасы Сейдулла 
екеуі көп жылдар бойы ішкі істер 
департаментінде қызмет атқарып, 
зейнетке шықты. Қазір заңгер болып 
жұмыс жасауда. Әділбек шаңырақ 
иесі – жеке кәсіпкер, келіні Айгүл 
Сұлтанбекқызы білікті дәрігер. 
Ұрпағының жалғасы – 5 немересі бар. 
Әсел мен Шоқан жоғары білімді ма
мандар, Гүлназ, Нұрайым, Ғалиасқар 
оқу озаттары. Шөбересі Мансұр өсіп 
келеді. 

Дәруіш аға 73 жасында өмір
ден өтті. Қайтыс болғанына 10 
жыл толуына орай жары Зине
гүлдің басшылығымен балала
ры әкесіне құран бағыштап, еске 
алып, ас берейін деп жатыр. Аяулы 
ағамыздың жарқын бейнесі ұрпақ
тарының есінде мәңгі сақталады. 

Нұрлыбай ҰЛЫҚПАНҰЛЫ,
Қазақстанның Құрметті 

құрылысшысы.  

Өсер ел өткенін 
ұмытпайды

Қоғамның қадір-қасиетіне өлшем 
беретін әрбір құбылыс, тұжырым 

саналы адамның ой-өрісі арқылы 
сараланатын дүние. Сондықтан да 
қазіргі қоғамның кешегі мен бүгінгі 

сыр-сипатын елеп-екшеп, елге ерекше 
еңбегі сіңген танымал қайраткерлердің 

кісілік келбетіне, таным-талғамдары мен жан 
тазалығына адалынан баға беру – бізге парыз. 

Өйткені әрбір келісті, ретті сөз бірге-бірдің сенімін, 
сыйластығын, бауырмалдық сезімін оятуға тамызық болары 
риясыз шындық.

Сыр өңірінің, оның ішінде Қызылорда қаласының көркейіп 
өркендеуіне үлесін қосқан алғашқы құрылыс инженерлерінің бірі 
де бірегейі, еңбек ардагері Дәруіш Қыпшақбаевтың еңбек жолын 
қызылордалықтар жақсы біледі. 

Біз бүгін «Фантастика» жанрындағы фильмдерді көреміз, ал 
ертең-ақ сондағы технологияларды өзіміз күнделікті пайдаланатын 
боламыз. Біздің әжелеріміз телеграфтың өмірге келгенін көрсе, 
біз, бұйыртса, кванттық компьютердің пайда болуын, ақпаратты 
кубитпен өлшеп, ғарышкердің аяғы қандай да бір экзопланетада із 
қалдырғанын тікелей эфирде көреміз.

Оғыз кезеңінің «батпақты 
қалалары» Қазалының оңтүс
тігінде жатқан үш бұрышты кел
ген түбекте орна ласқан. Арал 
теңізінің бұл түбегі солтүс ті
гінде Сырдария арнасымен, ба
тысында Арал теңізімен және 
оңтүстікшығысында Қу аң
да рия өзенінің ежелгі арнасы 
құя тын батпақты, қамысты 
табан дықпен (Бозкөл шатқалы) 
шектеседі. Бұл қалалардың 
ішін де ең ірісі – Кескен күйік 
қала, содан кейін Жанкент және 
Күйікқала. Барлығы дерлік пі
шіні төртбұрышты, дуалмен жә
не ормен қоршалған. 

Батпақты қалалардың қа
лыптасу кезеңі ертеден баста
лады. Олардың негізгі тарихи 
кезеңі, оғыз мемлекетінің қа
лыптасуы мен Сырдарияның 
тө  менгі, орта ағыстарының 
бой  ында, Арал және Каспий те
ңіздері мен Волга өзенде рі нің 
ала бындағы жерлерге оғыз тай
паларының саяси өсуі мен бай
ланысты. Қазір зерттеу ші лердің 
арасында оғыз қала лары туралы 
көпте ген пікірлер қалыптасқан. 
Мысалы В.Бартольд өзінің 
зерттеулерінде Сыр бойындағы 
Оғыз қалалары көшпелі оғыз 
тайпаларына тиесілі емес, бұл 
қалалардың негізін жергілікті 
тұрғындар салған дейді. Сон дай
ақ бұл қалаларды салуға хорезм
діктердің де ықпалы болған. 

Осы қалаларға оғыз қаға на

тының ықпалы күшейіп, оғыз 
тай паларының бір бөлігі қа
лаларға тұрақтап отырық шы
лыққа көшкен деп тұжырым
даған. С.Толстов өзінің 
зерт  теу лерінде В.Бартольдтың 
тұ жы  ры мын нақ тылай түседі.

Күйікқала Жанкенттен оң
түстік батысқа 55 шақырым қа
шықтықта орналасқан. Мұнда 
археологиялық қазба жұ мыс
тары жүргізілмеген. Тек 1946 
жылы С.Толстовтың жетек
шілігімен ХАЭЭ топографиялық 
жоспарын жасап, беткі қабаттан 
жинақталған деректер бойын
ша ескерткіштердің мерзімін 
анықтаған. Бұл ескерткіште де 
2006 жылы Ж.Құрманқұловтың 
басшылығымен ШРАЭның ар
хеологиялық барлау отряды 
(от ряд жетекшісі Ә.Тәжекеев) 
ар  хеологиялық зерттеу жұмыс
та рын жүргізді. Қазіргі таңда 
Күйік қала мемлекет қорғау
ында.

Ескерткіштің географиялық 
координаттары анықталып, қа
ланың үстіңгі қабатынан архео
логиялық заттар жинап алынды. 
Қала пішіні төртбұрыш тәріздес, 
көлемі шамамен 300х150 метр. 
Солтүстік бөлігінде солтүстік 
және шығыс қабырғалары 40 
метр, оңтүстік және батыс 
қабыр ғалары 70 метрге тең 
цитаделі орналасқан. 

Ені 1020 метр ормен қор
шалған. Беткі қабаты түсі 

қара топырақпен көмкерілген, 
бұл қа ланың толықтай өртке 
оранғанының нәтижесі деп 
бол жауға болады. Жалпы бұл 
қа лалардың «Кескен күйік қа
ла», «Күйікқала» аталу себебі 
осында жатыр. Құрылыс ізде
рі нен майлы топырақ екенін 
бай қауға болады. Деректерде 
қамал кірпіштеріне түйе сү
тін, жылқы қы лын қосқаны 
ту ралы айтылады. Жауынға 
үгітіліп құламау және жауын 
суын қабылдамай ағып кетуі 
үшін осы әдіс қол данылған. Қа
ланың үстіңгі қа батынан құры
лыс  іздері бай қалады. Соны
мен қатар керами ка сынықтары 
(қара, сұр, кызыл, қоңыр және 
ангобталған), қола дан жа салған 
заттардың сынық тары және 
мон шақтар кездеседі. Архео ло
гиялық деректер Кескен күйік 
қаладан табылған заттарға ұқ
сас, яғни қала б. д. І мыңжыл
дығының аяғында өмір сүрген.

Көнекөздердің айтуынша, 
қa лaдa сaудa жaқсы дaмығaн. 
Тaбылғaн бұйымдaрдың iшiнде 
әртүрлi тиынтеңгелердiң бо
луы оны рaстaйды. 2006 жылы 
ШРAЭ тіркеу суреттерін жa
сaп, коор динaттaры aлынғaн. 
2011 жылы ескерткішті «Aрхео
логиялық сaрaптaмa» ЖШС 
бaр лaу жaсaқтaры зерттеген. 
Кі ші күйік қaлaшығы бөктердің 
шыңындa орнaлaсқaн және 
оның бүкіл aумaғын aлып жa
тыр. Жоспaры жaғынaн тік
төртбұрышты қaмaл бaр төбе. 
Қa бырғaлaрының өлшемі шы
ғыс тaн бaтысқa қaрaй 350, сол
түстіктен оңтүстікке қaрaй 
(қa мaл орнaлaсқaн жер) 210, 
қa быр ғaдaн қaбырғaғa дейін 
сол түстіктен оңтүстікке қaрaй 
180 метр. Кіші Күйікқaлa жұр
ты терең емес су қоймa лa
рымен және тaбaны 5 метр 
қa  лыңдықтағы aршыл мaғaн 
қa   бырғaмен қор шaлған. Құ лa
мaлaр бекініс қaбырғaлaрын 
сыртқы жaғынaн үлкейтіп тұ
рaды. Бекініс қa бырғaсының 
ені 23 метр. Сол түстік бaтыс 
бұрышы мaусымдық жaңбыр
лaрмен жуылып тұрaды. Қa мaл 
қaлa жұрттың солтүстік жa
ғындa орнaлaсқaн және бaсқa 
бөліктерінен 1,52 метр биіктеу. 
Қaмaл бөктерінің солтүстік жaқ
тaрынaн ортaлық кіреберіске 
кө терілу белгісі бар. Ол бекініс 
қaбырғaсының 1012 метрге 
ойы лып түскен жерімен белгі
ленеді (солтүстігі жaғынaн су 
шaйғaн шұңқыр бaйқaлaды).  
Бaсқa кіреберіс есіктері тaбыл
мaғaн. 

Сәкен ӘЛІШЕВ,
Қазалы аудандық 
тарихи-өлкетану 

музейінің меңгерушісі.

Күйікқала

Елбасы «Болашаққа бағдар: рухани жаңғыру» атты 
мақаласында біртұтас ұлт тарихын игеру үшін әуелі туған 
өлке тарихын білу керектігін айтқан болатын. Қазіргі таңда 
осыған байланысты көптеген жұмыстар жүріп, аймақта 
«Рухани қазына» кіші бағдарламасы аясында туған жердің 
мәдениеті мен өнегелік құндылықтары дәріптеліп жатыр. 
Осы тұста, біз де аудан көлеміндегі тарихи құндылықтарға 
толы жерлерді, мемлекет қорғауындағы ескерткіштерді 
аралап, рухани-мәдени жәдігерлеріміздің құндылығын та-
нуды қолға алған едік.

 Облыстық рухани жаңғыру 
орталығының бөлім басшысы 
Мұрат Жетпісбаев бастаған бір 
топ журналист таңертең Сыр
дария ауданы, Қоғалыкөл ауы
лына бет алдық. Ондағы ныса
намыз – қасиеті ерек Құлболды 
ишан мешіті. Ишанның ұр пағы, 
кезінде  ауылға басшылық жа
саған, ел тарихынан хабары 
мол азамат Қамар Рүстемов 
аға мызбен әңгімелесіп, тари
хи тұлғаның өміріне қатысты 
көптеген мағлұматты көңілге 
түйдік.

Құлболды ишан ХVІІІ ға
сырда өмір сүрген. Ол – әйгілі 
Қожа Ахмет хазірет сұлтан 
негізін салған софылық діни 
ілімнің Тұран өңіріндегі ірі 
өкілі саналатын Қажы Мәді 
Қожаның үлкен ұлы Қо жаның 
бесінші ұрпағы. Жас кезінде 
Ысмайыл Әздүр молдадан 
арабша оқып үйренген зе
рек бозбала Бұқарадағы «Мір 
Араб» және «Көкілташ» мед
реселерін бітіріп, одан соң Сыр 
бойындағы Айтқожа, Ма рал 
ишандармен бірге Ау ған стан 
еліндегі ислам шейхынан дәріс 
алады. Бұл жерде ұстаздары 
Құлболдының бойынан ерекше 
қасиетін байқап, орайы келген
де сыннан да өткізеді. Бір күні 
оқу ор ны табалдырығының 
оң босағасына Құран кітапты 
жа  сырып қойып, шәкірттерді 
ке зекті дәріске шақырады. То
пыр лап жеткен топ бала ның 
арасынан Құлболды табал ды
рықтан аттамай, кідіріп қалады. 
Ал басқалары ештеңеге қарамай 
есіктен ішке лап қояды. Сонда 
ұстазы шәкіртінен:

– Неге кідіріп қалдың? – деп 
сұрайды. 

– Ұстаз, босағада бір қа с
иетті зат тұр. Содан аттай ал
мадым,– дейді ол. Медре седе 
оқып жатқанына бірақ жыл 
болған баланың бойындағы бұл 
қасиеттің тегін еместігін аң
ғарған ұстазы әлгі өзі жасырған 
Құран кітабын табалдырықтың 
астынан алып шығады. Сөй тіп 
ұс тазы шәкіртінің аса зерек
тігіне көңілі толып, оған деген 
сенімі арта түскен екен.

Құлболды ишан «Мир 
Араб» медресесін бітіргеннен 
кейін сол оқу орнының жол
даған бағыты бойынша қазіргі 
Сырдария ауданының төңіре
гін де өмір сүріп, осы жерді 
ме  кен еткен халыққа ислам ді
нін уағыздайды. Тек дін сала
сын емес, жалпы елдің орташа 
сауат тылығын қалыптастыруға, 
сонымен қатар, ел арасында 
ынтымақ пен бірліктің тұрақ
тануына үлкен үлесін қосады. 
Түрлі дерттің шипасын біліп, 
емшілікпен де айналысқан. Өте 
мейірбанды, ғұлама адам бол
ған деседі. Ишанның алдына 
ниет қылып барғандар Тә ңірдің 
жарылқауымен, тілек те ріне же
теді екен. 

Құлболдының құдіретіне 
Тәшкеннің бегі де тәнті болған 
деген сөз бар ел ішінде. Ол 
қалай болған? Естігенімізді ай
тайық, сол жылдары аспаннан 
тамшы тамбай, елді қуаңшылық 
жайлайды. Сайсаланың бәрі 
құрғап, әбігерге түскен жұрт 
ама лы таусылып, Құлболды 
ишан ға келеді. Қаумалап кел
ген қалың жұрт ол кісі дұға 
оқыса, бәлкім, Жаратушы 
Хақ  тың назары түсіп, жаңбыр 
жауа ды ма деген үмітте еді. 
Ишан көпшіліктің тілегін қа
был алып, тә уекел етеді. Әл
бетте, бұл оңай шаруа емес. Со
ңы не бо ларына ешкімнің көзі 
жет пейді...

Аз уақыттан соң бір шешім
ге келген ишан ауылауылдан 
арқан жинатады. Құлашқұлаш 
арқандарды бірбіріне жалғап, 
одан соң дұғасын дәріптеп оқи
дыдағы әлгі арқанды аспанға 
қарай лақтырады. Сол кезде 
көптің көз алдында керемет бір 
оқиға орын алады. Әлгі арқан 
шеңберлене бұралып, биікке 
қарай шаншыла көтеріледі. Аса 
күшті жылдамдықпен айналған 
арқан біртебірте ысылдаған 
аждаһаның кейпіне ұқсап, 
ақы ры аспан кеңістігіне еніп 
ғайып болады. Таң қалған жұрт 
тәубесін шақырып, Тәңірінің 
қандай да бір тартуын күтеді. 
Арада біршама уақыт өткенде 
аспанға қара бұлт үйіріліп, ай

нала күңгірт тартады.  Демін 
ішіне тартып, тына қалған көк 
жүзі бір мезетте күркіреп беріп, 
жауын құйып салады. Қара жер 
де, көк шалғын да бір қарық 
болып қалады. Сайсалаға су 
то лып, халықтың көңілі де 
қанағат табады. Ишанның бі
лім дарлығына бұрынғыдан бе
тер елдің сенімі арта түседі. 
Сон дайақ, осы тәріздес тыл
сым оқиғалар одан кейін де 
кездесіп тұрады.  

Бұл әңгімені біз Қамар Рүс
темов  ағамыздан естіп, жазып 
алдық. Ол кісінің айтқан тағы 
бір әңгімесі – Құлболды ишан
ның Тұрсынбай датқаны Қоқан 

хандығының тұтқыннан боса
тып алғаны жайлы деректері 
бізді қызықтыра түсті. Енді со
ған тоқталайық.

Тұрсынбай Бүркітбайұлы 
– ХІХ ғасырда Сыр бойында 
өмір сүрген, ел басқару ісінде 
да рабоз қарымқабілетімен та
нылған қайраткер адам.  Осы 
ке зеңдегі басқыншы Қоқан хан
дығы билеушілерінің сенімі
не кіріп, сол мемлекеттегі 
төр тінші жоғарғы билік лауа
зымы – датқа атағын алады. 
Кейіннен Ақмешітті жаулап 
алған Ресей патшасы да оған 
заурядхорунжий (жорықтағы 
офицерлік шен) атағын бер
ген. Тіпті орыс патшасы оны 
қа зақтың игі жақсыларының 
қа тарында патшалықтың бас 
шаһары Петербордағы сал та
натты қабылдауына шақы рып, 
сый көрсеткен. Біліп отыр ға
нымыздай, Тұрсынбай датқа 
сол дәуірдегі белгілі саясаткер 
тұлға. Саясаткер дейтініміз, 
та рихи деректерде ол Сыр 
бойы халқының тұрақтылығын 
сақтап, ел өмірінің  ілгерілеуіне 
елеулі қызмет еткен адам.  

Сол Қоқан хандығының 
би лігі жүріп тұрған шақта 
хан ға халықтан түсетін түсім 
күрт азайып кетеді. Содан 
хан Тұрсынбай датқаны  көп 
әскер қосып, іргелес жатқан 
Құлболды ишан ауылын шауып, 
түсім алып келуге жұмсайды. 
Сол мақсатпен түнделетіп кел
ген Тұрсынбай датқа да, оның 
сарбаздары ұйқы көрмей, шы
быншіркей, шаянның ша
ғуы нан әбден әбігерге түседі. 
Оның себебін іштей білген 
дат қа райынан қайтып, сый
сия патын алып, Құлболды 
ишанға сәлем бере келеді. Ол 
мұнда келгендегі ойын ай
тып, кешірім сұрап, ишанмен 
ақыреттік дос болған екен. Осы 
жағдайдан кейін Тұрсынбай 
дат қа мен Қоқан ханының ара
сы дұрыс болмай, ақыры хан 
датқаны тұтқындайды. Сонда 
Тұрсынбай датқа «Мені бір 
құтқарса, Құлболды ишан ғана 
құтқара алар» деп елге астыр
тын хабар жібертеді.

Хабар жетісімен, датқаны 
ақтап алуға келген Құлболды 
ғұламаны Қоқан ханы орнынан 
атып тұрып қарсы алады. Оң 
жағына отырғызып, ишанның 
сөзін тыңдап, өтінішін бірден 
қабыл алады. Тұтқындағы Тұр
сынбай датқаны босата келіп, 
Құлболды ишаннан кешірім 
сұрап, айыппұл төлейді. Үлкен 
құрметпен, арнайы пәуескемен 
шығарып салады. Ешкімге 
иілмейтін сұсты  ханның бұл 
күйіне таң қалған бас уәзірі: 

– Уа, бегім қазақтың бір қа
ра шалының алдына соншама 
құлдық ұрғаныңыз қалай? – 
десе керек. Сонда біразға дейін 
өзөзіне келе алмаған бек:

– Әй, сен не білесің, бір 
Тұр сынбай емес, ол сұрағанда 
Тәшкенді халқымен беріп, сені 
құрбандыққа шалып, қалған 
уәзірлерімді құлдыққа берер 
едім. Біле білсең, ол есіктен 
кіріп келгенде екі иығындағы 
екі айдаһардан жаным көзіме 
кө рінгендей болды, – деген 
екен.

Дін жолының ғибратын 
же те меңгерген әулие кісілер 
өз дерінің өмірден өтер сәтін 
алдын ала сезетіні жайлы көп
теген әңгімелерде айтылады. 
Құлболды ишан да өмірден 
өтерінің алдында «Мен енді о 
дүниелік адаммын. Мен өлген 
соң Арқа жақтан Оспан есімді 
руы Қыпшақ кісіні әкеледі. Оны  
менің жаныма жерлеңдер»,– 
деп аманат айтып қалдырады. 
Айт қанындай, Құлболды ишан 
өмірден өтісімен, Арқадан әлгі 
айтқан адамның мүрдесін әкеп, 
ишанның қасына жерлейді. 
Кейіннен Тұрсынбай датқа 
Құл  болды ишанның басына 
қам  кесектен күмбез тұрғызған. 
Қа зір күмбездің ішінде екі са
ғана бар. Бірі – Құлболды 
ишан дыкі, екіншісі – Оспан са
ғанасы. Алайда Оспанның  кім 
екені жайлы мардымды дерек 
жоқ. Абзал мақсұм, Әбу мақсұм 
да осында жатыр. Арнайы құл
пытастары қойылған. Ал, ба
тыс жақ төрт құлақтың ішінде 
ишанның бибісі, балалары, не
мерелері жерленген. 

2002 жылы Құлболды ишан 
кесенесі қайтадан жаңғыр
тылып салынды. Бұл жұмысқа 
сол жердегі ауылаймақ тү гел 
атсалысты. Ғұламаның Әу
бәкір, Омар, Пазыл атты ұл да
рынан тараған ұрпақтары бү
гінде Астана, Алматы, Тараз, 
Шымкент қалаларында, дені 
Қы зылорда облысында тұ рақ
таған. Омардың ұлы Құлам
қадір ишан әрі болыс болған. 
Бұл туралы деректер Жүсіпбек 
Аймауытовтың, Міржақып Ду
латовтың шығармаларында 
кез  деседі. Екінші немересі Әб 
діхалық Меккеге үш рет бар
ған. Ал, 1903 жылы үшінші рет 
барғанында Меккедегі «Му
хаммедия» медресесінде ше жі
ре жаздырып алған. Осы ше
жі ре бойынша Құлболды ишан 
Әзірет Әлінің 43ұрпағы – Әзі
ретәлінің үшінші баласы Мұ
хаммед Әнапиядан тарайтыны 
нақтыланған.        

Қамар ағамыздың айтуын
ша, бұл айғақ хатты кезінде 
Ха лифа Алтай оқып, «Шырақ
тарым, өте қадірлі зат екен, 
дұрыс сақтаңыздар» деген екен. 
Алайда кейіннен облыс бас
шылығының араласуымен бұл 
шежірені облыстың орталық 
мұрағатқа қойдырыпты. Қазір 
ұрпақтарында көшірмесі бар. 

Құлболды ишан туралы әлі 
де біршама деректер бар. Соның 
барлығы да ишанның елге, 
халыққа аса құрметті адамның 
бірі болғанын айғақтай түседі. 

Біздің келесі бағытымыз 
– Сыр дария ауданының аума
ғындағы Қалжан ахун баба
мыздың кесенесі. Кешегі ХХ 
ғасырдың басында Қалжан 
ахун ның өзі салдырған бұл 
мә дени ескерткіштің де сыр
сипаты қызықтыра түседі. Бұл 
туралы әңгіме желісін газеттің 
алдағы санында сабақтайтын 
боламыз.

Құлболды ишан
Сырдың қасиетті топырағы сан ғасырлық та-

рих қойнауынан жеткен ғажайып құндылықтардан 
кенде емес. Қорқыт абыздан бастауын алған рухани 
мол қазынамыздың туған жердің тылсымына тұнған 
сыр-сипаты ерекше. Тұңғыш Президент – Елбасы 
Н.Назарбаевтың «Болашаққа бағдар: Рухани жаңғыру» 
және «Ұлы даланың жеті қыры» мақаласының аясында 
«Сыр медиа» ЖШС журналистері туған өлке тарихын 
танып, таразылап, оқырманға жеткізу ісін әрі қарай 
жалғастыра береді. Өткен аптада экспедиция мүшелері 
Сырдария және Жалағаш аудандарында болды. Қасиетті 
Арыстанбаб, Қожа Ахмет Яссауи мұраларынан бастау 
алған осындай құндылықтардың қатарында Құлболды 
ишан, Қалжан ахун, Беркімбай қалпе туралы дәйекті 
деректер білгенге маржан, бірегей дүниелер.

Ғазиза ӘБІЛДА.

«Қызылорда облысының жұмыспен қамтуды үйлестіру және әлеуметтік 
бағдарламалар басқармасы» мемлекеттік мекемесі басшылығының 

2019 жылдың ІV тоқсанына азаматтарды жеке қабылдау кестесі
Мемлекеттік 

органның атауы 
Азаматтарды 
қабылдауды 
жүргізетін 

адамның аты
жөні

Азаматтарды 
қабылдауды 
жүргізетін 
адамның 
лауазымы

Азаматтарды 
қабылдау 
күндері

Азаматтарды 
қабылдау 
уақыты

Мемлекеттік 
органның 

орналасқан 
жері, қабылдау 

бөлмесі

Байланыс 
телефоны

Қызылорда 
облысының 
жұмыспен 

қамтуды үйлестіру 
және әлеуметтік 
бағдарламалар 

басқармасы

Дүйсебаев 
Талғат 

Тұрсынұлы

Басқарма 
басшысы 

Дүйсенбі
Сейсенбі
Сәрсенбі
Бейсенбі

Жұма

09:0013:00, 
15:0019:00.

Қызылорда 
қаласы

Бекзатхан Асқар 
көшесі №47

№ 201 Б бөлме

400816

Қызылорда 
облысының 
жұмыспен 

қамтуды үйлестіру 
және әлеуметтік 
бағдарламалар 

басқармасы

Есқараева
Алтынкүл 
Итенқызы

Басқарма 
басшысының 
орынбасары

Дүйсенбі
Сейсенбі
Сәрсенбі
Бейсенбі

Жұма

09:0013:00, 
15:0019:00.

Қызылорда 
қаласы

Бекзатхан Асқар 
көшесі №47

№ 201 Б бөлме

272301

Қызылорда 
облысының 
жұмыспен 

қамтуды үйлестіру 
және әлеуметтік 
бағдарламалар 

басқармасы

Ибраева
Айгүл 

Болатқызы

Басқарма 
басшысының 
орынбасары

Дүйсенбі
Сейсенбі
Сәрсенбі
Бейсенбі

Жұма

09:0013:00, 
15:0019:00

Қызылорда 
қаласы

Бекзатхан Асқар 
көшесі №47

№ 311 А бөлме

400817

Қызылорда 
облысының 
жұмыспен 

қамтуды үйлестіру 
және әлеуметтік 
бағдарламалар 

басқармасы

Қалмақова 
Гаухар 

Амангелдіқызы

Басқарма 
басшысының 
орынбасары

Дүйсенбі
Сейсенбі
Сәрсенбі
Бейсенбі

Жұма

09:0013:00, 
15:0019:00

Қызылорда 
қаласы

Бекзатхан Асқар 
көшесі №47

№ 311 А бөлме

270100

СЕНІМ ТЕЛЕФОНЫ
Қызылорда облысының жұмыспен қамтуды үйлестіру және әлеуметтік бағдарламалар басқармасында (8 7242) 

270206 «сенім телефоны» жұмыс жасайды.

Ауыл шаруашылығы басқармасы басшысының 2019 жылға жоспарланған «Нұр 
Отан» партиясының қоғамдық бөлмесінде жеке қабылдау кестесі

Басқарма басшысы Қабылдау өткізу күні Қабылдау сағаттары
Мүбараков Қамбарбек Амангелдіұлы 5 қараша  Сағат 11:0013:00

Анықтама телефоны: 8 (7242) 605447
Өткізілетін мекенжайы: Қызылорда қ. Жақаев ксі н/з,  
«Нұр Отан» партиясы Қызылорда облыстық филиалының  ғимараты.

Қызылорда облысының ауыл шаруашылығы басқармасы басшысының және 
орынбасарының азаматтарды қабылдау кестесі

№ Аты-жөні Лауазымы Қабылдау күні мен уақыты
1 Мүбараков Қамбарбек Амангелдіұлы Басқарма басшысы дүйсенбі, жұма

сағ. 16.0018.00
2 Нұрымбетов Сейілбек Серғазыұлы Басқарма басшысының орынбасары бейсенбі

сағ. 16.0018.00

Басқарма басшылығының жеке қабылдауына Әкімшілік бөлімі  немесе төмендегі анықтамалық байланыс 
нөмірі арқылы қажетті ақпарат алуға болады: 8 (7242) 605447   

Өткізілетін орны: Бейбарыс Сұлтан ксі, құрылыс 1, Облыстық мекемелер үйі.
Сенім телефондары: 87242 605441, 605447, 605443.

2019 жылға арналған Қызылорда 
облысы әкімінің бірінші кезектегі Іс-қи-
мыл жоспарының (бұдан әрі - Іс-қимыл 
жоспары) мақсаттары, басымдықтары 
және міндеттері 2018 жылдың 5 қаза-
нындағы «Қазақстандықтардың әл-ауқа-
тының өсуі: табыс пен тұрмыс сапасын 
арттыру» атты Қазақстан Республикасы 
Президентінің Жолдауына, 2018 жылғы  
5 наурыз дағы «Президенттің бес әлеу-
меттік бастамасы» атты Қазақстан 
халқына үндеуіне, мемлекеттік бағдар-
ламаларға, 2020 жылға дейінгі Қызы-
лорда облысының әлеуметтік-экономи-
калық даму Стратегиясына, сонымен қа-
тар, ағымдағы экономикалық жағдайға 
сәйкес айқындалды.

Осыған сәйкес облыс әкімінің бірін-
ші кезектегі Іс-қимыл жоспарының не-
гізгі 9 басымдықтары айқындалды:

жастар саясаты;
макроэкономикалық тұрақтылықты 

сақтау;
экономика салаларын цифрландыру 

мен жобалық менеджмент аясында жо-
баларды жүзеге асыру;

қолайлы бизнес климатты қамтама-
сыз ету;

тарифтік саясат және бірінші кезек-
тегі тауарларға бағаны тұрақтандыру;

адами капиталды дамыту (білім, ден-
саулық сақтау, спорт, мәдениет, этноса-
ясат, қоғамдық тәртіп және басқалары);

мемлекеттік-жекешелік әріптестікті 
дамыту және тікелей инвестицияларды 
тарту, оның ішінде халықаралық қаржы 
ұйымдары арқылы;

көлік және тұрғын үй-коммуналдық 
инфрақұрылымды модернизация лау (сол 
жағалауды дамыту және басқалары);

аймақтық даму (облыс пен Байқоңыр 
қаласының елді мекендерін дамыту).

Жастар саясаты
2018 жылдың 5 қазанындағы «Қа-

зақстандықтардың әл-ауқатының өсуі: 
табыс пен тұрмыс сапасын арттыру» 
атты Қазақстан Республикасы Пре-
зидентінің Жолдауында 2019 жыл – 
Жастар жылы деп жариялауын жүзеге 
асыру мақсатында: 

Жастар жылына арналған кешенді 
іс-шаралар жоспарын жүзеге асыруды 
ұйымдастыру;

NEET (жұмыс жасамайтын және 
оқымайтын жастардың үлесі) сана-
тындағы жастарды, оның ішінде 2018 
жылғы түлектерді жұмыспен қамту 
және әлеуметтендіру бойынша Жол кар-
тасының шараларын жүзеге асыруды ұй-
ымдастыру;

К.А.Тимирязев атындағы Ресейлік 
мемлекеттік аграрлық университетінде, 
Санкт-Петербургтік мемлекеттік тех-
нологиялық университетінің өсім дік 
полимерлері, Ресей Федерация сының 
Мәскеулік ұлттық зерттеу-технологи-
ялық университетінде грант бойынша 
оқып жатқан алғашқы 153 қызылорда-
лық түлекті жұмысқа орналастыруын 
ұйымдастыру;

жастар мен жасөспірімдерге салау-
атты өмір салты мәдениетін бойларына 
қалыптастыру, денсаулығын нығайтуда 
заманауи қадамдарды талқылау және 
озық тәжірибелермен бөлісу мақсатында 
Дүниежүзілік денсаулық сақтау күніне 
орай республикалық ғылыми-тәжіри-
белік конференциясын ұйым дастыру;

халықаралық тренерлерді тарта оты-
рып, жастар денсаулық орталығының 
мамандарын жасөспірімдердің өрбіту 
жасындағы денсаулығын қорғау мәселе-
лері бойынша білімді жетілдіру курсын 
ұйымдастыру;

ұлттық жаттықтырушыларды тарта 
отырып, «Ата-аналық дағдыларды қа-
лыптастыру» бағдарламасы бойынша 15 
тренерді оқыту және қалыптас тыруды 
ұйымдастыру;

денсаулықты қорғау мәселесі бо-
йынша жастардың денсаулық орталығы 
волонтерлары үшін халықаралық тре-
нерлерді тарта отырып мастер-класс тар 
өткізуді  ұйымдастыру.

Халықаралық еріктілер күніне орай 
үкіметтік емес ұйымдарды тарта оты-
рып, «Салауатты ұрпақ – Ұлт саулығы-
ның кепілі!» ұранымен республикалық 
жастар денсаулық орталықтарының 
еріктілер слетін ұйымдастыру.

Өңірімізде мемлекеттік жастар сая-
сатын тиімді іске асыру үшін:

«Қызылорда облысы бойынша 2021 
жылдарға дейінгі мемлекеттік жастар 
саясатын дамытудың Жол картасы» бой-
ынша өңірде салааралық ынтымақта-
стықты жалғастыруды ұйымдас тыру.

Қызылорда қаласындағы Сырда-
рия өзенінің сол жақ жағалауындағы 
Жастарға қызмет көрсету орталығының 
құрылысын аяқтау.

Облыс жастарының денсаулығын 
одан әрі нығайту мақсатында:

жастардың зиянды мінез-құлық фак-
торлары мен салауатты өмір салты тура-
лы ақпараттандырылу деңгейін арттыру-
ды қамтамасыз ету;

облыстық жастар денсаулығы орта-
лығының базасында «Симуляциялық ка-
бинет» ашу және қажетті муляждармен 
жабдықтауды қамтамасыз ету;

Дүниежүзілік денсаулық сақтау 
ұйы мының «Салауатты аймақ» жобасы 
шеңберінде кең ауқымды ақпараттық 
кампанияларын өткізе отырып, дүние-
жүзілік денсаулық сақтау ұйымының 
«Денсаулыққа ықпал ететін мектептер», 
«Салауатты университеттер», «Салауат-
ты жұмыс орындары» жобаларын жүзеге 
асыруды қамтамасыз ету.

Жастар арасында салауатты өмір 
салты дағдыларын үйрету және мі-
нез-құлықтық тәуекел факторларының 
алдын алу бойынша жұмыстарды кү-
шейтуді;

кәмелетке толмаған жасөспірімдерге 
темекі және ішімдік сатудың алдын алу 
бойынша қоғамдық рейдтер жүргізуді;

мектеп асханаларында тәтті газ-
далған сусындар, фаст-фудтар және 
тағы сусындар сатылымын болдыр мауға 
қоғамдық рейдтер жүргізуді жалғастыру.

Жастар ортасының радикалдануы-
ның алдын алу бойынша жұмыстарды 
күшейту.

Макроэкономикалық 
тұрақтылықты сақтау

Макроэкономикалық тұрақ ты лықты 
сақтаудың негізгі міндеті мемлекет-
тік-жекешелік әріптестікті, инвестиция-
лар мен инновацияларды әртараптанды-
ру арқылы түпкілікті нәтижесі халықтың 
әл-ауқатын арттыратын, экономиканы 
жаңғырту арқылы бәсекеге қабілеттілік-
ті қалыптастыру мен нығайту болып та-
былады.

Индустрияландыру
2019 жылы жоспарлануда:
Шиелі ауданында қуаттылығы 

жылына 500 мың тонна тампонажды 
цемент зауытының өнімдерін өндіруді 
қамтамасыз ету;

Арал ауданындағы балықты тереңі-
нен өңдеу және пластикалық қайық 
шығару цехы бойынша зауытты іске қо-
суды қамтамасыз ету;

Қызылорда қаласында қуаттылығы 
197 100 тонна/жылына табақша шыны 
шығару және өңдеу зауытын іске қосуды 
қамтамасыз ету;

шикізаттық емес экспорт көлемінің 
өсімі көрсеткішін 117,9 пайыз деңге-
йінде қол жеткізілуін қамтамасыз ету.

Жаңақорған ауданындағы «Шал қия» 
кен орнында тау-кен байыту комби-
натының құрылысын бастау;

Қызылорда қаласында тұзды өндіру, 
өңдеу мен байыту бойынша өндіріс ке-
шенінің құрылысын бастау;

облыстағы индустриялық аймақтар 
орналасқан 5 жобаны іске қосуды бастау 
(шыны, молибден, күріш зауыттары, 
көкөніс қоймасы мен жылыжайлар).

«Арал сода» жауапкершілігі шек теу-
лі серіктестігінің «Қуаттылығы жылына 
300 мың тонна кальцийлендірілген сода 
өндіретін зауытының құрылысы» жо-
басы бойынша құрылыс мәселесін пы-
сықтау;

Жаңақорған ауданындағы томат 
пастасын өндіру бойынша зауыттың 
құрылысы мәселесін пысықтау;

Қызылорда қаласында планшет, 
смартфон және күн панельдеріне ар-
налған аса жұқа шыны өнімдерін шыға-
ру зауытының құрылысы мәселесін пы-
сықтау.

Қорқыт Ата атындағы Қызылорда 
мемлекеттік университеті жанындағы 
өңірлік инновациялар офисінің қызметін 
жандандыру.

Қармақшы ауданында қуаттылығы 
жылына 1500 тонна құс етін өндіретін 
құс фабрикасының құрылысын жалға-
стыру.

 «Бала-Сауысқандық кен орнында 
қара тақта тасты автоклавты өңдеу» жо-
басының аммоний метованадаты өнімін 
экспорттау бойынша жұмысты жалға-
стыру;

Қызылорда облысының 2018-2019 
жылдарға арналған мұнай-газ саласын 
дамыту бойынша Жол картасының жү-
зеге асыруын жалғастыру (ұңғымаларды 
бұрғылау, мұнай өндірудің инноваци-
ялық тәсілдерін қолдану).

Индустрияландыру картасына ен ген 
барлық жүзеге асырылған жоба лардың 
«жобалық қуаттылығына» шығу бойын-
ша шаралар қабылдау.

Экспортқа және жаңа технология-
ларды енгізуге бағытталған жаңа ин-
вестициялық жобаларды Кәсіпкерлікті 
қолдау картасына және Индустриялан-
дыру картасына енгізу бойынша жұмы-
старды жүргізу.

Қазақстан тауарларының шетел 
нары ғына өтуіне сауда тосқауылда-
рын жою мақсатында Экспорт саясаты 
бойын ша кеңес жұмысын қамтамасыз 
ету.

Отандық тауарөндірушілерді қолдау 
және импортталатын тауарлар көлемін 
төмендету мақсатында облыс та «Қара-
пайым заттар экономикасы» бағдарлама-
сының жүзеге асырылуына мониторинг 
жүргізу.

Жүйелі проблемаларды анықтай 
отырып, алдыңғы индустрияландыру 
бағдарламаларына  егжей-тегжейлі тал-
дау жасап, 2020-2025 жылдарға арналған 
Индустриалды-инновациялық дамудың 
мемлекеттік бағдарламасы жобасына 

интеграциялай отырып оларды шешудің 
тиімді жолдарын пысықтау.

Агроөнеркәсіптік кешен
Ауыл шаруашылығының негізгі ка-

питалға салынған инвестиция көлемін 
2018 жыл деңгейінен 115,0 пайызға 
өсуін қамтамасыз ету;

ауыл шаруашылығының жалпы өнімі 
өндірісінің өсімін 2018 жылға қарағанда 
102,6 пайыздан төмен болмауын қамта-
масыз ету;

ауылшаруашылығы саласындағы ең-
бек өнімділігін 121,1 пайызға арттыруын 
қамтамасыз ету;

тамақ өнімдерін өңдіру көлемінің 
124,1 пайызға дейін арттыруды қамтама-
сыз ету;

ауыл шаруашылық өнімдерінің экс-
порт көлемін 20 пайызға арттыруды 
қамтамасыз ету;

агроөнеркәсіптік кешенін дамыту-
дың мемлекеттік бағдарламасында бел-
гіленген индикаторларға қол жеткізу 
үшін Қазақстан Республикасы Ауыл ша-
руашылығы министрлігімен келісілген 
өңірлік бағдарламасының тұжырымда-
масын жобалық басқару арқылы іске 
асыруды қамтамасыз ету.

Сұранысы жоғары экспортқа бағыт-
талған күріш сорттарын өндіру бойын-
ша шаралар қабылдау.

Егісті әртараптандыру мақсатында 
майлы және мал азықтық дақылдардың 
егіс көлемін көбейтуге ықпал жасау.

Қызылорда қаласында көлемі 2 гек-
тарды құрайтын «КазАгроМир» ЖШС-
ның автоматтандырылған жылыжай 
кешенінің  үзіліссіз жұмыс жасауын ұй-
ымдастыру.

Сырдария ауданында «Шаған 
Агрофуд» ЖШС-ның, Жалағаш ауда-
нында «Агролидер «Таң» ЖШС-ның, 
Жаңақорған ауданында «Бекарыс Агро-
фуд» ЖШС-ның базаларында мал сою 
алаңдары мен репродукторлық шаруа-
шылықтарын құру жобаларын іске асы-
ру.

Шиелі ауданында «Сыр агро және 
К» ЖШС-ның тауарлы-сүт фермасының 
құрылысын аяқтауға ықпал жасау; 

Қазалы ауданында «Рза» АҚ-ның 
тауар сүт фермасына асылтұқымды ана-
лық сүт бағытындағы сиырларды им-
порттауға ықпал жасау.

«Ақмая» шаруа қожалығының ба-
засында «нүктелік егіншілікке» арнал-
ған «Akmaya Smart Farm» пилоттық 
жобасын жүзеге асыруды аяқтау және 
барлық шаруашылық құрылымдарда жо-
баны тәжірибе ретінде таратуды ұйым-
дастыру;

Қызылорда қаласында халықаралық 
стандарттарға сәйкес келетін ет ком-
бинатының құрылысы жобасын жүзеге 
асыруды аяқтау;

Қармақшы ауданында «Қармақшы 
құс» ЖШС-ның құс фабрикасын салу 
мен Қызылорда қаласында «Самұрық 
құс» ЖШС құс фермасын кеңейту жоба-
ларын іске асыруды аяқтау.

Экспортталатын агроөнеркәсіп ке-
шені тауарларының түрін, әсіресе өңдеу 
кәсіпорындарының өнімдерін арттыру 
бойынша шаралар қабылдау (күріш, ба-
лық, ет, бақша, көкөніс).

Өндірістік негізде суды үнемдеу 
технологияларын пайдалану арқылы 
көкөніс және бақша дақылдарын өсіруді 
ұйымдастыру;

Шиелі ауданында 20 жылыжай 
құрылысын салуды ұйымдастыру;

«Сыбаға» бағдарламасы аясында шет 
елдерден ет бағытында кем дегенде 1250 
бас асылтұқымды ірі қара малын сатып 
алуға және шаруа қожалықтар арқылы 
осы бағдарлама аясында 60 мың бас қой 
сатып алуға «КазАгро» ҰБХ» АҚ-ның 
қаржы инс титуттарына сұраныс беруді 
ұйымдас тыру;

қолда бар мүйізді ірі қара малы ана-
лығының 62,9 пайызын, қойдың 34,5 
пайызын тұқым түрлендіру жұмыстары-
на қатысуды ұйымдастыру;

балық, етті-сүтті және көкөніс өнім-
дерін өңдеуді дамыту үшін өңдеу кәсіпо-
рындарын ашуды ұйымдастыру.

ауыл шаруашылығы техникала-
ры паркін жаңалау бойынша жұмысты 
жалғастыру;

басым дақылдарды, тыңайтқыш және 
гербицидтердің құнын арзандату, ауыл 
шаруашылығы тауар өндірушілеріне су 
жеткізу қызметінің құнын, асылтұқым-
ды мал шаруа шылығын дамыту, мал 
шаруашылығы өнімдерінің өнімділігін 
және сапасын арттыруды субсидиялауды 
жалғастыру;

мақсаты бойынша пайдаланылмай-
тын немесе заңнаманы бұза отырып пай-
даланылып,  мемлекет меншігіне қай-
тарылған жерлерді  ауыл шаруашылық 
айналымына қайта енгізу шараларын  
жалғастыру;

босалқы жер қорынан ауыл шаруа-
шылығы жерлерін айналымға тарту бой-
ынша жұмыстарды жалғастыру.

Пайдаланылмай жатқан жерлерді 
анықтау бойынша тексеру (түгендеу) 
жөнінде ұсыныстар және жер кадаст-
рының процестерін цифрландыруды 
көздейтін «Жылжымайтын мүліктің 
бірыңғай мемлекеттік кадастры» ақпа-

раттық жүйесін әзірлей отырып, барлық 
ауыл шаруашылығы жерлеріне аудит 
және жер кадастрына цифрландыруды 
жүргізу.

Қазақстан Республикасы Ауыл ша-
руашылығы министрлігімен ауыл шару-
ашылығына арналған жерлерді сату мен 
жалға беруге мораторий жөніндегі мәсе-
лені пысықтау.

Мелиоративтік жағдайды жақсар-
ту және суармалы жер ауданын ұлғайту 
бойынша жұмыстарды жалғастыру.

Су ресурстарының, ирригациялық 
жүйелердің,  сумен жабдықтау ин-
фрақұрылымының толық аудитін жүр-
гізіп, оларды жөндеу мен жаңғырту, сон-
дай-ақ, жаңа суармалы жерлерді айна-
лымға қосу бойынша шаралар кешенін 
әзірлеу.

Мақсаты бойынша пайдаланылмаған 
немесе Қазақстан Республикасы заңна-
масын бұза отырып пайдаланылатын 
барлық ауыл шаруашылығы жерлерін 
мемлекет меншігіне қайтаруға бақылау-
ды күшейту.

Еңбекпен қамту және 
әлеуметтік қорғау

Жұмыссыздық деңгейін 4,7 пайыз ға 
дейін ұстап тұру бойынша шаралар қа-
былдау;

Жастар жұмыссыздық деңгейін 4,4 
пайыздан асырмау бойынша шаралар 
қабылдау;

12844 өзін-өзі жұмыспен қамты-
ғандар мен жеке қосалқы шаруа шылықта 
жұмыс істейтін азаматтардың Бірыңғай 
жиынтық төлемін төлеу бойынша шара-
лар қабылдау;

Қызылорда облысының 2019-2021 
жылдарға арналған Әлеуметтік карта-
сын әзірлеу.

Жаңа бизнес идеяларға 2662 грант 
берілуін ұйымдастыру.

Әлеуметтік келісім-шарт негізін-
де жаңа форматтағы атаулы әлеуметтік 
көмек алатын еңбекке қабілетті отбасы 
мүшелерін жұмыспен қамтуға жәрдем-
десудің белсенді шараларымен қамтама-
сыз ету.

Атаулы әлеуметтiк көмектің бөлі-
нуіне бақылауды күшейту және алаяқ-
тық пен сыбайлас жемқорлық фактілері 
анықталған жағдайда тиісті материал-
дарды құқық қорғау органдарына жол-
дау.

Қызылорда облысында мүгедек-
тердің құқықтарын қамтамасыз ету және 
өмір сүру сапасын жақсарту жөнінде-
гі Жол картасының жүзеге асырылуын 
қамтамасыз ету;

модернизациялау нәтижесінде қыз-
меткерлер санының өзгеруі мүмкін об-
лыстың ірі кәсіпорындарындағы қыз-
меткерлерінің ағынын басқару Жол кар-
тасының жүзеге асырылуын қамтамасыз 
ету;

Қызылорда облысындағы егде 
жастағы азаматтар үшін лайықты өмір 
сүру сапасын арттырудың 2018-2020 
жылдарға арналған Кешенді жоспары-
ның жүзеге асырылуын қамтамасыз ету;

мекемелер мен кәсіпорындарға Қа-
зақстан Республикасының Еңбек ко-
дексіне енгізілген өзгерістер мен то-
лықтырулар туралы құқықтық түсіндір-
ме жұмыстарын жүргізуді қамтамасыз 
ету;

аймақ кәсіпорындарында еңбекті 
қорғауды жақсарту және қауіпсіздікті 
арттыру бойынша қосымша шаралар қа-
былдауды қамтамасыз ету;

әлеуметтік әріптестік, әлеуметтік 
және еңбек қатынастарын реттеу бо-
йынша облыстық үшжақты комиссия-
ның отырыстарын тоқсанына кемінде 1 
реттен өткізу.

Мүдделі органдармен бірлесе оты-
рып, еңбек заңдылықтарының бұзылу 
фактілеріне, әсіресе, облыстың кәсіпо-
рындары мен ұйымдарында жалақының 
уақытылы төленбеуіне жедел әрекет ету.

Шетелдік компаниялардың Қа-
зақстан Республикасының азаматтары 
болып табылатын жұмысшыларының 
еңбек жағдайлары мен жалақыларына 
талдау жүргізіп, шетел жұмыс күшін 
тартатын кәсіпорындарда шиеленістің 
алдын алу және болдырмау жөніндегі 
іс-шаралар жоспарын әзірлеу.

Облыстық кәсіподақ комитетімен 
бірлесіп облыс кәсіпорындарында 
ұжымдық келісім-шарттардың жаса-
луын және орындалуына мониторинг 
жүргізуді қамтамасыз ету.

Кем дегенде 12 мың тұрақты жаңа 
жұмыс орындарын құруға ықпал жасау-
ды жалғастыру;

бос орындарға ай сайын жәрмеңке-
лер өткізуді жалғастыру;

нәтижелі жұмыспен қамтуды және 
жаппай кәсіпкерлікті дамытудың                                 
2017-2021 жылдарға арналған «Еңбек» 
мемлекеттік бағдарламасын жүзеге асы-
руды жалғастыру;

Қызылорда облысы бойынша 2018-
2019 жылдарға арналған «Бейресми жұ-
мыспен қамтылған халықты заңдастыру, 
экономикаға және міндетті медицина-
лық сақтандыру жүйесіне тарту» Жол 
картасының жүзеге асырылуын қамта-
масыз ету;

Қазақстан Республикасы заңнама-

ларымен қарастырылған аз қамтылған 
азаматтарға әлеуметтік жәрдемақының 
уақытылы және толыққанды төленуін 
жалғастыру;

студенттерге төленетін әлеуметтік 
көмек бойынша жұмыстарды жүргізуді 
жалғастыру (облыс әкімінің гранты);

мүмкіндігі шектеулі тұлғалар үшін 
елді мекендерде «кедергісіз ортаны» 
құру бойынша шаралар қабылдауды 
жалғастыру;

жалақысы аз төленетін жұмыскер-
лердің жалақысын көтеру бойынша ірі 
кәсіпорындармен түсіндірме жұмыс-
тарын жүргізуді жалғастыру;

облыстағы кәсіпорындарда қызмет-
керлердің жаппай жұмыстан босатылуы-
на жол бермеу мақсатында, қызметкер-
лердің еңбек шарттары мен құқықтарын 
сақтау жөніндегі меморандумдарға қол 
қою және орындалуы бойынша жұмыс-
тарды жалғастыру.

«Жұмыс орындарын ашуды мони-
торингілеудің интеграциялық картасы» 
автоматтандырылған жүйесінің толым-
дылығын қамтамасыз ету.

Экономика салаларын 
цифрландыру мен жобалық 

менеджмент аясында 
жобаларды жүзеге асыру
Цифрлық технологияларды дамыту 

мақсатында, мемлекеттік қызмет сапа-
сын арттыру мен қолжетімділігін қамта-
масыз ету үшін:

электрондық түрде алынған қызмет-
тердің үлесін 45 пайызға дейін арттыру 
бойынша жұмыстарды күшейтуді қамта-
масыз ету;

тұрғындардың цифрлық сауаттылық 
деңгейін 80 пайызға дейін арттыруды 
қамтамасыз ету;

білім беру саласына жұмысқа орна-
ластырудың электрондық жүйесін ен-
діруді қамтамасыз ету;

объектілерді тану функциясымен 
бейнекамералар және жол қозғалысы 
ережелерін тіркеудің автоматтанды-
рылған құралдары арқылы қоғамдық қа-
уіпсіздікті қамтамасыз ету;

«Бірыңғай 112 кезекші-диспетчерлік 
қызметін» облыс аудандарында ендіруді 
қамтамасыз ету.

Тегін тасымалдауды ұсыну, ла-
герьлерде демалу үшін жолдама беру, 
проактивті негізде жалпы орта білім 
беру ұйымдарына құжаттар қабылдау 
мен тегін тамақтануды ұсыну бойынша 
мемлекеттік қызметтерді көрсетуді ен-
діруді қамтамасыз ету;

тұрғындардың өмір сүру сапасы 
мен әл-ауқатын арттыру үшін «Smart 
Qyzylorda» мобильді қосымшасын ен-
гізуді қамтамасыз ету;

«Битрикс-24» жобалық басқару ақпа-
раттық жүйесіндегі «Ауыл – ел бесігі»  
жобасын жүзеге асыру аясында аймақ 
жобаларының жүзеге асырылуына уақы-
тылы мониторинг жүргізу.

Жобалық басқару аясында «Өңдеу 
өнеркәсібі мен тау-кен секторының жеке 
салаларын базалық индустрияландыру», 
«Экспортқа бағытталған кәсіпорындарға 
қолдау көрсету», «Жылу-энергетикалық 
кешенді дамыту» жобасы бойынша, жо-
баларды жүзеге асыруды қамтамасыз 
ету.

Экономиканы жаңғырту мәселелері 
жөніндегі мемлекеттік комиссиямен 
бекітілген орталық мемлекеттік орган-
дардың салалық және тікелей бағыттары 
аясындағы денсаулық сақтау саласында 
аймақтан ұсынылған бастамалардың жү-
зеге асырылуын қамтамасыз ету;

мүгедектердің қоғамдық бірлестік-
терін және мүгедектердің қоғамдық 
бірлестіктері құрған ұйымдарды қолдау 
аясында тапсырыс берушілердің мемле-
кеттік сатып алуды ұйымдастыру бары-
сында заңнаманың сақталуына монито-
ринг жүргізуді қамтамасыз ету;

тапсырыс берушілердің мемлекет-
тік сатып алуларды жариялау барысын-
да уәкілетті органдармен анықтаған 
бұзушылықтарды барынша азайту мақ-
сатында құқық бұзушылықтар Тізілімі 
бағдарламасының деректер базасын 
кеңінен пайдалануды қамтамасыз ету;

Облыстың бюджеттік бағдарламалар 
әкімшілерімен өткізілетін мемлекеттік 
сатып алуларға мониторинг жүргізу.

Ақпараттық жүйелерді біріктіру, 
цифрлы мобильді құрылғыларды пайда-
лану, денсаулықтың электронды төлқұ-
жатын енгізу, «қағазсыз ауруханаға» өту 
бойынша жұмыстарды жандандыруды 
жалғастыру;

бүкіл облыстағы медициналық ұй-
ымдарда алғашқы медициналық-сани-
тарлық көмектің патронажды қызмет 
көрсетудің жалпы прогрессивті үлгісін 
енгізуді жалғастыру.

«Қызылорда облысының жер қаты-
настары басқармасы» мемлекеттік ме-
кемесі мен «Қызылорда қалалық жер 
қатынастары бөлімі» коммуналдық мем-
лекеттік мекемесі арқылы көрсетілетін 
жер қатынастары саласындағы мемле-
кеттік қызметтерді цифрландыруды ұй-
ымдастыру.

«Бизнестің жол картасы – 2020», 
«Нұрлы жер», «Еңбек» мемлекеттік 

бағдарламалары шеңберіндегі мем-
лекеттік қызметтерді, жер қатынаста-
ры саласындағы рәсімдерді, тұрғын 
үй-коммуналдық шаруашылығындағы 
қызметтерді цифрландыру мәселелерін 
пысықтау.

Қолайлы бизнес климатты 
қамтамасыз ету

Кәсіпкерлік қызметті жандандыру 
үшін қолайлы жағдайларды қамтамасыз 
ету мақсатында 2019 жылы өңірдің әле-
уметтік-экономикалық дамуының драй-
веріне айналатын кәсіпкерлікті қолдау 
бойынша жұмыстар жалғасын табады. 
Осы орайда 2019 жылы:

жұмыссыз және өзін-өзі жұмыспен 
қамтыған азаматтарды, микро, шағын 
және орта бизнес субъектілерін кәсіп-
керлікті дамытуға қатысты мемлекеттік 
және аумақтық бағдарламаларға тартуды 
қамтамасыз ету;

жаппай кәсіпкерлікті дамытудың 
үшжылдық даму кезеңіне кешенді Жол 
картасын әзірлеу және жүзеге асыруды 
қамтамасыз ету;

мемлекеттік бағдарламалар ая-
сында көзделген шағын несиелендіру 
құралдарын пайдалана отырып, ауыл-
дар мен қалаларда кәсіпкерлікті дамы-
ту үшін, әсіресе, кәсібін бастайтындар 
үшін шағын несие ресурстарының қол-
жетімділігін қамтамасыз ету;

кәсіпкерлікті дамыту бойынша 
«Атамекен» Ұлттық кәсіпкерлер пала-
тасымен, «Қызылорда» аймақтық ин-
вестициялық орталығы» микроқаржы 
ұйымы» жауапкершілігі шектеулі серік-
тестігімен, «КазАгро» ҰБХ» акционер-
лік қоғамының қаржы институттарымен 
және басқа да кәсіпкерлікті қолдаудың 
қаржы институттарымен қарым-қатынас 
тәжірибесін жалғастыру;

Жастардың және мүмкіндігі шек теу-
лі азаматтардың кәсіпкерлік бастамала-
рын қолдауды қамтамасыз ету;

түрлі жеке кәсіпорындар мен ме-
кемелер жетекшілерімен іс-шаралар 
(кездесулер, брифингтер, сұхбат) ұйым-
дастыруды қамтамасыз ету; 

әрбір ауылдық округтегі жұмыссыз 
және өзін-өзі жұмыспен қамтыған аза-
маттарды «Нәтижелі жұмыспен қамту 
және жаппай кәсіпкерлікті дамыту» 
бағдарламасының «Бастау бизнес» ком-
поненті бойынша оқыту.

Жас кәсіпкерлер арасында түрлі 
іс-шаралар өткізу (бизнес-стартаптар, 
конкурстар және тағы басқалары).

Жергілікті атқарушы органдардың, 
бизнес-қауымдастық өкілдерінің қаты-
суымен кәсіпкерлік саласындағы өзекті 
мәселелерді тұрақты талқылауды ұй-
ымдастыру.

«Бизнестің жол картасы – 2020» биз-
несті қолдау мен дамытудың бірыңғай 
бағдарламасы және «2017-2021 жыл-
дарға арналған нәтижелі жұмыспен 
қамту және жаппай кәсіпкерлікті дамы-
ту бағдарламасы» аясында кәсіпкерлік 
негіздеріне оқытуды ұйымдас тыру.

Бизнесті жүргізудің шарттарын жақ-
сарту мақсатында «бір терезе» қағидасы 
бойынша қызметтер көрсетуді жалға-
стыру.

Ішкі туризмді дамыту, салауатты өмір 
салтын насихаттау және жасөспірімдер 
мен жастардың патриоттық тәрбиесін 
дамыту мақсатында Дүниежүзілік ту-
ризм күніне арналған облыстық туристік 
фестиваль ұйымдас тыру.

Аймақта балалар-жасөспірім ту-
ризмін дамыту мақсатында «Өз еліңді 
таны!» акциясы аясында «Менің Ота-
ным – Қазақстан» облыстық туристік 
слетін ұйымдастыру.

«Қазалы құм» жауапкершілігі шек-
теулі серіктестігі, «БИС-КZ-Қиыршық 
тас» жауапкершілігі шектеулі серіктес-
тігі, «Мұхтар Н.К. - 2009» жауапкершілі-
гі шектеулі серіктестігі, «Алтын қамба» 
сауда-логистикалық кешені» жауапкер-
шілігі шектеулі серіктестігі, «Мыңбұлақ 
Dolomit Group» жауапкершілігі шектеулі 
серіктестігі нысандарын жекешелен-
діруді қамтамасыз ету.

Тарифтік саясат және бірінші 
кезектегі тауарларға бағаны 

тұрақтандыру
Баға тұрақтылығын сақтау мақса-

тында табиғи монополиялар субъек-
тілері тарифтерінің негізсіз өсуіне жол 
бермеу, коммуналды қызметтерге тариф-
терді көтеруді белгіленген инфляция ко-
ридоры шеңберінде жүргізу.

Аймақтың агроөнеркәсіп кешенімен 
өндірілген өнімдерді сату жүйесін қа-
лыптастыру мақсатында «Агробиржа» 
электрондық сауда алаңы арқылы та уар 
өндірушілер өнімдерін жариялауды ұй-
ымдастыру, сайтты толықтыру, мобильді 
қосымшаны жетілдіру.

Бөлшек саудадағы азық-түлік емес 
тауарлар мен жанар-жағармай бағала-
рына күн сайын мониторинг жүргізуді 
қамтамасыз ету және заңдылықпен көз-
делген барлық шараларды пайдалана 
отырып бағаның негізсіз өсуіне тосқа-
уыл қою.

2019 жылға арналған Қызылорда облысы әкімінің 
бірінші кезектегі Іс-қимыл жоспары

«Қазақстан Республикасындағы жер гілікті мемле-
кеттік басқару және өзін-өзі басқару туралы» Қазақстан 
Рес публикасының 2001 жылғы 23 қаңтардағы Заңының 
37-бабының 1-тармағына сәйкес Қызылорда облысы-
ның әкімдігі ҚАУЛЫ ЕТЕДІ:

1. «2019 жылға арналған Қызылорда облысы әкімінің 
бірінші кезектегі  Іс-қимыл жоспары туралы» Қызылор-
да облысы әкімдігінің 2019 жылғы 5 ақпандағы №1321 
қаулысына келесі өзгерістер мен толықтырулар енгізіл-
сін:

аталған қаулының 1, 2-қосымшалары осы қаулының 
1, 2-қосымшаларына сәйкес редакцияда жазылсын.

2. Осы қаулының орындалуын бақылау Қызылорда 
облысы әкімінің орынбасары Б.Д.Жахановқа жүктел-
сін.

3. Осы қаулы қол қойылған күнінен бастап күшіне 
енеді және жариялауға жатады.

Қызылорда 
облысының әкімі                                        Қ. Ысқақов

«2019 жылға арналған Қызылорда облысы әкімінің бірінші кезектегі Іс-қимыл жоспары туралы» 
Қызылорда облысы әкімдігінің 2019 жылғы 5 ақпандағы №1321 қаулысына өзгерістер мен толықтырулар енгізу туралы

7 бет

Қызылорда облысы әкімдігінің 2019 жылғы 05 қыркүйектегі №54 қаулысы

Қызылорда облысы әкімдігінің 2019 жылғы «05» қыркүйектегі № 54 қаулысына 1-қосымша
Қызылорда облысы әкімдігінің 2019 жылғы «5» ақпанындағы  №1321  қаулысына 1-қосымша

Азық-түлік тауарларының тұрақ-

тандыру қорын қалыптастыруды және 
олардың әлеуметтік дүкендері мен басқа 
да сауда орындары арқылы сатылуын 
жалғастыру;

облыс орталығында заманауи фор-
маттағы сауда нысандарын құру бо-
йынша жұмыстарды жалғастыру.

Әлеуметтік дүкендер желісін кеңей-
ту бойынша шаралар қабылдау.

Әлеуметтік маңыздағы азық-түлік 
тауарларына бағаны тұрақтандыру бой-
ынша шараларға қатысатын сауда субъ-
ектілерін қаржыландыру механиз мін 
қолдануды жалғастыру.

Адами капиталды дамыту
(білім, денсаулық сақтау, 

спорт, мәдениет, этносаясат, 
қоғамдық тәртіп және 

басқалары)

Білім
Білім адами капиталдың ең маңыз ды 

құрамдас бөлігі болып табылады.
Білім жүйесінің жұмысын одан әрі 

жетілдіру айқындаушы басымдық болуы 
қажет, әсіресе өзіндік білім беру дағ-
дысын дамыту, мектепке дейінгі білім 
беруде балаларды әлеуметтік дамыту, 
мұғалімдерді оқыту және олардың білік-
тілігін арттыру. Осы орайда 2019 жылы:

2020 жылдың 1-ші қыркүйегіне 
мектепке дейінгі және орта білім беру 
ұйымдарын    100 пайыз бейнебақылау 
жүйесімен қамтамасыз ету;

«Smart city» тұжырымдамасы аясын-
да «Білім беру» бағыты бойынша функ-
ционал деңгейін кем дегенде 70 пайызға 
арттыруды қамтамасыз ету;

бірінші сыныпқа балалар қабылдау-
дың автоматтандырылған жүйесін енгі-
зу.

Орта білім берудің жаңа мазмұнына 
өту шеңберінде мемлекеттік мектептер-
де Назарбаев зияткерлік мектептерінің 
тәжірибесін тарату жұмыс тарын жал ғас-
тыру;

қатысушылардың ақпараттық бі лік-
тілігін дамыту мақсатында «Ақ параттық 
Қазақстан» мемлекеттік бағдарламасы 
аясында кеңжолақты интернетті енгізуді, 
мектептерді бейне жабдықтармен қамта-
масыз ету бағытындағы жұмыстарды 
жалғастыру, «Smart city» тұжырымдама-
сына сәйкес білім беру функциясы және 
технология лар арасында өзара байланы-
сты қолдануды жалғастыру;

«Robo Fest-2019» балалар фести-
валін өткізуді жалғастыру;

Орта мектептер, колледждер мен 
жоғары оқу орындарының үздік мұға-
лімдерінің бейне-сабақ және бейне-лек-
цияларын ғаламтор желісіне орналасты-
ру жұмыстарын жалғастыру;

2019 жылдан бастап 10-11 сыныптар-
да кезең-кезеңімен ағылшын тілі пәніне 
көшу жұмыстарын жалғастыру;

категориялардың ара жігін ұлғайта 
отырып мұғалімдердің еңбек ақысын 30-
дан 50 пайызға дейін арттыратын ұлт-
тық біліктілік тесті негізінде мұғалімдер 
үшін біліктілік деңгейі және өсімін еске-
ретін педагогикалық біліктілік санаты-
ның жаңа жүйесі бо йынша үлесін арт-
тыру жұмыстарын жалғастыру;

оқушылар сарайлары базасында бар-
лық қажетті инфрақұрылымы бар бала-
лар технопарк және бизнес-инкубатор-
лар желісін құру жөніндегі жұмыс тарды 
жалғастыру;

«Баршаға арналған тегін кәсіп тік-
техникалық білім беру» бағдарламасы 
бойынша жұмыстарды жалғастыру;

техникалық және кәсіптік білім беру 
ұйымдарында «WorldSkills Qazaqhstan» 
чемпионатына аймақтық іріктеу тур-
нирін өткізу жұмыстарын жалғастыру;

техникалық және кәсіптік білім беру 
ұйымдарында дуалды білім беруді ен-
діру жұмыстарын жалғастыру;

техникалық және кәсіптік білім беру 
ұйымдарында модульді білім беру жұ-
мыстарын жалғастыру;

«Қызылорда қаласының сол жаға-
лауында 320 орындық балабақшаның 
құрылысын салу және пайдалануға 
беру» жобасын жүзеге асыруды жалғас-
тыру;

«Қызылорда қаласының «Арай» 
шағын ауданында 280 орындық бала-
бақшаның құрылысын салу және пайда-
лануға беру» жобасын жүзеге асыруды 
жалғастыру;

Арал ауданының Сексеуіл кентін-
дегі №231 орта мектеп ғимаратына 100 
орындық қосымша құрылыс салуды 
жалғастыру.

Мектепке дейінгі білім беру сапасын 
арттыру бойынша, оның ішінде бірыңғай 
біліктілік талаптарын, ұлттық біліктілік 
тестін ендіру, тәрбиешілердің және мек-
тепке дейінгі ұйымдардың басқалай жұ-
мыскерлерінің еңбекақы жүйесін қайта 
қарау шараларын көздейтін Жол карта-
сын әзірлеу және бекіту.

Білім берудің барлық деңгейінде 
математикалық және жаратылыстану 
ғылымдарын оқыту сапасын күшейту 
бойынша іс-шаралар жүргізу.

Жас ұрпақты патриоттыққа тәрбие-
леуге және қоғамдық санасын қалып тас-
тыруға ықпал ететін іс-шаралар өткізу 
және «Рухани жаңғыру» бағдарламасы 
аясында оларды 2019 жылдың аймақтық 
жоспарына енгізу.

Қызылорда қаласының Жаппасбай 
батыр көшесі бойында 600 орындық 
мектеп құрылысын аяқтау.

Денсаулық сақтау
Денсаулық адамның физикалық және 

танылым дағдысын дамыту үшін қажет. 
Осы орайда азаматтардың ден сау лығын 
одан әрі жақсарту мақсатында:

Жаңақорған ауданының Нәлібаев 
елді мекенінде 1 фельдшерлік-акушер-
лік бекет ғимаратын сатып алуды;

5 медициналық бекет ғимаратын са-
тып алуды, оның ішінде: Арал ауданы-
ның Сазды, Ақбай, Тастақ елді мекен-
дерінде – 3, Жаңақорған ауданының Та-
лап стансасында және Қандықұдық елді 
мекенінде – 2;

кем дегенде 600 дәрігерді, 1877 орта 
буын медицина қызметкерін біліктілігін 
арттыруға жіберуді;

ана өлім-жітімі нысаналы индикато-
рын 2 пайызға, сәби өлім-жітімі көрсет-
кішін 2 пайызға, қан айналым жүйесі ау-
рушаңдығы көрсеткішін 117,87-ге дейін, 
туберкулезбен аурушаңдық көрсеткішін 

52,3-ке дейін, жалпы өлім-жітім көр-
сеткішін 5,61-ге дейін және қатерлі ісік 
аурушаңдығы көрсеткішін 0,1 пайызға 
дейін төмендетуді қамтамасыз ету.

Барлық факторлар бойынша өлім-
жітімнің төмендеуі арқылы өмір сүру 
ұзақтығын 72,8 жасқа дейін арттыруды 
қамтамасыз ету.

Қан айналым жүйесі аурушаңдығы 
профилактикасы жөніндегі облыстық 
бағдарламаны жүзеге асыруды қамтама-
сыз ету.

Аурушаңдықты басқару бағдарлама-
сына қатысатын диспансерлік есептегі 
пациенттерді 20 пайызға жеткізуді ұй-
ымдастыру.

Шиелі ауданының Шиелі қыс-
тағында 150 орынға арналған аудандық 
аурухана құрылысын аяқтау.

Жалағаш ауданында 100 төсекке 
арналған орталық аудандық аурухана 
құрылысын бастау. 

Қазалы ауданында 250 келушіге ар-
налған емхана құрылысы мәселесін пы-
сықтау. 

«Халық денсаулығы және денсаулық 
сақтау жүйесі туралы» Кодекс жобасы 
шеңберінде Қазақстан Республикасы 
Денсаулық сақтау министрлігіне меди-
цина қызметкерлерінің жалақысын кө-
бейту, сондай-ақ, олардың еңбек жағдай-
ларын жақсарту мәселелері бо йынша 
ұсыныс енгізу. 

Қазақстан Республикасы Денсаулық 
сақтау министрлігіне міндетті әлеумет-
тік медициналық сақтандыру жүйесін 
енгізу мерзімдері бойынша ұсыныс ен-
гізу.

Спорт
Спорт адами капиталды жақсарту-

дың маңызды компоненттерінің бірі бо-
лып табылады.

Осыған орай, халықты дене шы-
нықтыру және спортпен жүйелі түрде 
айналысумен қамтуды 29 пайызға дейін 
жеткізу.

Балалар-жасөспірімдер спорт мек-
тептерінде, дене шынықтырудың спорт 
клубтарында дене шынықтыру және 
спортпен айналысатын 7-18 жастағы ба-
лалар мен жасөспірімдерді жалпы бала-
лар мен жасөспірімдер санынан қамтуды 
15 пайызға дейін жеткізу.

«Жалаңтөс баһадүр Сейітқұлұлы 
атындағы облыстық мамандандырыл-
ған олимпиадалық резерв мектеп-ин-
тернат-колледжі» коммуналдық мемле-
кеттік мекемесінің ғимаратын күрделі 
жөндеуден өткізу.

Қызылорда қаласындағы Ғ.Мұратба-
ев атындағы орталық стадионды қайта 
жаңғырту жұмыстарын аяқтау.

Мәдениет
Мәдениет халықтың тарихи естелі-

гі, адам тіршілігінің өзіндік тәсілі және 
адамның шығармашылық тұрғыдан 
өзін-өзі танудың универсалды тәсілі бо-
лып табылады.

Осы орайда 2019 жылы:
Босния-Герцеговина мемлекетінде 

өтетін классикалық камералық оркестр-
лердің халықаралық фестиваліне қаты-
суды қамтамасыз ету;

«Евразия кубогі» бал биінің халықа-
ралық турнирін өткізу.

Қазақстанның халық жазушысы 
Ә.Тәжібаевтің 110 жылдық мерейтойы-
на арналған «Жұлдыз шашқан жырлар» 
атты поэзия кешін;

«Парасатты поэзия» халықаралық 
фестивалін;

«Аға ұрпақ өнері – жастарға аманат» 
атты суретшілердің республикалық сим-
позиумын;

«Қорқыт және Ұлы Дала сазы» атты 
халықаралық музыкалық өнер фести-
валін; 

Қазақстанның Өзбекстандағы жылы 
аясында Ташкент қаласында Н.Бекежа-
нов атындағы қазақ музыкалық драма 
театрының қойылымын және жергілікті 
суретшілердің көрмесін, Навои қала-
сында Қызылорда облысы өнер шебер-
лерінің концертін ұйымдастыру;

Сығанақ, Жанкент, Сортөбе, Қыш 
қала қалашықтарына археологиялық 
қазба жұмыстарын жалғастыру;

Шиелі ауданының Тартоғай елді 
мекенінде 150 орындық ауылдық клуб 
құрылысын аяқтау.

Қазалы ауданының Әйтеке би кентін-
де 600 орындық мәдениет үйі құрылы-
сын жалғастыру;

Арал ауданының Шижаға елді ме-
кенінде 100 орындық ауылдық клуб 
құрылысын жалғастыру.

Қызылорда облысының тарихи-мә-
дени мұраларын қорғау және пайдалану 
жөніндегі ғылыми-әдістемелік Кеңестің 
кезекті отырысын өткізу.

Этносаясат
Этносаясат саласында басымды 

бағыт болып азаматтық принципке, 
«Мәңгілік ел» жалпыұлттық патриоттық 
актіде, «Болашаққа бағдар: қоғамдық 
сананы жаңғырту» және «Ұлы даланың 
жеті қыры» атты Мемлекет Басшы-
сы Н.Ә. Назарбаевтың бағдарламалық 
мақалаларының құндылықтарына негіз-
делген қазақстандық біртұтастық пен 
бірлікті нығайту мен дамыту айқындал-
ды.

Осыған орай, 2019 жылы:
«Сыр елі – достық мекені» атты эт-

ностардың мәдени күндері жобасы ая-
сында  іс-шаралар өткізу;

облыстың елді мекендерінде және 
аудан орталықтарында Қазақстан халқы 
облыстық ассамблеясының ақпарат-
тық-насихаттық тобының кешенді іс-ша-
раларын өткізу;

«Рухани қазына» кіші бағдарламасы 
аясында «Ұлы дала Елі тарихы» тари-
хи-танымдық экспедициясын өткізу;

«Туған жер» кіші бағдарламасы ая-
сында қайырымдылар мен меценаттар-
дың ІІІ облыстық форумын өткізу;

«Мың бала» мәдени- ағарту респуб-
ликалық жобасының аймақтық кезеңін 
өткізу;

Қазақстан Республикасының Пре-
зиденті Н.Ә.Назарбаевтың қоғамдық 
келісім мен жалпыұлттық бірліктің қа-
зақстандық моделіне арналған ғылыми 
жобалар конкурсын өткізу;

«Қазақтану» жобасы аясында іс-ша-
ралар өткізу;

«Қызылорда облысының әлеу-
меттік-экономикалық, қоғамдық-сая-
си жағдайын ақпараттық сүйемелдеу 

жөніндегі Медиа жоспарға» сәйкес 
қолданыстағы бағдарламалар аясында 
мемлекеттік қолдаудың құралдары мен 
тетіктері туралы ақпараттық-түсіндіру 
жұмыстарын кең көлемде өткізу.

Үштілділікті ілгерілету бағытында 
тұрақты түрде жұмыстар жүргізу, оқыту 
курстарын ұйымдастыру, іс-шаралар өт-
кізуді қамтамасыз ету.

Қазақстан Республикасының Пре-
зиденті Н.Ә.Назарбаевтың «Болашаққа 
бағдар: қоғамдық сананы жаңғырту» 
бағдарламалық мақаласын ақпараттық 
сүйемелдеу бойынша жұмыстар жүр-
гізуді қамтамасыз ету.

Қазақстан Республикасының Пре-
зиденті Н.Ә.Назарбаевтың «Қазақстан-
дықтардың әл-ауқатының өсуі: табыс 
пен тұрмыс сапасын арттыру» атты 
Қазақстан халқына арнаған Жолда-
уын ақпараттық сүйемелдеу бойынша 
жұмыс тарды ұйымдастыру.

2017-2021 жылдарға арналған нәти-
желі жұмыспен қамту және жаппай 
кәсіпкерлікті дамыту бағдарламасы ту-
ралы ақпараттық-түсіндірме жұмыстар-
ды ұйымдастыру.

Халықпен коммуникацияның тиімді 
жүйесін орнату мақсатында халықпен ті-
келей кері байланысқа арналған тұрақты 
жұмыс істейтін алаңшалардың қолда-
нысын қамтамасыз ету, мемлекеттік 
қызметшілердің әлеуметтік желідегі жұ-
мысын жандандыру, «назар аударатын 
мемлекет» тұжырымдамасына көшуді 
қамтамасыз ету.

Қоғамдық тәртіп
Қызылорда облысының Ішкі істер 

департаментінің әскери және арнайы 
дайындығы бойынша оқу-жаттығу по-
лигонының құрылысын аяқтау.

Қоғамдық орындар мен көшелерде 
қауіпсіздікті қамтамасыз ету мақсатында 
орын алатын қылмыстарға үнемі мони-
торинг жүргізу, қылмыс тардың ең көп 
орын алатын аймақтарына күзет санда-
рын барынша бөлу, шолу жұмыс тарын 
жүргізу.

10 мың халыққа шаққанда қылмыс-
тылық деңгейін 130 бірліктен асырмау-
ды қамтамасыз ету.

Жол қауіпсіздігін қамтамасыз ету 
мақсатында жүргізушілер арасында жол 
жүру ережесін бұзудың алдын алу.

100 зардап шеккен адамға шаққан-
дағы жол-көлік оқиғаларынан қайтыс 
болғандар санын 18,5 бірлікке дейін 
төмендету. 

Мемлекеттік-жекешелік 
әріптестікті дамыту және 

тікелей инвестицияларды, 
оның ішінде халықаралық 
қаржы ұйымдары арқылы 

тарту
Инвестициялар және жаңа техноло-

гиялар тарту мақсатында IV халықара-
лық интернет-форумын, XI халықара-
лық «Baikonyr Invest» инвестициялық 
форумын, сонымен қатар іс-шаралар 
роуд-шоуын (шетел, Қазақстан Респуб-
ликасының аймақтарына және тағы 
басқаларына) өткізу.

Қызылорда облысында инвесторлар 
тарту және инвестициялық климатты 
жақсарту бойынша Кеңес отырыстарын 
өткізу.

Басымды салаларда инвестициялық 
жобаларды жүзеге асыратын кәсіпорын-
дарға заңнамалармен көзделген инвести-
циялық преференциялар мен басқа да 
өнеркәсіптік жеңілдіктерді алуға ықпал 
етуді жалғастыру.

Қызылорда облысында өнеркәсіпті 
цифрландыру бойынша Жол картасын 
жүзеге асыруды жалғастыру.

«Қызылорда қаласы әуежайының 
жаңа халықаралық терминалының 
құрылысы» жобасына инвестициялар 
тарту жұмыстарын жалғастыру.

«Қаржылық тұрақтылық» жобалық 
басқару аясында бекітілген егжей-тег-
жейлі Жоспарға сәйкес жоспарланған 
инвестиция көлемін игеруді және ны-
сандарды іске қосуды үйлестіруді ұйым-
дастыру.

Негізгі капиталға тартылған бюджет-
тен тыс қаржылардың номиналды өсімі 
көрсеткішін 105,5 пайыз деңге йінде 
қамтамасыз ету.

2019 жылға арналған Инвестициялар 
тарту бойынша жоспарды жүзеге асыру-
ды қамтамасыз ету.

Еуропалық қайта жаңғырту және 
Даму Банкісімен ынтымақтастық аясын-
да:

Шиелі ауданы және Қызылорда қала-
сының шет аумақтарының электр жүйе-
лерін қайта жаңғырту;

Қызылорда қаласының жылумен 
қамтамасыз ету жүйесін қайта жаңғыр-
ту;

Қызылорда қаласының сумен қамта-
масыз ету және су бұру жүйесін қай-
та жаңғырту жобаларын іске асыруды 
жалғастыру.

Мемлекеттік жекешелік әріптес тікті 
дамыту шеңберінде:

15 дәрігерлік амбулаторияның құры -
лысын жалғастыру;

Қызылорда облысының медицина-
лық мекемелерін медициналық техни-
камен кешенді жабдықтау бойынша 4 
жобаны жүзеге асыруды және «Қызыл-
орда облыстық кеңес беру-диагнос-
тикалық орталығы» шаруашылық жүргі-
зу құқығындағы мемлекеттік коммунал-
дық кәсіпорны базасында «Check-up» 
орталығын медициналық техникамен 
жабдықтай отырып ашуды жалғастыру;

«Қызылорда облысының халқына 
стоматологиялық көмек көрсетуді жетіл-
діру» жобасы бойынша конкурс тық құ-
жаттаманы әзірлеуді жалғастыру;

«Жалағаш ауданы Жалағаш кентін-
дегі дене шынықтыру-сауықтыру ке-
шенін жалға беру» жобасы бойынша 
жеке әріптеспен келісім-шарт жасауды 
қамтамасыз ету;

«Шиелі ауданы Керделі ауылдық 
округінде спорттық кешенді жалға 
беру» жобасы бойынша жеке әріптес пен 
келісім-шарт жасауды қамтамасыз ету.

Мемлекеттік-жекешелік әріптестік 
арқылы:

«Шиелі ауданы Шиелі кентіндегі 
№47, №48, №244 орта мектептері мен 
«Арман» мәдениет үйінің бу қазан-
дықтарын жаңғырту және сервистік қыз-
мет көрсету» жобасын;

«Шиелі ауданы Шиелі кентіндегі 
№127, №219, №270, №47 орта мектеп-
тері мен оқушылар үйінің бу қазан-
дықтарын жаңғырту және сервистік қыз-
мет көрсету» жобасын;

«Арал қаласындағы №62, №220 орта 
мектептерінің бу қазандықтарын жаңғы-
рту және сервистік қызмет көрсету» жо-
басын; 

«Арал қаласындағы мәдениет үйі 
мен аудандық жұмыспен қамту, әлеу-
меттік бағдарламалар және азаматтық 
актілерді тіркеу бөлімі ғимаратының 
бу қазандықтарын жаңғырту және сер-
вистік қызмет көрсету» жобасын жүзеге 
асыруды қамтамасыз ету.

Әлеуметтік нысандардың жылу қа-
зандықтарын қайта жаңғырту және 
сервистік қызмет көрсетудің 7 жобасы 
бойынша жеке әріптестерді айқындау 
жөнінде конкурстардың өтуін қамтама-
сыз ету.

Көлік және тұрғын үй-
коммуналдық инфрақұрылымды 

модернизациялау
(сол жағалауды дамыту және 

басқалары)
Көлік және тұрғын үй-коммуналдық 

инфрақұрылымды  модернизациялаудың 
басты мақсаты – аймақ халқының қыз-
меттердің уақтылы және сапалы ұсы-
нылуына бірдей қол жеткізілуін, со-
нымен қатар инженерлік және көліктік 
қамтуды арттыруды қамтамасыз ету.

Сумен жабдықтау
Қызылорда облысы Жаңақорған ау-

даны Жаңақорған кентіндегі сумен жаб-
дықтау жүйелерін қайта жаңғырту және 
кеңейтуді;

Қызылорда облысы Арал ауданы 
Сексеуіл кентіндегі тұрғын үйлерді су 
құбыры желілеріне қосу құрылысын;

Қызылорда облысы Қазалы ауданы 
Түктібаев елді мекеніндегі тұтынушы-
лар телімдерінің шекарасына су құбыры 
желілері құрылысын;

Қызылорда облысы Жалағаш ауданы 
Жаңадария елді мекеніндегі сумен жаб-
дықтау жүйелерін қайта жаңғыртуды;

Қызылорда облысы Жалағаш ауданы 
Мақпалкөл елді мекеніндегі сумен жаб-
дықтау жүйелерін қайта жаңғыртуды;

Қызылорда облысы Жалағаш ауда-
ны Аққыр елді мекеніндегі сумен жаб-
дықтау жүйелерін қайта жаңғыртуды;

«Қызылорда облысы Қосшыңырау 
ауылдық округі Досан елді мекенінде 
ауыз су желілері» жобасын;

«Қызылорда облысы Қарауылтөбе 
ауылдық округі Қарауылтөбе елді ме-
кенінде ауыз су желілері» жобасын;

«Қызылорда облысы Наурыз кентін-
де ауыз су желілері» жобасын аяқтау;

«Қызылорда облысы Наурыз елді ме-
кеніндегі су бекеті құрылысы» жобасын 
жүзеге асыру;

«Қызылорда облысы Тасбөгет кенті 
Сабалақ елді мекеніндегі сумен жаб-
дықтау жүйелері құрылысы» жобасын 
жүзеге асыру;

«Қызылорда облысы Белкөл кенті 
Бірқазан елді мекеніндегі су бекеті 
құрылысы» жобасын аяқтау.

Қызылорда қаласындағы «Мұнай-
шы» су бекетінен Қорқыт ата көшесіне 
дейінгі су құбыры желілері құрылысын 
қамтамасыз ету.

Қызылорда қаласының Есенова кө-
шесіндегі №17, 17а, 18, 19, 19а, 20, 20а 
тұрғын үйлерінен бастап Абай проспек-
тісі бойындағы №28, 28а, 30, 30, 34, 36 
үйлері, №198 орта мектебі, «Бабас» жа-
уапкершілігі шектеулі серіктестігі, ба-
лабақша ғимараттары, Мұратбаев көше-
сіндегі №17, 15, 15а, 13 тұрғын үйлерді 
қоса №14 кәріздік насостық стансаға 
дейін өзі ағар кәріздік желілерді қайта 
жаңғыртуды қамтамасыз ету.

Қызылорда облысы Шиелі ауданы 
Тартоғай елді мекеніндегі сумен жаб-
дықтау жүйелері және басты су бекеті 
құрылысын бастау.

Қызылорда облысы Шиелі ауданы 
М.Шоқай (Сұлутөбе) елді мекеніндегі 
сумен жабдықтау жүйелері және басты 
су бекеті құрылысын бастау.

Шиелі ауданы Ботабай елді мекенін-
дегі ішкі су құбыры желілері құрылысын 
қамтамасыз ету.

Шиелі ауданы «1 Май» елді мекенін-
дегі ішкі су құбыры желілері құрылысын 
қамтамасыз ету.

Қызылорда қаласының кәріздік-на-
состық стансаларын қайта жаңғыртуды 
және модернизациялауды бастау.

Жылумен жабдықтау
Қармақшы ауданы Ақжар елді ме-

кеніндегі №28 мектептің жылумен жаб-
дықтау жүйелерін қайта жаңғыртуды 
қамтамасыз ету.

Қармақшы ауданы Тұрмағанбет елді 
мекеніндегі №29 мектептің жылумен 
жабдықтау жүйелерін қайта жаңғыртуды 
қамтамасыз ету.

Қармақшы ауданы Жосалы кентіндегі 
№27 мектептің жылумен жабдықтау жүй-
елерін қайта жаңғыртуды қамтамасыз ету.

Қармақшы ауданы Жосалы кентінде-
гі №105 мектептің жылумен жабдықтау 
жүйелерін қайта жаңғыртуды қамтама-
сыз ету.

Қармақшы ауданы Төретам кентіндегі 
№85 мектептің жылумен жабдықтау жүй-
елерін қайта жаңғыртуды қамтамасыз ету.

Қызылорда қаласындағы денсаулық 
және демалыс паркін абаттандыруды 
жалғастыру.

Электрмен жабдықтау
«Қызылорда электр тораптарын та-

рату компаниясы» акционерлік қоғамы-
ның жарғылық капиталын ұлғайту.

Иесіз электр энергетика нысандарын 
коммуналдық меншікке беру жұмыста-
рын жалғастыру.

«Қызылорда қаласындағы ҚС-35/10 
кВ «Комсомол, Залинейная» және «Про-
мышленная» қосалқы стансаларын қай-
та жаңғырту» жобасының жоба-смета-
лық құжаттамасына мемлекеттік сарап-
тама қорытындысын алуды қамтамасыз 
ету.

«Қызылорда қаласындағы ҚС 35/10 
кВ «Қалалық сүт зауыты» және «Си-
ликатная» қосалқы стансаларын қайта 
жаңғырту» жобасының жоба-сметалық 
құжаттамасына мемлекеттік сараптама 
қорытындысын алуды қамтамасыз ету.

«Жылыжай кешенінің құрылысы» 
2,157 гектарлы Қызылорда қаласында 
Испанияның технологиялық жабдықта-
ры тікелей қадағалауымен құрылуы» жо-
басы бойынша электрмен жабдықтауды 
қамтамасыз ету.

Қызылорда қаласындағы Сырдария 
өзенінің сол жағалауын электрмен жаб-
дықтауды аяқтау (1 кезең – 35 кВ).

Қармақшы ауданы Жосалы кентінде-
гі 220/35/10 кВ қосалқы стансасын қайта 
жаңғыртуды бастау.

Газбен жабдықтау
Қызылорда қаласындағы Сырдария 

өзенінің сол жағалауындағы газ тарату 
желілері құрылысын аяқтау (1 кезең – 
2-ші газ тарату қосалқы стансасын ор-
ната отырып 1-ші автоматтандырылған 
газ тарату стансасынан 1,2 мегапаскаль 
жоғары қысымдағы газ құбыры).

Тереңөзек кентінде автоматтанды-
рылған газ тарату стансасын орната оты-
рып, «Бейнеу-Шымкент» магистральді 
газ құбырынан бұрма газ құбырының 
құрылысын аяқтау.

«Шиелі ауданы Шиелі кентінде-
гі индустриалды аймақты газдандыру 
құрылысы» жобасын аяқтау.

Қармақшы ауданы Жосалы кентін-
дегі газ жеткізу құбырлары мен квар-
талішілік газ тарату желілерінің құры-
лы сын бастау.

Сырдария ауданы Тереңөзек кен-
тін дегі газ жеткізу құбырлары мен 
квар талішілік газ тарату желілерінің 
құрылысын бастау.

Арал ауданы Жақсықылыш кентін-
дегі газ жеткізу құбырлары мен квар-
талішілік газ тарату желілерінің құрылы-
сын бастау.

«Қазалы ауданының Қазалы қаласын 
газдандыру» жобасының мемлекеттік 
сараптамасымен қоса жоба лау-сметалық 
құжаттамасын әзірлеу.

Көлік және жолдар
Жақсы және қанағаттанарлық жағ-

дайдағы облыстық және аудандық маңы-
зы бар автомобиль жолдарының үлесін 
64 пайызға жеткізу.

Қалаішілік маршруттарға арналған 
электрондық билет жүйесін енгізу бо-
йынша жұмыстарды жүргізу.

автомобиль жолдарын жөндеуге және 
салуға республикалық бюджеттен мақ-
сатты трансферттерді ұлғайту бойынша 
Қазақстан Республикасы Индустрия және 
инфрақұрылымдық даму министрлігімен 
жұмыс жүргізу.

Қазалы ауданының «Қазалы-Көла-
рық-Бекарыстан би-Жаңақұрылыс» ав-
томобиль жолының 33 шақырымындағы 
Әлсейіт учаскесіндегі Сырдария өзені 
арқылы өтетін көпір өткелін салуды 
жалғастыру.

Қызылорда қаласындағы Сырдария 
өзенінің сол жағалауындағы қозғалысы 
реттелетін жалпы қалалық маңызы бар 
Мұратбаев көшесі бойындағы  бұрыннан 
бар көпірден «Батыс Еуропа-Батыс Қы-
тай» автотрассасына дейін магистральді 
көше жолдарының құрылысын жалғас-
тыру;

Қызылорда қаласындағы Сырда-
рия өзенінің сол жағалауындағы қорға-
ныс бөгетінің жанындағы ұзындығы 7,5 
шақырым қозғалысы реттелетін (ІІ ка-
тегориялы) жалпы қалалық маңызы бар 
магистральді көшенің жол құрылысын 
салуды жалғастыру;

Жалағаш ауданындағы 0-27 шақырым 
облыстық маңызы бар «Жалағаш-Жоса-
лы» автомобиль жолын орташа жөндеуді 
жалғастыру;

Қазалы ауданындағы аудандық маңы-
зы бар «Қожабақы-Бекарыстан би» ав-
томобиль жолының 25 шақырымындағы 
темірбетонды  көпірді қайта жаңғыртуды 
жалғастыру;

Қазалы ауданындағы аудандық маңы-
зы бар «Қазалы-Көларық-Бек арыс тан 
би-Жаңақұрылыс» 0-33 шақы рым авто-
мобиль жолына  орташа жөндеуді жалғас-
тыру;

Қызылорда облысы аумағында жол 
бойындағы сервис және автотуризм са-
ласындағы көрсетілетін қызмет сапасы 
мен санын арттыру мақсатында «Батыс 
Еуропа-Батыс Қытай» автомагистралі-
нің бойындағы жол бойы сервистік ке-
шендерін дамыту бойынша жұмыстарды 
жалғастыру;

Жаңақорған ауданындағы 0-20 ша қы-
рым облыстық маңызы бар «Қандөз-Көк-
төбе» автомобиль жолын күрделі жөндеу-
ді жалғастыру;

Жаңақорған ауданындағы 0-27 шақы-
рым облыстық маңызы бар «Келінтө-
бе-Қандөз» автомобиль жолын күрделі 
жөндеуді жалғастыру;

Арал ауданындағы 1,2 шақырым 
аудандық маңызы бар «Самара-Шым-
кент-Бекбауыл» автомобиль жолын орта-
ша жөндеуді жалғастыру;

Қазалы ауданындағы (45-76 шақы-
рым) аудандық маңызы бар «Қазалы-Қо-
жабақы-Бозкөл-Кәукей» автомобиль жо-
лына күрделі жөндеуді жалғастыру.

Қызылорда қаласындағы Сырдария 
өзенінің сол жағалауындағы «Шіркейлі» 
арнасы арқылы көпір құрылысын аяқтау;

Арал ауданындағы 15-42,8, 42,8-70,6 
шақырым аудандық маңызы бар «Самара-
Шымкент-Жақсықылыш-Тоқабай- Абай » 
автомобиль жолында орташа жөндеуді 
аяқтау;

Жаңақорған ауданындағы 11 шақы-
рым «Самара-Шымкент-Шалқия» аудан-
дық маңыздағы автомобиль жолын күр-
делі жөндеуді аяқтау; 

Қызылорда қаласындағы Тасбөгет 
кентінің көшелерін күрделі жөндеуді (Ба-
тыршаев, Сырдария, Бакшиев көшелері) 
аяқтау;

Қазалы ауданындағы Әйтеке би 
кентінде Жетес би көшесін орташа жөн-
деуді аяқтау;

Қазалы ауданындағы Әйтеке би 
кентінде Мағзаман әулие көшесін орташа 
жөндеуді аяқтау;

Жалағаш ауданындағы Жалағаш 
кентінде Нысанбай жырау көшесін орта-
ша жөндеуді аяқтау;

Жалағаш ауданындағы Жалағаш 
кентінде Абай көшесін орташа жөндеуді 
аяқтау;

Жалағаш ауданы Жалағаш кентінде 
Бұқарбай батыр көшесін орташа жөнде-
уін аяқтау;

Қызылорда қаласындағы Қазыбек би 
көшесінен Байтұрсынов көшесіне дейін 
Тоқмағамбетов көшесін орташа жөндеуді 
аяқтау.

Жалағаш ауданында «Самара-Шым-
кент-Мәдениет-Мақпалкөл-Жаңата-
лап-Аққыр» автомобиль жолындағы 
оңтүстік коллекторда көпірді қайта 
жаңғыртуды бастау;

Арал ауданындағы 70,6-98,4 шақы-
рым аудандық маңызы бар «Самара-
Шымкент-Жақсықылыш-Тоқабай- Абай» 
автомобиль жолын орташа жөндеу ді 
бастау;

Арал ауданындағы 4,9 шақырым ау-
дандық маңызы бар «Ақлақ-Қаратерең» 
автомобиль жолын орташа жөндеуді 
бастау;

Қазалы ауданындағы 0-2,68 шақырым 
«Самара-Шымкент-Байқожа» аудандық 
маңызы бар автомобиль жолына орташа 
жөндеуді бастау;

Қазалы ауданындағы 0-5 шақырым 
аудандық маңызы бар «Қазалы қаласын-
дағы айналма жол» автомобиль жолына 
орташа жөндеуді бастау;

Қазалы ауданындағы 0-7 шақырым 
аудандық маңызы бар «Әйтеке би-Ба-
сықара-Водокачка» автомобиль жолына 
орташа жөндеуді бастау; 

Қазалы ауданындағы 0-4 шақырым ау-
дандық маңызы бар «Әйтеке би кенті-Қа-
залы қаласы-Шағала» автомобиль жолы-
на орташа жөндеуді бастау;

Қазалы ауданындағы аудандық маңы-
зы бар «Әйтеке би кентіне кіреберіс жол» 
автомобиль жолына орташа жөндеу ді 
бастау;

Қазалы ауданындағы 0-6 шақырым 
аудандық маңызы бар «Әйтеке би кенті 
айналма жолы» автомобиль жолына орта-
ша жөндеуді бастау;

Сырдария ауданындағы 0-8, 13,5-18 
шақырым «Қызылорда-Аэропорт-Қоға-
лыкөл-Шіркейлі» автомобиль жолына 
күрделі жөндеуді бастау;

Сырдария ауданындағы 6 шақырым 
«Бесарық елді мекеніне кіреберіс» авто-
мобиль жолына күрделі жөндеуді бастау;

Шиелі ауданындағы 2,6 шақырым 
аудандық маңызы бар «Самара-Шым-
кент-Майлытоғай» автомобиль жолына 
орташа жөндеуді бастау;

Шиелі ауданындағы 10-17,6 шақырым 
облыстық маңызы бар «Шие лі-Қарғалы-
Байкенже-Жаңақорған» автомобиль жо-
лына орташа жөндеуді бастау;

Қызылорда қаласындағы Махамбет 
елді мекеніндегі 10 көшеге орташа жөн-
деуді бастау;

Қызылорда қаласындағы теміржол 
тұйығы құрылысын аяқтау.

Тұрғын үй құрылысы 
«Нұрлы жер» тұрғын үй құрылы-

сы мемлекеттік бағдарламасы аясында 
жалға берілетін, несиеге берілетін тұрғын 
үйлер құрылысы бойынша жұмыстарды 
жалғастыру;

Қызылорда облысының халқын кол-
жетімді баспанамен қамтамасыз ету 
бойынша 2018-2020 жылдарға арналған 
«Орда» Жол картасының іске асырылуын 
қамтамасыз ету;

барлық көздер есебінен кем дегенде 
720,8 мың шаршы метр тұрғын үйлерді 
пайдалануға беруді қамтамасыз ету.

Аймақтық даму
(облыс пен Байқоңыр 

қаласының елді мекендерін 
дамыту)

Байқоңыр қаласы, сондай-ақ облыс-
тың елді мекендері өңірдің аймақтық 
дамуының басымдықтары болып қала 
береді. Осыған байланысты 2019 жылы 
«Байқоңыр» ерекше еркін экономикалық 
аймақ құру бойынша мәселені пысықтау 
қажет.

Байқоңыр қаласында тұрғын үй 
құрылыстарын салуды жалғастыру;

Байқоңыр қаласындағы су және 
кәріз жүйелерін жаңғыртуды және қайта 
жаңғыртуды жалғастыру;

Байқоңыр қаласында медициналық 
қызмет көрсету жағдайын жақсарту бой-
ынша жұмыстарды жалғастыру;

Қызылорда қаласында тұрмыстық 
қатты қалдықтарды сұрыптау кешені мен 
полигон құрылысын салу және сырт қы 
инженерлік желілерді жеткізуді жалға-
стыру;

Арал теңізінің құрғаған ұлтанында 
фитоорманмелиоративтік жұмыстар жүр-
гізуді жалғастыру;

елді мекендерді аяқ сумен қамтамасыз 
ету мақсатында су шаруашылығы нысан-
дарын тазалау және жөндеу жұмыстарын 
жалғастыру;

тасқын суларды сақтау, жинақтау 
және тарату мақсатында Қызылорда об-
лысында жаңа су қоймаларды салу бой-
ынша жобаларды жүзеге асыру жұмыста-
рын жалғастыру;

тауарлы балық шаруашылығын (аква-
культура) дамыту бойынша жұмыс тарды 
жалғастыру.

2019-2021 жылдарға арналған тіректі 
елді мекендерді дамытудың Жол карта-
сын жүзеге асыру;

2019-2021 жылдарға арналған Төре-
там кенті мен Ақай ауылдық округін озық 
дамытудың Жол картасын жүзеге асыру.

2019 жылға арналған  Қазақстан Рес-
публикасының Премьер-Министрі мен 
облыс әкімі арасындағы Меморандумның 
мүлтіксіз орындалуын қамтамасыз ету;

2016-2020 жылдарға арналған Қызы-
лорда облысының даму бағдарламасының 
негізгі индикаторларының орындалуы-
ның тиімді жүзеге асырылуын қамтама-
сыз ету.

Ауыл әйелдерінің ІІ облыстық фору-
мын өткізу.

Арал қаласында тұрмыстық қатты 
қалдықтарды орналастыру үшін полигон 
салуды бастау.

«Цифрлы Қазақстан» мемлекеттік 
бағдарламасының тұжырымдамасына 
сәйкес  облыстық жобалық кеңсе аясында 
«Қызылорда облысының табиғат пайда-
ланушыларының есебін қабылдау элек-
тронды жүйесін енгізу» жобасын жүзеге 
асыру. 

Аймақта «Халық қатысатын бюджет-
терді» кезең-кезеңімен енгізу және оны 
әзірлеуге жұртшылықты белсенді тарту  
бойынша мәселелерді пысықтау.

Типтік жобаларды пайдалану және 
отандық материалдарды пайдалану бөлі-
гінде техникалық-экономикалық негізде-
ме мен жобалау-сметалық құжаттамаға 
қойылатын талаптарды күшейту есебі-
нен бюджет қаражатына салынатын 
құрылыс объектілерінің құнын төменде-
туді қамтамасыз ету.



Қандөз – облыстың бір қиырындағы ауыл. Қызылқұм-
ның етегіне орналасқан елді мекен бұрын «Түркістан» 
кеңшарының орталығы болды. Қазір Жаңақорған ау-
данына қарасты екі мыңға тарта тұрғыны бар дербес 
ауылдық округ. Қалғансыр, Қашқанкөл атты елді ме-
кендері мен шашыраңқы орналасқан малшы қауымы 
да осы округ есебінде. Орта мектебі, аурухана, поштасы 
бірнеше сауда дүңгіршегі ауыл тұрғындарына қызмет 
етеді. Кеңестік кезде де әлеуметтік қолдаудан кенделеу қа-
лып келген ауыл тұрғындары өзіміз өмір сүріп отырған 
нарықтық уақытта да жоғарыға қарай иек арта бермей, 
көнбістікпен тіршілігін жасап келе жатқан жайы бар. Бірі 
бес-алты тұяғын бағып, енді бірі тары егіп, енді бірі көлік 
жүргізіп дегендей күн көріп келеді. 

АПЫРАЙ, Ә! АДАМДЫҚ АЙНАСЫ

Кәсіпкер жұмысын жүргізу-
де біршама қиындықтарға кезік-
кен соң кәсіпкерлер палатасына 
жүгінді. Палата өз кезегінде 
кәсіпкерге басқарудың жаңа 
әдістерін енгізу, өндіріс техно-
логиялары, құрал-жабдықтар 
мен персоналды оқыту мәселе-
лері бо йынша тікелей өндірісте 
кеңес беру үшін жұмыс тәжіри-
бесі бар жоғары білікті шетел 
маманын шақыртатын «Аға 
сеньорлар» компонентіне қаты-
суды ұсынды.

Бұл компоненттің артық-
шылығы – шетелдік сарапшы-
ларды тарту шығындары рес-
публикалық бюджет есебінен 
өтеледі. Келген маманның жа-
тын орны мен ас-суы, қажет 
болған жағдайда аудармашы-
ның  төлемін кәсіпкер көтереді.  

А.Мұхамеджанова «Аға се-
нь орлар» компонентінің әлеу-
етін қолданып, облыстық кәсіп-
керлер палатасы арқылы түр-
кия лық жоғары білікті маман 
Кенан Йылдырымды шақырды.

– Біз техникаларды Қытай-
дан алдырған болатынбыз. 
Кезінде қытайлық маман құ рал-
жабдықты құрып беру бары-
сында жан-жақты түсіндіруі қа-
жет еді. Алайда аудармашының 
болмауы салдарынан қиын-
дықтар туындап, ол мүмкіндік-
ті пайдалана алмадық. Негізі 
бұл машинадағы инелерді алты 
ай сайын майлап, техниканы 
шашып, қайта жинап тұру керек 
екен. Соның бәрін Кенан мыр-
за көрсетіп жатыр. Түркиялық 
маманмен сөйлесуде де аса қи-
налып жатқан жоқпыз. Себебі 

ұлым Сүлеймен Демирел атын-
дағы колледждің түлегі, – дейді 
цех басшысы Нұрғазы Болтаев. 

Түркиядан арнайы келген 
сарапшы К.Йылдырым – Бурса 
техникалық универститетінің 
профессоры, инженер, тігін 
машинасының құрылымын 
меңгерген кәсіби шебер. Қы-
зылордаға сапары барысында 
сарапшы кәсіпкердің шеберха-
насындағы тігін машиналарын 

жөндеу дің қыр-сырын жұмыс-
шыларға үйретті. Шетелдік 
маман 10 күннің ішінде құрал-
дардың барлығын тазалап, тігу 
дизайнына да өзгерістер енгізіп 
берді. 

– Бұл құрылғылар қолданған 
сайын ескіріп, жарамсыз болып 
қалады. Арасында үнемі қозға-
лыста болатын бөліктері бар. 
Бөліктер үнемі жұмыс жасап 
тұрғандықтан көтеру механизмі 

майланып, машина алаңсыз 
кірлеп қалады. Нәтижесінде 
құрылғы арқылы тігілген өнім-
дер дұрыс шықпайды. Сол үшін 
де тігін машиналарын 6 ай са-
йын жөндеуден өткізіп тұру ке-
рек. Мен осы жолғы сапарымда 
машиналарға жөндеу жұмыс-
тарын жасап, білген тәжіри-
беммен бөлістім. Негізгі талап 
бойынша өндірілетін өнімнің 
жүзден алпысы мақтадан болуы 
керек. Жөндеу жұмыс тарынан 
өзге тігу ережелерін де көрсетіп 
жатырмын, – дейді К.Йылды-
рым. 

Қаламызда бірінші болып 
шұлық тігу өндірісін бастаған 
кәсіпкерге әлі де қиын тұстар 
көп. Сондықтан  түркиялық 
маманның көмегімен қоса, 
өзге өңірлердегі әріптес терімен 
де қарым-қатынас орнатып, 
тәжірибе алмасуда.

Шұлықты халыққа тиімді 
бағада ұсынып отырған кәсіп-
кер болашақта оның ассорти-
ментін көбейтпек.

«СБ» ақпарат.

Құрметті оқырман!
Облыстық «Сыр бойы» және «Ақмешіт 

жастары» газеті жалпыхалықтық латын қарпіне 
үйретуді бастады. Бүгін сабақтың – он үшінші күні.
Сонымен Қызылорда облысының тілдерді оқыту 

орталығы мамандарының Қазақ әліпбиін латын графи-
касына 2025 жылға дейін кезең-кезеңмен көшіру жөніндегі 
республикалық іс-шаралар жоспарын жүзеге асыру мақ-
сатында дайындаған «Жаңа қазақ әліпбиінде жазуға дағды 
қалыптастыратын жұмыс дәптерін» белсенді орындауға 
шақырамыз. Ұсынылған әдістемелік құрал латын графикасына 
негізделген қазақ әліпбиінің әріптерін жазуға үйретеді. 
Графикалық тапсырмаларды орындау арқылы тіл үйренуші 
әріптерді дұрыс жазуды және олардың байланысын ажыратуды 
меңгереді. 

Берілген тапсырмалардың жауаптарын tilortalyk_kzl@mail.
ru (тел.: 70-06-81) электронды поштасына жолдап, марапатқа ие 
болыңыздар!

Qurmetti oqyrman!
Qyzylorda oblysynyń tilderdi oqytý ortalyǵy mamandarynyń 

Qazaq álipbıin latyn grafıkasyna 2025 jylǵa deıin kezeń-kezeńmen 
kóshirý jónindegi respýblıkalyq is-sharalar josparyn júzege asyrý 
maqsatynda daıyndaǵan «Jańa qazaq álipbıinde jazýǵa daǵdy qa-
lyptastyratyn jumys dápterin» belsendi oryndaýǵa shaqyramyz. Usy-
nylǵan ádistemelik qural latyn grafıkasyna negizdelgen qazaq álip-
bıiniń áripterin jazýǵa úıretedi. Grafıkalyq tapsyrmalardy oryndaý 
arqyly til úırenýshi áripterdi durys jazýdy jáne olardyń baılanysyn 
ajyratýdy meńgeredi. 

Berilgen tapsyrmalardyń jaýaptaryn tilortalyk_kzl@mail.ru (tel.: 
70-06-81) elektrondy poshtasyna joldap, marapatqa ıe bolyńyzdar!

Jumys dápteri
Aty-jóni:__________________________________________________

Kk
1.Áripti  jazyńyz

K________________________________________________________
____________________________________________________________

k________________________________________________________
____________________________________________________________

2. Sózderdi oqyńyz. Qajetti áripti jazyńyz.
_eden, _úmis,  ór_en, seri_, es_ertkish, te_e, _ilt, múm_inshilik, bere_e, 

kó_tem, _úrish, nú_te, ne_e, názi_, respýblı_a.

3. Sóilemdi kóshirip jazyńyz.
Kóktemde kún jylyp, jerge kók shyǵady.

____________________________________________________________
____________________________________________________________
_____________________________________________________________

Adamdar bul mezgilde egin salyp, baqsha egedi.
____________________________________________________________
____________________________________________________________
_____________________________________________________________

Adamdardyń kóńili kóterińki bolady.
____________________________________________________________
____________________________________________________________
_____________________________________________________________

4. Sýretterdi sıpattap sózben jazyńyz.

____________________________________________________________
____________________________________________________________

5. Sýretti sıpattańyz.

____________________________________________________________
____________________________________________________________
____________________________________________________________

LATYN QARPІN ÚIRENEMІZТүркиялық маманның көмегі
Қызылордалық жеке кәсіпкер Айгүл Мұхамеджанова 

осыдан бір жылдан астам уақыт бұрын шұлық шығаруды 
қолға алған болатын. Цехта күніне 350-400 дана шұлық 
дайын далады. Бағасы да көңілге қонымды, қалтаға жеңіл, 
150 теңге тұрады.

Қала тұрғыны Нұрсұлу Па-
данова жақында «Ақмешіт» 
шағын ауданындағы тұрғын 
үйден өрт шыққанда ата-ана 
бақылауынсыз қалған екі бүл-
діршінді аман алып қалды. 
Құтқарушылар жеткенше, тіл-

сіз жауды ауыз дықтауға ты-
рысқан оның бұл ерлігі барлық 
әлеуметтік желі мен ақпарат 
құралдарын елең еткізді. 

Нұрсұлу Паданова бұл 
жайтты еске алғысы да кел-
мейді. Өйткені, сол күнгі оқиға 

қорқынышты түс секілді. Ай-
туынша, ол асүйде жүрген. Ке-
неттен жоғары қабаттағы көр-
ші пәтерден екі қыздың жан 
дауысын құлағы шалған. Бай-
қап қараса, пәтер ішінен түтін 
шығып жатыр екен. Ойланатын 
уақыт болмай, Нұрсұлу іске 
кірісе кеткен. Бар ойы – бала-
ларды аман алып қалу. Енді 
бірер секунд кідіргенде оқиға-
ның қайғылы аяқталуы  әбден 
мүмкін еді.

– Ас бөлмесіндегі терезе 
арқылы жоғарғы қабатқа шық-
тым. Үйдің іші қою көк түтін. 
Лаулаған оттың арасынан ал-
дымен Инаятты, одан кейін 
Нұрдананы алып шықтым. Ең 
бастысы – олар дін аман. Бұл 
–  кез келгеніміздің азаматтық 
парызымыз. Менің орнымда 
басқа біреу болса да, осылай 
істер еді,  – дейді Н.Паданова.

Өмір мен өлім ортасында 
қалған бүлдіршіндер Нұрсұлу-
дың арқасында аман қалды. 
Мұны азаматтық міндетім де-
генмен, тұрғындардың оған 
айтар алғысы шексіз. Ал, 
балалардың анасы  Гүлхан 
 Сейділдәқызының ризашы-
лығы бір бөлек. Ол «Мен ба-
лаларды дүниеге әкелдім, ал 
Нұрсұлу оларға екінші өмір 
сыйлады» деп, жақсылығының 
еселеп қайтуын тілейді.

Арнаулы әлеуметтік қыз мет 
көрсету балалар орталығында 
дефектолог-маман қызметін 
атқаратын кейіпкеріміздің бұл 
ісі шынында ерлікке пара-пар.

Қызыл жалынның 
құрығынан құтқарды

Күн сайын қарапайым азаматтар бір-біріне қолұшын 
созып, кейде өзі жете танымайтын адамды ажалдан құтқару 
үшін басын қатерге тігіп жатады. Бұл іс қандай мақтауға 
болсын лайық.
Мөлдір ҚАЛЫМБЕТ.

Қызылорда облысының мәдениет, архивтер және құжатта-
ма басқармасы "Қызылорда облысының мемлекеттік архиві" 
КММ-нің Арал аудандық филиалының басшысы Болат Қыстау-
ұлы Қуатовқа

қызы Алмажан мен күйеу баласы Алматтың
қайтыс болуларына байланысты қайғыларына ортақтасып, 
көңіл айтады.

Хабарлама
«ПетроҚазақстан Құмкөл 

Ресорсиз» АҚ 2007 жылғы 
9 қаңтардағы №212-ІІІ Қа-
зақстан Республикасының 
Экология кодексінің 57-бабы-
ның талаптарына сәйкес (19-
59) «"Құмкөл-Қарақойын" ма-
гистральды мұнай құбырына 
мұнай айдауға арналған сорғы 
станциясы» жұмыс жобасы 
жөніндегі құжаттаманың мем-
лекеттік экологиялық сарап-
тамаға жолданғандығы жайлы 
хабарлайды. 

Барлық мүдделі азаматтар 
мен қоғамдық бірлестіктер-
ге мемлекеттік сараптамадан 
өткізу кезеңінде өздерінің 
ой-пікірлерін білдіру мүмкін-
дігі беріледі.

Анықтама алу телефоны: 
8(7242) 29-91-92.

Патент негізіндегі арнаулы салық режимі және 
шаруа немесе фермер қожалықтары үшін 

арнаулы салық режимін қолданатын кәсіпкерлер  
2020 жылдың 1-қаңтарынан бастап  бақылау-

касса машиналарын қолданады

Қызылорда облысы бойынша  мемлекеттік кірістер департа-
менті 2020 жылдың 1-қаңтарынан бастап патент негізіндегі ар-
наулы салық режимі және шаруа немесе фермер қожалықтары 
үшін арнаулы салық режимін қолданатын кәсіпкерлер үшін бақы-
лау-касса машиналарын қолданудан босату бойынша жеңілдіктің 
күші жойылатындығын хабарлайды. 

Салық органы бақылау-касса машиналарын есепке қою кезін-
де үш жұмыс күнi iшiнде бақылау-касса машинасының тіркеу 
нөмірін беруді және тіркеуші органның лауазымды адамының 
электрондық цифрлық қолтаңбасымен куәландырылған элект-
рондық құжат нысанында бақы лау-касса машинасының тіркеу 
карточкасын қалыптастыруды жүргізеді. 

Сонымен қатар, сауда операциялары, қолма-қол ақша арқылы 
жұмыстарды орындау, қызметтер көрсету кезінде жүргізілетін ақ-
шалай есеп айырысуды Қазақстан Респуб ликасының аумағында 
жүзеге асыру кезінде бақылау-кассалық машиналарды қолдан-
бағаны үшін әкімшілік жауаптылық қарастырылғанын мәлімет 
ретінде хабарлаймыз (284-бап ӘҚБК). 

Қызылорда облысы бойынша 
Мемлекеттік кірістер департаменті.

Жоғарыда айтқанымыздай, 
ауылда аурухана бар. Алай-
да, шеткі ауыл болғандықтан, 
мұнда дәрігер тұрақтай қой-
майды. 2017 жылы ауылдың 
байырғы тұрғыны болған, 
кезінде шаруашылықта бас 
экономист қызметін атқарған 
марқұм Жұмашев Жайылдың 
ұлы Досболды ауыл адамдары 
Оңтүстік Қазақстан облысы, 
Ордабасы ауданында өз ма-
мандығына сай қызмет етіп 
жүрген жерінен қолқалап ор-
таларына шақырып алған еді. 
Жас жігіт те «Қаланың маңын-
да жүрмін, тәуір қызметім бар»  
деп бәлсінбей, бұл шақыруды 
құп көрген. Әуелгіде «тұрмыс-
тық жағдайың жасалады» де-
ген уәде кейін келе сұйылып, 
ауылға келген жас маман, 
жоғары білімді дәрігер нақты 
уақытта үйсіз-күйсіз жүр. Пә-
терден пәтер жағалап жүрсе де 
өзінің қызметін адал атқарып 
келеді. 

– Көңіліме медет тұтаты-
ным – өзім туып-өскен ауы-
лыма қызмет етіп жүрмін де-
ген сенім. Алайда, отбасыңның 
тұрмыстық жағдайы болмаса 
қиын екен. Мені тірек тұтатын 
жан жарым, 3 ұл-қызым бар. 
Соларды тарықтыр мау әкелік 
парызым емес пе?! Басында 
ауыл ағалары мен ауыл әкімінің 
тұрғын үй мәселесі шешіледі 
дегеніне сеніп едім. Соңғы 
кезде үмітім үзілгендей болды. 

Екі жылдан асты, іс жүзінде 
ай сайын  ақылы  пәтер жал-
дап тұрып келемін. Бірнеше 
рет ауыл әкімі, аудан әкімінің  
орынбасарына, Жаңақорған  
ауданының бұрынғы бас дәрі-
геріне мәселемді ауызша ай-
тып шешіп беруін өтінгенмін. 
Жанайқайыма қарайтын бас-
шыны байқамадым, – дейді 
ауыл дәрігері. – «Диплом-
мен  – ауылға!»  бағдарламасы  
бойынша  бұрынғы  істеген 
жерім – Ордабасы  ауданын-
да  үй  алғаныма  байланысты  
бұл мәселенің  шешімі  табы-
лар емес. Туған ауылым үшін 
жылы  орнымды суытқаныма 
өкінбеймін. Алайда баспана  
мәселесінің  шешімін тапқа-
нын қалаймын. 

Әңгіменің ұзын-ырғағы 
осы. Күндердің күнінде туған 
ауылым деп келген жас дәрі-
гер де жайлы жерге ойысып 
кетуі әбден мүмкін. Содан соң 
«ауылға маман тұрақтамайды» 
деген сөздің мәнісі қандай? 
Тұрғындардың әлеуметтік жағ-
дайына жауапты атқару орын-
дарының басшылары, денсау-
лық саласының тізгінін ұстап 
отырған ағайындар көз алда-
рында өтіп жатқан жағдай-
ларға осылай алаңсыз қарап 
отыра бере ме? Әлде ұтымды 
бір жолын табар ма екен?!

Нұрмахан ЕЛТАЙ. 
Жаңақорған ауданы.

Ауыл дәрігері 
үйсіз жүр


